
እሁድ ብዕራችን ለኢትዮጵያ ህዳሴ ይተጋል!

ኢትዮጵያ በሁሉም  ... ወደ ገጽ 5 ዞሯል

የኢትዮጵያ የባሕር ... ወደ ገጽ 5 ዞሯልበክልሉ ከማዕድን  ... ወደ ገጽ 5 ዞሯል

ከአንድ ነጥብ ስድስት ... ወደ ገጽ 5 ዞሯል

ፋንታነሽ ክንዴ

  አዲስ አበባ፡- በተያዘው ዓመት የበጋ መስኖ ልማት 
እስካሁን ድረስ ከአንድ ነጥብ ስድስት ሚሊዮን ሄክታር በላይ 

መሬት በበጋ ስንዴ ዘር መሸፈኑን ግብርና ሚኒስቴር  አስታወቀ:: 
ሚኒስቴሩ ለመስኖ ልማት የሚውሉ የውሃ ፓምፖችን ለክልሎች 
አበርክቷል::

አዲሱ ገረመው

ዓለም አቀፍ ሕጎችና ድንጋጌዎችን መሠረት 
በማድረግ  ኢትዮጵያ የባሕር በር ሊኖራት 
ይገባል የሚለውን አቋም በርካቶች ሲያንጸባርቁ 

ይታያል፡፡ ከፍተኛ  ዓመታዊ የንግድ ልውውጥ 
በሚደረግበት ዓለም፤ በየዕለቱ በርካታ ግዙፍ 
የንግድ መርከቦች በሚንቀሳቀሱበት ቀይ ባሕር 
ላይ እንዴት የባሕር በር ማግኘት ይቻላል

የኢትዮጵያ የባሕር በር 
ጥያቄ ከዓለምአቀፍ ሕግ አንጻር እንዴት ይታያል?

ከአንድ ነጥብ ስድስት ሚሊዮን ሄክታር በላይ 
መሬት በበጋ ስንዴ ዘር ተሸፍኗል

- ግብርና ሚኒስቴር ለመስኖ ልማት የሚውሉ የውሃ ፓምፖችን ለክልሎች አበርክቷል 

አመለወርቅ ከበደ

አዲስ አበባ፡- በጋምቤላ ብሄራዊ ክልል በ2016 ሦስት 
ወራት ውስጥ ከማዕድን ዘርፍ ከስምንት ሚሊዮን 324 
ሺህ ብር ገቢ መገኘቱን የክልሉ ማዕድን ሀብት ልማት

በክልሉ ከማዕድን ዘርፍ 
ከስምንት ሚሊዮን ብር 

በላይ ገቢ ተገኝቷል
- ሰባት አልሚዎች ፈቃዳቸው ተሰርዟል

ሳሙኤል ወንደሰን 

ቢሾፍቱ፡- ኢትዮጵያ የአየር፣ ምድርና ባሕርን 
ጨምሮ በሁሉም መስኮች ወታደራዊ አቅሟን እየገነባች 
እንደምትገኝ የኢፌዴሪ ጠቅላይ ሚኒስትር እና የጦር 
ኃይሎች ጠቅላይ አዛዥ ዐቢይ አሕመድ (ዶ/ር) ገለጹ። 
አየር ኃይል ያሠለጠናቸውን አብራሪዎችና ሌሎች 
መኮንኖች ትናንት አስመርቋል፡፡

የኢፌዴሪ ጠቅላይ ሚኒስትርና የጦር ኃይሎች 
ጠቅላይ አዛዥ  ዐቢይ አሕመድ (ዶ/ር) በወቅቱ 
እንደገለጹት፤ አንድ ሀገር በወታደራዊ አቅም በሙሉ 
አቅም መዘጋጀት አስፈላጊ መሆኑን ገልጸው፤ ይህን 
ለማድረግም የኢትዮጵያ አየር ኃይል ትክክለኛ ቁመና ላይ 
ይገኛል ብለዋል፡፡ 

ኢትዮጵያ የአየር፣ ምድርና ባሕርን ጨምሮ 
በሁሉም መስኮች ወታደራዊ አቅሟን እየገነባች 
እንደምትገኝ የጠቀሱት ጠቅላይ ሚኒስትር ዐቢይ፤ የነገን 
የውጊያ ሥርዓት የሚወስኑ ቴክኖሎጂዎች መገንባት 
የሚያስፈልገው ኢትዮጵያን ማፅናት፣ ማስቀጠልና ለነገ 
ትውልድ ማሸጋገር የእኛ ኃላፊነትና ታሪካዊ አደራ ስለሆነ 
ነው ሲሉ ገልጸዋል።

ጠላት ኢትዮጵያን በተለያየ መልኩ ለማጥቃት 
እንደሚሞክር በማሰብ ለዚህ የሚመጥንና የመመከት 
ብቃትና ለጥቃትም አስተማማኝ ርምጃ መውሰድ 
የሚያስችል ዝግጁነት አስፈላጊ መሆኑን ገልጸው፤ ሰላምን 
ማፅናት እንፈልጋለን ሲሉ አብራርተዋል። 

እንደ ጠቅላይ ሚኒስትሩ ገለፃ፤ ኢትዮጵያ በ1913 
ዓ.ም የመጀመሪያውን አውሮፕላን ወደ ሀገር በመርከብ 
ስታስገባ ጠንካራ የአስተሳሰብ ተቃውሞ ገጥሟት 
ተመልሷል። ሆኖም ጣሊያን በ1928 ዓ.ም ሁለተኛውን 
ወረራ ስታውጅ ኢትዮጵያ በወቅቱ ያልነበራትን አየር 

ኢትዮጵያ 

በሁሉም መስኮች ወታደራዊ አቅሟን እየገነባች ትገኛለች
- አየር ኃይል ያሠለጠናቸውን አብራሪዎችና ሌሎች ባለሙያዎች አስመርቋል

ገመቹ ከድር
 

ሮቤ፡-  በዘንድሮ የመኸር እርሻ ከባሌ ዞን 17 ሚሊዮን 
995 ሺህ 996 ኩንታል ምርት እንደሚጠበቅ የባሌ 
ግብርና ዞን ቢሮ አስታወቀ፡፡ 

የባሌ ዞን ግብርና ጽህፈት ቤት ኃላፊ አቶ አሊይ 
መሀመድ ለኢትዮጵያ ፕሬስ ድርጅት እንደገለጹት፤ 
በዘንድሮ መኸር በዘር ከተሸፈነው 516 ሺህ 920 ሄክታር 
17 ሚሊዮን 995 ሺህ 996 ኩንታል ምርት ለማምረት 
እየተሰራ ነው ፡፡ ከበጋ ስንዴም 5 ነጥብ 4 ሚሊዮን 
ኩንታል እንደሚጠበቅ ገልጸዋል፡፡

   እንደ ኃላፊው ገለጻ ፤ ዞኑ ከበጋ መስኖ ሥራዎች ጎን 
ለጎን የደረሱ ሰብሎችን ለመሰብሰብ  ዝግጅት እየተደረገ  
ነው፡፡ ዞኑ በዘር ለመሸፈን ካቀደው በሁለት ከመቶ 
አብላጫ አሳክቷል፡፡ ከዚህም 258 ሺህ ሄክታሩ በክረምት 
የተዘራ ሰንዴ ሰብል ነው፡፡

ምርትና ምርታማነትን ለማሳደግ ዘርፈ ብዙ ሥራዎች 
መሠራቱን ገልጸው፤ በመኸር እርሻ  ብቻ አራት መቶ 
ሺህ 150 ኩንታል ግብርና ግብዓቶችን ለማቅረብ ታቅዶ 
እንደነበር አስታውሰው 430 ሺህ 630 ኩንታል ለአርሶ 
አደሮች እንዲደርስ ተደርጓል፡፡ በአሁኑ ወቅት በደጋ 
አካባቢ በሚገኙ ወረዳዎች ሰብሎች ለመሰብሰብ ደርሷል፣ 
በቆላማ አካባቢ በሚገኙ ወረዳዎች  በመድረስ ላይ 
ይገኛሉ ብለዋል፡፡ 

ሰብል በደረሰባቸው አከባቢዎችም የምርት ብክነት 
ለመቀነስ ከወዲሁ ዝግጅት እየተደረገ ነው ያሉት 
ኃላፊው፤ ህብረተሰቡ ሰብል ለመሰብሰብ አስፈላጊውን 
ዝግጅት እንዲያደርግ የግንዛቤ ማስጨበጫ ሥራዎች 
በመሠራት ላይ እንደሚገኙ ተናግረዋል፡፡ በዞን ደረጃ 
የማስጀመሪያ ፕሮግራም በቅርቡ በአጋርፋ ወረዳ  ይፋ 
እንደሚደረግ ገልጸዋል፡፡

ሰብል አሰባሰብ ሂደቱ በባህላዊና በቴክኖሎጂ 

በመኸር እርሻ ከባሌ ዞን 17 ሚሊዮን
 ኩንታል ምርት ይጠበቃል

አመለወርቅ ከበደ

አዲስ አበባ፡- ባለፉት ስድስት ወራት በዲጂታል 
ፋይናንሲንግ ሥርዓት ከአንድ ትሪሊዮን ብር በላይ ሊዘዋወር 
ችሏል ሲል የኢኖቬሽን እና ቴክኖሎጂ ሚኒስቴር ገለጸ::

   በኢኖቬሽን እና ቴክኖሎጂ ሚኒስቴር የኤሌክትሮኒክስ 
መንግሥት ልማት መሪ ሥራ አስፈጻሚ  ኢንጂነር  አቢዮት 
ሲናሞ (ዶ/ር) ለኢፕድ እንደገለጹት፤ በስድስት ወራት 
በዲጅታል ባንኪንግ ከአንድ ትሪሊዮን ብር በላይ ዝውውር 
ተደርጓል::

የዲጂታል ፋይናንሲንግ ሥርዓት ከተጀመረ አምስት 
ዓመታትን ማስቆጠሩን በመጥቀስ፤ በአሁኑ ወቅት የነዳጅ 
ክፍያን ጨምሮ የመንግሥት ድርጅቶችም በኤሌክትሮኒክስ 
የክፍያ ሥርዓት እየተጠቀሙ መምጣታቸው የገንዘብ 
ዝውውር መጠኑ እንዲያድግ አድርጓል ሲሉ አስረድተዋል::

የኢንተርኔት ባንኪንግን  ጨምሮ የዋሌት የክፍያ 
ሥርዓት እያደገና እየተስፋፋ መምጣቱን  የገለጹት መሪ ሥራ 
አስፈጻሚው፤ አጠቃላይ የክፍያ ሥርዓቱን የተቀናጀ ለማድረግ 
በሚኒስቴር መሥሪያ ቤቱ በኩል እየተሠራ ይገኛል ብለዋል::

በዚህም ከመመሪያዎች አንጻር በብሄራዊ ባንክ 
የተዘጋጀው የዲጂታል ፋይናንሲንግ እና በሚኒስቴር መሥሪያ 
ቤቱ የተዘጋጀው ለተጠቃሚዎች ከለላ የሚሰጡ አዋጆች 
በዲጅታል ፋይናንሲንግ ለሚደረገው  እንቅስቃሴ መሠረታዊ 
ጉዳይ መሆኑን ጠቅሰዋል:: 

ዶክተር ኢንጂነር አብዮት እንደተናገሩት ፤ ተገልጋዩ 
ከመንግሥት ተቋማት  አገልግሎት ለማግኘት በኤሌክትሮኒክስ 
አማራጭ ካመለከተ በኋላ ክፍያ ለመፈጸም በአካል እንዲቀርብ 
ይደረጋል:: በመሆኑም   አሠራሩን በማስፋፋት  የተሳለጠ 
ለማድረግ እና እነዚህን ችግሮች ለመቅረፍ እየተሠራ ነው::

የዲጅታል ፋይናንሲንጉ የተፈለገውን ለውጥ እንዲያመጣ 
መሠረተ ልማቶችን ማሟላት ወሳኝ ነገር ነው :: በዚህ ረገድም 
የተቀናጀ ሥራ ለመሥራት እንዲያስችል ከመንግሥት በኩል 
ግብረኃይል ተቋቁሞ እየተሠራበት ይገኛል ሲሉ አስረድተዋል::

የዲጂታል ፋይናሲንግ መጠቀሙ ከባንክ ውጭ 
የሚዘዋወር ገንዘብ ወደ ባንክ እንዲመጣ አድርጓል:: በዚህም  
የገንዘብ ዝውውርን መንግሥት እንዲቆጣጠር እና ሕገወጥ 
ዝውውርን ለመግታት እድል ከመፍጠሩም በተጨማሪ 
ተገልጋዩ ጊዜውን እንዲቆጥብ የሚያስችል መሆኑን 
አንስተዋል::

መሪ ሥራ አስፈጻሚው እንደተናገሩት ፤ ከተግዳሮት 
አንጻር የኢንተርኔት ተደራሽነት ችግር ፤ ያሉት 
የኤሌክትሮኒክስ መሣሪያዎች  ውስንነት እና ማህበረሰቡ 
በዲጅታል ፋይናንሲንግ ላይ  የግንዛቤ እጥረት ያለው መሆኑ 
ዋና ዋናዎቹ ናቸው::

እነዚህን ችግሮች ለመቅረፍ መንግሥት በዲጂታል 
ኢትዮጵያ 2025 ላይ የትኩረት አቅጣጫ አድርጎ እየሠራበት 
ይገኛል ያሉት ዶክተር አብዮት፤ በዚህም የኔትወርክ 
ተደራሽነት ላይ እና ሌሎች ጉዳዮች ላይ እየተሠራበት ይገኛል 
ብለዋል::

የመጡ ውጤቶች አበረታች ቢሆኑም በሀገሪቱ 
ከፍተኛው የማህበረሰብ ክፍል በገጠር አካባቢዎች የሚገኝ 
እንደመሆኑ፤  የኔትወርክ እና የሲስተም ማስፋፋት ሥራ 
በእነዚህ አካባቢዎች ትኩረት ተደርጎ ይሠራል ሲሉ ገልጸዋል:: 

ኢንጂነር አቢዮት ሲናሞ (ዶ/ር)  

• በምዕራብ  አርሲ ዞን 60 ከመቶ  ሰብል ተሰብስቧል

በመታገዝ እንደሚካሄድ ገልጸው፤ ጎረቤት ዞኖች ማለትም 
በሁለቱም አርሲ ዞኖች ሰብል መሰብሰብ እየተጠናቀቀ 
በመሆኑ በዞኑ የሚገኙ ኮምባይነሮች በኪራይና በውሰት 
ወደ ባሌ እንዲመጡ በማድረግ ሰብል አሰባሰብ ሥራ 
እንደሚያግዙ ታሳቢ ተደርጓል ብለዋል፡፡

እስከ አሁን ድረስ በሰብል ላይ የደረሱ አስጊ ጉዳቶች 
ባይኖሩም ወቅቱን ያልጠበቀ ዝናብ በተወሰነ መልኩ 
ተፅዕኖ አሳድሯል፡፡ በተመሳሳይም በስንዴ ሰብል ምርትና 
ምርታማነት ተፅዕኖ ማድረስ የሚችል ብርድ  በአንድ 
አንድ ቦታዎች እንደችግር መታየቱን ገልጸዋል፡፡ በአሁኑ 
ወቅት የዝናብ ችግር ባለመኖሩ ሰብል ለመሰብሰብ ምቹ 
ሁኔታዎቸ መፈጠሩን ገልጸው ፤ የብርድ ተፅዕኖውን 
ለመፍታት አግሮኖሚስቶች ጥናት በማካሄድ ላይ ናቸው፤ 

የጥናቱ ውጤቱ ይፋ ሲደረግ የመፍትሄ አቅጣጫ 
እንደሚሰጥ ገልጸዋል፡፡

በተመሳሳይ በምዕራብ አርሲ ዞን 60 ፐርሰንት  መኸር 
ሰብል ተሰብስቧል ብለዋል፡፡ 

የዞኑ ግብርና ቢሮ ኃላፊ አቶ ገና መሃመድ 
እንደገለጹት፤ በመኸር እርሻ በዞኑ በዘር ከተሸፈነው 766 
ሺህ 040 ሄክታር መሬት በአሁኑ ወክት 512 ሺህ 321 
ሄክታር ለመሰብሰብ ደርሷል ፡፡ በባህላዊና በኮምባይነር 
በመታገዝ እስከ አሁን ድረስ 486 ሺህ 534   ሄክታር     
(60 ፕርሰንት) መሰብሰቡን ገልጸው ፤ እስከ አሁን ድረስ 
ከተወቃው ሰብል 9 ነጥብ 6 ሚሊዮን ኩንታል ምርት 
ተገኝቷል፡፡ ተሰብስቦ ሲያልቅ 28 ሚሊዮን ኩንታል 
ምርት ይገኛል ተብሎ ይጠበቃል ብለዋል፡፡

ባሌ ዞን አጋርፋ ወረዳ አሊ ቀበሌ የሚገኝ የስንዴ ምርት 

በስድስት ወራት 
በኤሌክትሮኒክስ የገንዘብ 

ዝውውር ከአንድ ትሪሊዮን 
ብር በላይ ተዘዋውሯል

ማህሌት ብዙነህ

አዳማ፡- በ2015 በጀት ዓመት የኦሮሚያ ህብረት 
ሥራ ባንክ ተቀማጭ 116 ነጥብ 25 ቢሊዮን ብር 
መድረሱ ባንኩ አስታወቀ። ባንኩ 19ኛ የባለአክስዮኖች 
ዓመታዊ መደበኛ ጠቅላላ ጉባዔ በአዳማ ከተማ 
በትናንትናው እለት ተካሂዷል።

የባንኩ ዳይሬክተኖች ቦርድ ሰብሳቢ ዶክተር ፍቅሩ 
ደሲሳ የባንኩን የሥራ ክንውን ሪፖርት ባቀረቡበት 
ወቅት እንደገለፁት፤ የባንኩ ተቀማጭ ብር ከነበረበት 
20 በመቶ በማሳደግ 116 ነጥብ 25 ቢሊዮን ብር 
ደርሷል፡፡

ከዚህም ባንኩ በሚሰጠው የወለድ ነፃ አገልግሎት 
ተቀማጭ 19 ነጥብ 4 ቢሊዮን ብር ደርሷል፤ ይህም 
አገልግሎት ከባንኩ አጠቃላይ ተቀማጭ ሂሳቦች 27 
በመቶ ድርሻ አለው ብለዋል።

  ባንኩ በ2015 በጀት ዓመት ከግብር በፊት ብር 3 
ነጥብ 39 ቢሊዮን ትርፍ ያገኘ ሲሆን ይህም ካለፈው 
ዓመት ተመሳሳይ ወቅት የ19 ነጥብ 4 በመቶ ብልጫ 
እንዳለው አስታውቀዋል።

በተጨማሪም 98 ነጥብ 6 ሚሊዮን ብር በዲጂታል 
ባንክ አገልግሎት የተዘዋወረ መሆኑን የገለጹት ዶክተር 
ፍቅሩ፤ ይህም ከባንኩ ገንዘብ እንቅስቃሴ 63 በመቶ 
በዲጂታል ስልት ተከናውኗል ብለዋል።

በበጀት ዓመቱ ሁለት ነጥብ 28 ቢሊዮን ተጨማሪ 

የባንኩ ተቀማጭ 116 ነጥብ 
25 ቢሊዮን ብር ደረሰ

የአክሲዮን ካፒታል በመሰብሰብ፤ አጠቃላይ የአክሲዮን 
ካፒታሉን ብር 10 ቢሊዮን ማድረስ መቻሉንም 
ገልፀዋል፡፡

እንደ ቦርድ ሰብሳቢው ገለፃ፤ የባንኩ ጠቅላላ ሀብት 

140 ነጥብ 33 ቢሊዮን ብር ሆኗል፡፡ ይህም ካለፈው 
በጀት ዓመት 22 ነጥብ 4 በመቶ ብልጫ አለው። 
እንዲሁም በአመቱ ዓመቱ 2.24 ሚሊዮን አዳዲስ 
ደንበኞች በማፍራት የደንበኞቹ ቁጥር 11.2 ሚሊዮን 
በማድረስ መቻሉንም ገልፀዋል።

ባንኩ ተደራሽ የሆነ አገልግሎት ለመስጠት 
በሀገሪቱ 738 ቅርንጫፎች አሉት ብለዋል። የገጠሩን 
ማህበረሰብ የኢኮኖሚ አቅም ለመደገፍ በፋይናንስ 
አገልግሎት መስክ ከሚያደርገው እንቅስቃሴ ጎን 
ለጎን የግብርና ሙያዊ ምክር በቅርበት እንዲያገኙ 
በማድረግ ላይ ያለውን ጥረት የሚገፍበት መሆኑንም 
አስታውቋል፡፡

በተያያዘም የኦሮሚያ ህብረት ሥራ ባንክ የህብረት 
ሥራ ቀንን "የህብረት ሥራ ማህበራት ለዘላቂ እድገት " 
በሚል መሪ ቃል ለአምስተኛ ጊዜ አክብሯል።

የባንኩ ምክትል ፕሬዚዳንት የግብርና አገልግሎት 
ዘርፍ ሃላፊ አቶ ጉተማ ዲባባ እንደተናገሩት፥ የህብረት 
ሥራ ማህበራት ቀን መከበሩ ማህበራቱ ያላቸው 
ኢኮኖሚያዊ እና ማህበራዊ ጠቀሜታ ለማህበረሰቡ 
ግንዛቤ ለማስጨበት ዓላማ ያለው ነው።

በዚህም ባንኩ የማህበራቱን ተጠቃሚነትን 
በማሳደግ ቀጣይነት ያለው እድገት ለማስመዝገብ 
ያለውን ቁርጠኝነት የሚያሳይ ነው። አሁን ላይ ባንኩ 
በሚሊዮን የሚቆጠር ብር ለአርሶአደሮች በማበደር 
ተጠቃሚነታቸውን እያሳደገ መሆኑን ገልፀዋል።

ዶክተር ፍቅሩ ደሲሳ



ፓን አፍሪካኒዝም፣ አፍሪካውያን የራሳቸውን ዕድል በራሳቸው የመወሰን ከፍ ያለ እሳቤን በውስጡ ያቀፈ ሲሆን፤ ለዚህ 
እሳቤ እውን መሆን አፍሪካውያን እውቀትና ሀብታቸውን ጨምሮ ያላቸውን አቅም ሁሉ አሰባስበውና አቀናጅተው በአንድ 
የመሥራት እና ታላቅ የመሆን ትልም ውስጥ የተቃኘ ተግባር ነው::

  እሳቤው የጀመረው ቀደምት የአፍሪካ መሪዎች በቅኝ ግዛት ዘመን የነበረውን ክፉ ግብር ገጹን ለመቀየር ያስችል ዘንድ፤ 
አፍሪካውያንን በአንድ የአፍሪካ አንድነት ድርጅት ጥላ ስር አሰባስቦ ጠንካራ ኅብረት ያላት አንድ ጠንካራ አፍሪካን እውን 
ከማድረግ ነበር::

   ይሄ አንድነት ደግሞ የጠነከረ ኢኮኖሚን፤ የጠነከረ የፖለቲካ ተጽዕኖ ፈጣሪነትን፤ የጠነከረ የውስጥ አንድነትንና 
ወንድማማችነትን፤ የጠነከረ የሰው ሃይል ግንባታና ሥልጠና አውድን፤ በጥቅሉ በኢኮኖሚውም፣ በፖለቲካውም፣ 
በቴክኖሎጂውም፣… ዘርፎች የሚገለጽ ከፍ ያለ የመበልጸግ ዕድልን እንደሚፈጥር ታምኖበት የተጀመረ ነው::

   ታስቦም አልቀረ፣ ይሄ በአንድ ተሰልፎ የመሥራት ጅማሮም አፍሪካውያን የቅኝ ተገዢነትን ቀንበር ከላያቸው ላይ 
አሽቀንጥረው እንዲጥሉ አቅም ፈጥሮላቸዋል:: አፍሪካ እንደ አህጉር የራሷን ጠንካራ ሕብረት ፈጥራ የምትሠራበት የፖለቲካም፣ 
የኢኮኖሚም፣ የዲፕሎማሲም፣ የሠላምና ደህንነትም፣… አቅሟን አሰባስባ የምትተገብርበት አንድ ወጥ ተቋምን እውን 
እንድታደርግም አስችሏታል::

   ይሄን መሰል ተግባርና ውጤት ለመገኘቱ ግንባር ቀደም ሥራ ከሠሩ ሀገራት መካከል ደግሞ ኢትዮጵያ ቀዳሚዋ ሀገር ናት:: 
በወቅቱ ኢትዮጵያን ሲያስተዳድሩ የነበሩት አፄ ኃይለሥላሴ “የአፍሪካ አባት” እስከመባል የደረሱትም በዚሁ ለአፍሪካውያን 
አንድነትና ከፍታ እውን መሆን ባበረከቱት አዎንታዊ አስተዋጽዖ ነው::

  ኢትዮጵያ በፓን አፍሪካኒዝም እሳቤ ይሄን መሰል አበርክቶዋ በአንድ ወቅት ተቀንብቦ የሚገለጽ ብቻ አይደለም:: ይልቁንም 
በትናንቱ እርሾ እየተቦካ አዳዲስ እሳቤን በማመንጨት ለአፍሪካውያን ኅብረትና ከፍታ የሚሠራበት እንጂ:: የኢትዮጵያን ስም 
አንግበው የኢትዮጵያም የአፍሪካም ከፍታ ማሳያ መሆን የቻሉ ተቋማትና ግብራቸውም የዚህ አንድ ማሳያ ናቸው::

   በዚህ ረገድ የኢትዮጵያ አየር መንገድ ተጠቃሽ ሲሆን፤ አየር መንገዱ የኢትዮጵያን ብቻ ሳይሆን አፍሪካዊነትን በዓለም 
ደረጃ ከፍ አድርጎ መግለጥና ማስረዳት የቻለ የአፍሪካውያን የመቻልና የማድረግ አቅም አብነትም ነው::

  ከዚህ ጎን ለጎን የሚታየው ደግሞ የአፍሪካውያንን ብሎም የዓለምን ሰላምና ደህንነት ለማስጠበቅ ባበረከተውና 
እያበረከተ ባለው ከፍ ያለ ተግባር ቀድሞ የሚገለጸው የኢፌዴሪ የሀገር መከላከያ ሠራዊት ነው:: ይሄ ሠራዊት ከትናንት እስከ 
ዛሬ፣ ከኮሪያ ልሳነ ምድር እስከ አፍሪካ ጎረቤት ሀገራት ከፍ ያለ የሰላም ማስከበር ተግባርን በማከናወን የኢትዮጵያ ብቻ ሳይሆን 
የአፍሪካውያንም ኩራት መሆን የቻለ ነው::

   የዚህ ሠራዊት ብርቱ ክንድ የሆነው እና በአየር ክልል ላይ በመዋል ለሀገር ክብርና ሉዓላዊነት ዋጋ እየከፈለ የዘለቀው 
ሌላው የኢትዮጵያም የአፍሪካም የመቻል አቅም ደግሞ የኢትዮጵያ አየር ኃይል ነው::

   የኢትዮጵያ አየር ኃይል ትናንት በፓን አፍሪካኒዝም እሳቤ ባለቤት የሆኑ መሪዎች መሠረቱን ጥሎ በበዛ ውጣ ውረድ 
ውስጥ ግዳጁን እየፈጸመ ያለ ተቋም ቢሆንም፤ ዛሬ ላይ በተለይ ከ2010 ሀገራዊ ለውጥ በኋላ ኢትዮጵያ የምትፈራና የምትከበር 
ሀገር አድርጓል:: አፍሪካውያንንም በዚሁ ገጽ ለመሳል ደፋ ቀና በማለት ላይ ይገኛል::

   አየር ኃይሉ፣ የኢትዮጵያን አየር ክልል መጠበቅ የሚያስችለውን ሙሉ ቁመና የገነባ ከመሆኑ በሻገር፤ በፓን አፍሪካኒዝም 
ቅኝት ውስጥ ገብቶ አፍሪካውያን የአየር ክልላቸውን በአስተማማኝ መልኩ መጠበቅ የሚያስችላቸውን ቁመና እንዲጎናጸፉ 
የሚያስችላቸውን አቅም እንዲገነቡ የበኩሉን እያበረከተ የሚገኝ ነው::

   የ88 ዓመት አንጋፋ የሆነው የኢትዮጵያ አየር ኃይል፣ ከለውጡ ማግስት በሠራቸው ሥራዎች የሰው ኃይሉን አቅም 
በመገንባት፤ ዘመኑን የመጠነ የውጊያ ቴክኖሎጂን መታጠቅ፤ የትጥቅ አቅሙን ማንቀሳቀስም መጠገንም የሚችሉ ብቁ 
ባለሙያዎችን በራሱ አቅምና ተቋም ማሠልጠን ችሏል::

  ይሄ ተግባር ደግሞ በኢትዮጵያውያን ዘንድ ብቻ መቅረት ያለበት ባለመሁኑና እሳቤውም ከራስ አልፎ ለአፍሪካውያን 
ልዕልና መሥራት እንደመሆኑ፤ አፍሪካውያን አየር ኃይሎች በዚህ ልክ ራሳቸውን እንዲያበቁ የሰው ኃይላቸውን  ከማሠልጠን 
ጀምሮ በርካታ ድጋፎችን እያደረገ ይገኛል::

   ከዚህ በተጓዳኝ ተቋማቱ በጋራ ተናብበውና ተጋግዘው መሥራት የሚችሉበትን አካሄድ ቀይሶ የአፍሪካ አየር ኃይል 
አዛዦች ፎረም እንዲመሠረት እና የመጀመሪያው ሁነትም በዚሁ እንዲካሄድ በማድረግ የትብብር ጉዞው ፈር እንዲይዝ 
አድርጓል:: ይሄ ደግሞ አፍሪካ ከፍ ወዳለ መዳረሻዋ ለምታደርገው ጉዞ አህጉራዊ ሰላምና ደህንነቷ የተጠበቀ እንዲሆን ከማስቻል 
አንጻር ያለው አበርክቶ እጅጉን የላቀ ነው::

   በመሆኑም የኢትዮጵያ አየር ኃይል፣ እንደ ተቋም በዚህ መልኩ ራሱን አብቅቶና አተልቆ፣ ወንድም አፍሪካውያን 
በዚሁ ልክ ከፍ ብለው ለሀገራቸውም፣ ለአህጉራቸውም የሚሆን አቅም እንዲፈጥሩ እያደረገ ላለው አርዓያነት ያለው ተግባር 
ሊወደስም፣ ሊታወስም ይገባዋል::

   በተመሳሳይ እንደ ትናንቶቹ የፓን አፍሪካኒዝም አቀንቃኝ መስራቾቹ ሁሉ፤ ዛሬም የእነዚያ ልጆች የሆኑት መሪዎች ይሄ 
ተቋም የፓን አፍሪካኒዝም እሳቤ ሌላ ማዕከል ሆኖ እንዲገለጥ እያደረጉ ላለው ጉልህ የመሪነት ሥራም እንዲሁ ሊወደሱም፤ 
ሊታወሱም የተገባ ነው!

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22 

ኢሜል ፡- epa@press.et
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ 
ወረዳ 06

የቤት ቁጥር 319
ኢሜይል - anteneh.hailebirhan@press.et

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ርዕሰ አንቀፅ

ማከፋፈያ :- ስልክ ቁጥር - 011-157-02-70

የኢትዮጵያ አየር ኃይል - ሌላው የፓን 
አፍሪካኒዝም ማዕከል!

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ወጋሶ

ቀላልም ሆነ ከፍ ያለ ግጭት መነሾው የፍላጎት 
አለመጣጣም ሊሆን እንደሚችል ይታመናል:: ይህ 
እንደ የሁኔታው ቢለያይም ፣ በመጀመሪያ ለግጭት 
የሚያንደረድረው  በግለሰቦች ወይም በቡድኖች መካከል 
የአመለካከት ልዩነት ሲፈጠር ነው:: ልዩነቱ እያደገ 
ሲመጣም አለመደማመጥን ብሎም አለመግባባትን 
ሊያስከትል ይችላል::

ይህ በሰው ልጅ የእለት ተእለት መስተጋብር ውስጥ 
የሚጠበቅ  ነው። ለውጥን ለማነቃቃት እንደ አንድ 
አቅምም ተደርጎ የሚወሰድ ነው። ችግር የሚሆነው  
አለመግባባቶቹ  በሰላማዊ መንገድ  በውይይት  መፈታት 
ካልተቻለ  ነው  ፤ ይህ ደግሞ ሀገርን ሕዝብን ሊጎዳ 
የሚደርስበት  ደረጃ ሊደርስ ይችላል። ችግሩ ላለፉት  
ሶስት አስርቶች መታዘብ እንደቻልነው በባለ ብዙ ታሪክ 
ሀገራትን ሳይቀር   ከመኖር ወደ አለመኖር  ወስዷቸዋል፤ 
ሕዝቦቻቸውን በትኖ  ከፍ ያለ  የመከራ ገፈት ቀማሽ 
አድርጓቸዋል ። 

ግለሰባዊ ወይም ቡድናዊ ተጠቃሚነትን መሠረት 
ያደረጉ አለመግባባቶች በኛም ሀገር በየዘመኑ ሀገርና 
ሕዝብን ብዙ ዋጋ ማስከፈላቸው የአደባባይ ሚስጥር 
ነው። ችግሩ አሁን ላለንበት ድህነትና ኋላ ቀርነት ተጠቃሽ 
ዋነኛ ምክንያት እንደሆነም ለመናገር አይከብድም።     

  በተለይ ከለውጡ ማግስት ጀምሮ  እያስተናገድናቸው 
ያሉ የተዛቡ አስተሳሰቦችና አስተሳሰቦቹ የወለዷቸው  
ተግባሮች ፤ በታሪካችን ባልታየ መልለኩ ሕዝባችንን እንደ 
ሕዝብ ብዙ ያልተገቡ ዋጋዎች እያስከፈሉ ነው። የዛሬ  
ብቻ ሳይሆን የነገዎቻችን የስጋት ምንጭ እየሆኑ ነው።

 ከለየላቸው  የይዋጣልን  ሽለላና ቀረርቶ ባለፈ ፤ 
የማኅበራዊ ትስስር ገጾችን  የጦር አውድማ በማድረግ  
በመርዛማ መልዕክቶች ሕዝብና ሕዝብን  ለከፋ እልቂት 
ለመዳረግ ፤ ብዙ የተዛቡ እና የውሸት ትርክቶች ተፈጥረው 
አደባባዮችን ሞልተው ተሰምተዋል። በሟርት የተሞሉ 
መልእክቶች  ሕዝባችንን ለከፋ ጭንቀት ዳርገዋል፤ 
ተስተውለዋል ::

በዚህ መርዛማ መልዕክት መነሻነት ብዙዎች  
ተጎድተውበታል:: በተለያዩ የማኅበራዊ ትስስር ገጾች ላይ 
በሚለጠፉ “በሬ ወለደ” መረጃ እና ከፋፋይ መልዕክት 
ሆኗል። በጥቂት የነገር ፊትአውራሪዎች አማካይነት የከረረ 
ስሜት ውስጥ እንዲጋቡ  ተደርጓል :: በዚህም ሕዝባችን 
የከፈለው ዋጋ ጠባሳው ገና አልሻረም። 

ባልተገባ እና ባልተገራ የማኅበራዊ ትስስር ገጽ 
በሚለጠፍ ባዶ ሙገሳና ከንቱ ምኞት ተነሳስተው    
የሥልጣን ጥማታቸውን ለማርካት የተንቀሳቀሱ ጥቂት 
አይደሉም።  በዚህም   ምክንያት   ያደጉበትንና የኖሩበትን 
ቀዬ ለቀው ለመሰደድ የተገደዱ ዜጋዎቻችን ቁጥር በቀላሉ 
የሚታሰብ አይደለም:: በዚህ  ኢትዮጵያዊ  ባልሆነ  ተግባር  
ሕዝቡ  ትከሻው ከሚሸከመው በላይ በሆነ  ፈተና ውጥ  
እንዲያልፍ ሆኗል::  ሰላም ርቆትም ከርሟል:: 

  ግጭት የማይቀር እና ያለ መሆኑን የሰው ልጅ 
ተገንዝቦ ተስማምቶ በወሰነው የግጭት መፍቻ መንገድ 
እና ባህላዊ የእርቅ ሥርዓት  እየተጠቀመ  ዘመናትን 
ተሻግሮ እዚህ ደርሷል።  አሁንም  ዘመኑን በሚዋጅ 
መንገድ  ልዩነቶችን በማስተናገድ  ሰላማዊ ዓለም 
ለመገንባት እየተሠራ ነው:: 

በሀገራችንም   ሁሉም ብሔር፣ ብሔረሰቦችና ሕዝቦች 
ልዩነቶች በሰላማዊ መንገድ ማስታረቅ የሚያስችሉ  
ባህላዊ የእርቅ ሥርዓት አላቸው:: በነዚህ ሥርዓቶች  
ያጠፋ ይቀጣል፤ በደል የደረሰበት ደግሞ ይካሳል:: 
በዘመናዊውም ቢሆን አንድ ሰው ጥፋት ሲያጠፋ 
የሚቀጣበት መንገድ እንዲሁ በተለያዩ የሕግ ድንጋጌዎች 
ላይ ሰፍረው የምናየው ነው::  

   ይሁንና እነዚህን  ሀገር በቀል  ባህላዊ የግጭት 
አፈታት የእርቅ ሥርዓቶች  ሆነ ዘመናዊ የሕግ አግባቦችን  
መጣስ ለብዙዎች የመብት ያህል እየተለመደ መጥቷል:: 
ድሮ ድሮ የሽማግሌ ቃልም ሆነ ተግሳጽ ይከበራል፤ 
እንዲያውም ‹‹ሰማይ ቢቀደድ ሽማግሌ ይሰፋዋል›› 
እስከመባልም በሀገር ሽማግሌዎች ይታመንባቸው 
እንደነበር ይታወቃል:: ዛሬ የሽምግልና ሥርዓቱም ሆነ 
ሕጉ ተገፍተዋል::    

የሀገር ሽማግሌን አለማክበራችንም ሆነ ለሕግ 
አለመገዛታችን የሚያላትመን ከከፋ ነገር ጋር ነው:: ባህላዊ 
ሥርዓቱንም ሆነ ሕጉን ማክበር ለአብሮነቱም ሆነ ለዘላቂ 
ሰላሙ አማራጭ የሌለው ጉዳይ ነው:: ለዚህ ደግሞ ዋጋ 
መክፈል የግድ ይለናል:: ዋጋ መክፈል የሚጀምረው  ትንሽ 
የሚመስልን ነበር  እንቢ ማለት የሚያስችል  እራስን 
መግዛት ሊሆን ይችላል:: 

   ለምሳሌ አንድ በየትኛውም የማኅበራዊ ትስስር ገጽ 
ተጠቃሚ የሆነ ግለሰብ መረጃዎችን ከማየት በዘለለ በገዛ 
የግል አካውንቱ ሊያጋራቸው የሚያስባቸውን መረጃዎች 
ከመለጠፉ አስቀድሞ ደጋግሞ ሊያስብበት ይገባል:: ራሱ 
የሚያጋራውን መረጃ ከመለጠፉም ሆነ በሌላ አካል 
በተጋራ መረጃ ላይ አስተያየቱን ከመሞነጫጨሩ በፊት 
‹‹ላጋራ ያስብኩትም ሆነ አስተያየት ልሰጥበት የተመኘሁት 
ነገር በሌላው ላይ ሊያሳድር የሚችል ተጽዕኖ አለው? 
ወይስ የለውም? የሚለውን በአግባቡ ማጤን ይኖርበታል::   

  እንዲሁ ግን በማን አለብኝነት የሚለጥፍ አሊያም 
አስተያዩቱን የሚሰነዝር ከሆነ መርዛማና አጥንት ሰባሪ 
ቃላትን በመጠቀም እንደዋዛ የሚለጣጥፋቸው መረጃዎች 
የማኅበራዊ ትስስር ገጽ ተጠቃሚውን  የሚጎዳ፤ ራስንም 
ለአደጋ የሚያጋልጥ መሆኑን መረዳት አለበት:: 

   ልክ አንድን ቦምብ አጥምዱ እንደማስቀመጥ 
የሚቆጠር ነው:: ይህን ማድረግ ግን ጉዳቱ ለአንባቢው 
አሊያም ለአድማጩ ብቻ አይደለም:: ቦምቡን አጥምዶ 
ለሚያስቀምጠው አካልም ጭምር እንጂ:: ቦምቡን አንዴ 
አጥምዶ ማስቀመጥ ይቻል ይሆናል፤ ባጠመደው ቦምብ 
ላለመመታት  ማስተማመኛ የሚሆን ነገር  አይኖርም :: 
ከሕግ   ተጠያቂ ከመሆን አያመልጥም :: 

  ብዙዎቻችን ምን ያህል ግንዛቤው ይኑረን አይኑረን 
አላውቅም እንጂ የጥላቻ ንግግርና ሐሰተኛ መረጃ 
ስርጭትን ለመከላከልና ለመቆጣጠር የወጣ አዋጅ አለ:: 
ሕግ አለማወቅ ደግሞ ከተጠያቂነት እንደማያስመልጥ 
ራሱ ሕጉ ያስቀምጣል:: የጥላቻ ንግግርና የሐሰተኛ መረጃ 
ስርጭትን ለመከላከልና ለመቆጣጠር አዋጅ መውጣቱ 
ሆን ተብሎ የሚሰራጩ የጥላቻ እና የሐሰተኛ ንግግሮችን 
በሕግ መከላከልና መቆጣጠር አስፈላጊ ሆኖ በመገኘቱ 
እንደሆነም ይታመናል::

የጥላቻ ንግግርና የሐሰተኛ መረጃ ስርጭት 
ለማኅበራዊ ስምረት፣ ለፖለቲካ መረጋጋት፣ ለሀገራዊ 
አንድነት፣ ለሠብዓዊ ክብር፣ ለብዝሃትና ለእኩልነት 
ጠንቅ በመሆኑም ጭምር አዋጁ መውጣቱ ተመላክቷል:: 
ለአብነት ያህል ብቻ ጥቂቱን ለመጥቀስ ያህል፤  ማንኛውም 
ሰው በአዋጁ አንቀጽ አራት መሠረት የተከለከለውን 
የጥላቻ ንግግር ያደረገ እንደሆነ እስከ ሁለት ዓመት 
በሚደርስ ቀላል እስራት ወይም ከብር ሁለት ሺ ያልበለጠ 
መቀጮ እንደሚቀጣ አዋጁ ይደነግጋል:: 

በጥላቻ ንግግሩ ምክንያት ደግሞ በግለሰብ ወይም 
በቡድን ላይ ጥቃት የተፈጸመ እንደሆነ ቅጣቱ ከአንድ 
ዓመት እስከ አምስት ዓመት የሚደርስ ቀላል እስራት 
መሆኑንም ያሳውቃል::  ይህና መሰል ድንጋጌዎች እያሉ 
ዛሬም የክፋትን ጥግ የምናሳይ ብዙዎች ነን:: ጥቂት 
የማይባሉ የማኅብረሰብ አንቂ ነን ባዮችን ጨምሮ 
ሌሎችም አካላት ጥረታቸው ኢትዮጵያዊ ሁሉ በሰላም 
እንዲኖር ሳይሆን ዜጋው ከሚደርስበት ሰቆቃ ለማትረፍ 
ነው:: 

እንዲያውም በሚለጣጥፉት  እና  በሚቀበጣጥሩት 
የሐሰት ትርክት ኹከትና ጥላቻን ካልዘሩ የእለት 
እንጀራቸው የተነፈጋቸው ያህል የሚቆጥሩ አሉ:: አሁን 
አሁን የነዚህ ግለሰቦች የችግሩ  ጫና  ከልክ እያለፈ 
መጥቷል:: ሙስና፣ የኑሮ ውድነት እና የሰላም እጦት 
የሚያንገላታው ሕዝብ ተጨማሪ የጠብ አጫሪነት 
አካሄድን መሸከም የሚችልበት አቅም የለውም:: 

አሁን ላይ  ሀገሪቱ እየተጋፈጠች  ያለውን ፈተና 
ለማለፍ እና ዘላቂ ሰላም ለማስፈን የሕዝብ ለሕዝብ 
ግንኙነትን እንደገና ማጠናከር ለተሻለ መግባባት በር ከፋች 
ነው። በዚህ ላይ መሥራት ጠቃሚ ነው የሚል አተያይ 
አለኝ:: ከዚህ ጎን ለጎንም ከሕግም ሆነ ከሀገር ሽማግሌዎች 
ምክር ማፈንገጥ መጋጋጥን ያመጣልና ልናስብበት 
ይገባል:: በተጨማሪም እርስ በእርስ መነጋገሩና መወያየቱ 
ለመግባባት ቁልፍ ጉዳይ ነውና ራስን ለውይይትና ምክክር 
ማዘጋጀቱም ብልህነት ነው ::  

ከሕግም  ከባህልም  በማፈንገጥ 
የምናተርፈው ጥፋት ነው 



ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ዜና

ቢሮ ገለጸ፡፡ የሚጠበቅባቸውን ግዴታ ያላሟሉ ሰባት 
አልሚዎች ፈቃዳቸው ተሰርዟል፡፡

በጋምቤላ ክልል የማዕድን ሀብት ልማት ቢሮ 
ኃላፊ ወይዘሮ አኳታ ቻም ለኢትዮጵያ ፕሬስ 
ድርጅት እንደገለጹት፤ በተያዘው በመጀት ዓመቱ 
በመጀመሪያው ሩብ ዓመቱ ከስምንት ሚሊዮን 324 
ሺህ ብር ገቢ ተገኝቷል፡፡

   በበጀት ዓመቱ የመጀመሪያው ሩብ ዓመት 
ስምንት ሚሊዮን 222 ሺህ ብር ለማግኘት መታቀዱን 
ያነሱት ኃላፊው፤ ከዕቅድ በላይ ሊገኝ መቻሉን 
ጠቅሰዋል፡፡

  እንደ ወይዘሮ አኳታ ገለጻ፤ በክልሉ በዘንደሮው 
በጀት ዓመት ወርቅ እና ግራናይትን ጨምሮ ከተለያዩ 
ማዕድናት ከ16 ሚሊዮን ብር በላይ ለማግኘት ዕቅድ 
ተይዟል፡፡

የጋምቤላ ክልል በስፋት የሚታወቀው በወርቅ 
ማዕድን እንደሆነ ያነሱት ኃላፊዋ፤ በዘንድሮ በጀት 
ዓመት በሩብ ዓመቱ ከ300 ግራም በላይ ወርቅ 
ለማግኘት ታቅዶ ሲሠራ መቆየቱን ጠቅሰዋል፡፡ 
በተጠቀሰው ጊዜም ከ60 ግራም በላይ ወርቅ ተገኝቷል 
ሲሉ አስረድተዋል፡፡

ወይዘሮ አኳታ እንደተናገሩት፤ በክልሉ ሕገወጥ 
የማዕድን ዝውውርን ከመከላከል አኳያ ግብር ኃይል 
ተቋቁሞ እየሠራ ይገኛል፡፡ ግብረ ኃይሉ ከክልል 
ጀምሮ እስከ ታች ድረስ ባለው መዋቅር  የክትትል 
ሥራ የሚሠራ መሆኑን ጠቅሰው፤ በየሳምንቱ የተሠሩ 
ሥራዎችን በመገምገም የታዩ ክፍተቶችን ለመሙላት 
ይሠራል ብለዋል፡፡

ግብረ ኃይሉ እስከ አሁን ድረስ ባከናወናቸው 
ተግባራት ፈቃድ ወስደው እየሠሩ ማስገባት 

የሚገባቸውን የማዕድን ሀብት በወቅቱ ያላስገቡ 
አልሚዎች ላይ ርምጃ ወስዷል ሲሉ ገልጸዋል፡፡

በዚህም በአጉባ ወረዳ ፈቃድ ወስደው እየሠሩ 
የሚገኙት 40 የሚደርሱ አልሚዎች መሆናቸውን 
ጠቅሰው፤ ከእነዚህ ውስጥ በየወሩ ማስገባት ያለባቸውን 
ማዕድን ባለማስገባታቸው ሰባት አልሚዎች ፈቃዳቸው 
ተሰርዟል ብለዋል፡፡

ኃላፊዋ እንደተናገሩት በተደረገው ክትትል 
መሻሻሎች የሚታዩ ሲሆን፤ መስከረም ወር ላይ 
መቀዛቀዝ ቢታይም ጥቅምት ወር ላይ እና ህዳር ላይ 
የተሻ የወርቅ ማዕድን ተገኝቷል ሲሉ ገልጸዋል፡፡

በክልሉ ማዕድን ያለባቸው ቦታዎች ጥናት 
እንዲደረግ ለፌዴራል መንግሥት ጥያቄ ቀርቧል ያሉት 
ወይዘሮ አኳታ፤ አሁን ላይ ከዚህ በፊት እየለሙ በነበሩ 
ቦታዎች ብቻ እየተሠራ እንደሆነ ገልጸዋል፡፡

     የግብርና ሚኒስትር ግርማ አመንቴ (ዶ/ር) ለመስኖ 
ልማት የሚውሉ ውሃ ፓምፖችን ትናንት ለክልሎች 
ባስረከቡበት ወቅት እንደገለጹት፤ በዘንድሮው ዓመት 
ሦስት ሚሊዮን ሄክታር መሬት በበጋ መስኖ ስንዴ ዘር 
ለመሸፈን እየተሠራ ነው:: እስሁን ድረስ ከአንድ ነጥብ 
ስድስት ሚሊዮን ሄክታር በላይ መሬት በበጋ ስንዴ ዘር 
ተሸፍኗል::

በቀደሙት ዓመታት በጋ ምንም ሥራ የማይሠራበትና 
የእረፍት ጊዜ ተደርጎ ይቆጠር ነበር ያሉት ሚኒስትሩ፤ 
ባለፉት አምስት ዓመታት ይህን ሁኔታ ለመቀየርና 
በመስኖ ልማት ምርትና ምርታማነትን ለማሳደግ በተሠሩ 
ሥራዎች አበረታች ውጤቶች ተገኝተዋል ብለዋል::

ባለፈው የምርት ዘመን ዓመቱን ሙሉ አንድ ነጥብ 
ሦስት ሚሊዮን ሄክታር በበጋ መስኖ ስንዴ ለምቶ 
እንደነበር አስታውሰው፤ የበጋ መስኖ ስንዴ ሥራ ከጊዜ 

ወደ ጊዜ ውጤታማ እየሆነ መጥቷል ሲሉ ገልጸዋል::
በመሆኑም በግርናው ዘርፍ  በአየር ሁኔታ ሳይበገር 

በዓመት ሦስት ጊዜ በማምረት የምግብ ዋስትናን 
ለማረጋገጥ እየሠራን ነው ብለዋል::

አስፈላጊውን ግብዓትና ቴክኖሎጂ በወቅቱና በበቂ 
ሁኔታ ለማቅረብ ጥረት እየተደረገ መሆኑን ጠቅሰው፤ 
ለዘንድሮው ዓመት ከሚፈለገው የአፈር ማዳበሪያ ውስጥ 
እስካሁን ድረስ ሁለት ነጥብ አራት ኩንታል  የአፈር 
ማዳበሪያ ወደ ሀገር እንዲገባ መደረጉን አብራርተዋል::

በተጨማሪም የመስኖ መሠረተ ልማቶች 
ባልደረሱባቸው አካባቢዎች መስኖ ሥራው 
እንዳይስተጓጎል ያሉ አቅሞችን ሁሉ አስተባብሮ ለመጠቀም 
እየተሠራ መሆኑን አንስተው፤ ሚኒስቴር መሥሪያ ቤቱ 
ለክልሎች ያበረከታቸው የውሃ ፓምፖችም ለዚህ ትልቅ 
አቅም የሚፈጥሩ መሆናቸውን አስገንዝበዋል::

በዘንድሮው ዓመት 12 ሺህ 617 የውሃ ፓምፖች 
ለክልሎች እንደሚተላለፉ ጠቁመው፤ ከዚህ ውስጥ 
ሀገር ውስጥ የደረሱትን አንድ ሺህ ስድስት መቶ የውሃ 
ፓምፖች ለክልሎች ተከፋፍለዋል:: ቀሪ ፓምፖችም 
እስከ ታህሳስ ወር መጨረሻ ለክልሎች ይከፋፈላሉ 
ብለዋል::

ለክልሎች የተላለፉት ፓምፖች 503 ሚሊዮን ብር 
ወጪ እንደተደረገባቸው ያመለከቱት ዶክተር ግርማ፤ 
100 ሺህ ሄክታር መሬትን በመስኖ ማልማት ያስችላሉ:: 
በዚህም ከ400 ሺህ በላይ አርሶ አደሮችን ተጠቃሚ 
የሚያደርጉ መሆኑን ጠቅሰዋል::

ፓምፖቹ ከፍተኛ የሀገር ሀብት ወጥቶባቸው 
የተገዙ መሆናቸውን ያስታወሱት ሚኒስትሩ፣ ክልሎች 
የወሰዱትን የውሃ ፓምፕ ካላቸው ነባራዊ ሁኔተ አንጻር 
ቃኝተው በአፋጣኝ ወደ ሥራ እንዲያስገቡም አሳስበዋል::

የሚለው ሃሳብም የብዙዎች ጥያቄ ነው:: ለመሆኑ 
ኢትዮጵያ ዘላቂና አስተማማኝ የባሕር በር ሊኖራት 
ይገባል የሚለው ሃሳብ እውን እንዲሆን ምን አይነት 
አስቻይ የሕግ ማዕቀፎች አሉ?

በወላይታ ሶዶ ዩኒቨርሲቲ የሕግ መምህር የሆኑት 
ተከተል ዳቤና እንደሚገልጹት፤ የተባበሩት መንግሥታት 
ድርጅት እ.ኤ.አ በ1952 ባስቀመጠው ስምምነት 
ኢትዮጵያ ሕጋዊ የሆነ ባሕር ያላት ተደርጋ በዓለም አቀፍ 
ደረጃ እውቅና የተሰጣትና ሉዓላዊ የሆነ ባሕር የመጠቀም 
መብት ያላት ሀገር መሆኗን ይፈርጃል:: ያም ሆኖ ግን 
በታሪክ አጋጣዎች ኢትዮጵያ የባሕር በር ከሌላቸው 
ሀገራት ተርታ ልትመደብ ችላለች:: ከዚህም አልፎ ከባህር 
በቅርብ ርቀት ላይ በመሆን የባሕር በር የሌላት ሀገር 
መሆኗ ደግሞ ልዩ ያደርጋታል::

የሕግ መምህሩ እንደሚያብራሩት፤ በዓለም 44 
የሚጠጉ የባሕር በር የሌላቸው ሀገራት አሉ:: ከእነዚህ 
ውስጥ 16 የሚሆኑት አፍሪካ ውስጥ ይገኛሉ:: እነዚህ 
የባሕር በር የሌላቸው ሀገራት የተባበሩት መንግሥታት 
ድርጅት እ.ኤ.አ 1982 ያወጣው የባሕር በር የማግኘት 
ስምምነት ላይ የተቀመጠላቸው መብት አለ::  ስምምነቱ  
ከባሕር ማዶ የሚያስገቡትንና ከሀገራቸው ወደ ውጪ 
የሚልኩትን የተለያዩ ቁሳቁሶችን እንዲሁም ባሕሩ ላይ 
ያለውን ሀብት ከመገልገል አኳያ የሚሰጣቸው መብት 
አለ:: ይኸውም ከባሕሩና የባሕር በር ከተዘጋባቸው ሀገራት 
መሀል ላይ ያሉ ሀገራት የተለያዩ ቁሳቁሶች  በየትኛውም 
የትራንስፖርት አገልግሎት በነጻነት እንዲንቀሳቀሱ ፍቃድ 
ሊሰጡ እንደሚገባ አስገዳጅ የህግ ማዕቀፎች ተቀምጠዋል::

ሕጉ የባሕር በር ማግኘትን መብት አድርጎ 
እንደሚያስቀምጥ፤  በሌላ በኩል የባሕር በሩን ለመጠቀም 

ከሚፈልጉ ሀገራት ጋር በሁለትዮሽ  ደረጃ እንዲሁም 
አዋሳኝ በሆኑ ሀገራት መካከል ቀጣናዊ ስምምነቶች 
እንዲኖሩና ጥልቅ ወደሆኑ ጉዳዮች  እንዲገቡ የሚጋብዝ 
መሆኑን የሕግ መምህሩ ይጠቅሳሉ:: ከዚህ ጋር ተያይዞ  
ለአብነት በኢትዮጵያና በጅቡቲ፤ በቦትስዋናና በጋቦን 
መካከል የወደብ አጠቃቀም  የተመለከተ ስምምነት 
እንዳለ፣ ይህም  የተመድ ዓለም አቀፍ የስምምነት ዓላማ 
በሚፈቅደው መሠረት የተደረገ እንደሆነ ይናገራሉ::

ኢትዮጵያ በዓለም አቀፍ ሕግ እውቅና የተሰጣት፤ 
ለረጅም ዘመናት  የባሕር በር ያላት ሀገር ሆና የቆየች 
መሆኗን በማንሳት፤ ይህንን መብቷን በታሪክ አጋጣሚ ግን 
ማጣቷን ይገልጻሉ:: ይህም በዓለም አቀፍ ሕግ እውቅና 
የተሰጠውን መብቷን የሚቃረን  መሆኑን ይናገራሉ::

በመሆኑም ይህ የባሕር በር ጉዳይ ዳግም መታየት 
እንደሚችል፤ ለዚህ ደግሞ ወሳኙ ነገር የመንግሥት 
የፖለቲካ ፍላጎት እንደሆነ፤ ዓለም አቀፍ ወይም አፍሪካዊ 
የሆኑ ግጭቶችን ለመፍታት የተቋቋሙ አካላት ቅሬታውን 
ተቀብለው እንዲመለከቱት መጋበዝን የሚጠይቅ 
ታሪካዊና ሕጋዊ ዳራ እንዳለ ይገልጻሉ::  

የ1982ቱ ዓለም አቀፍ የባሕር ሕግ የጠረፍና የዓለም 
አቀፍ ውሃ ክልል ምንነት፣ አጠቃቀም እንዲሁም በባሕር 
ወሰን የሚነሱ ውዝግብና የችግር አፈታት ሂደትን 
ያስቀምጣል:: አቶ ተከተል ከዚህ አንጻር ኢትዮጵያን  
በዚህ የመዳኘት እድል እንዴት ይታያል ለሚለው ጥያቄ 
ምላሽ ሲሰጡ እንደሚናገሩት፤ ሕጉ አጠቃላይ በሆነ 
መንገድ ነው ለመብት እውቅና የሚሰጠው ይላሉ:: ሕጉ 
ለሁለትዮሽና ቀጣናዊ ስምምነቶች ጥልቅ በሆነ አግባብ 
የመነጋገር እድልን ይፈጥራል:: ይህ ደግሞ የሰጥቶ መቀበል 
አይነት ይዘት እንዲኖረው ይገፋል:: የባሕር በር የሌላቸው 
ሀገራት እጣ ፈንታ የባሕር በር ባላቸው ሀገራት ፍላጎት 

ላይ መሠረት ያደረገ እንዲሆን የማድረግ ዝንባሌ አለው:: 
ይህ ማለት ግን  ለድርድር የማይቀርብ ነገር አለመሆኑን 
ማወቅ ያስፈልጋል:: 

“ለሕጉ ተፈጻሚነት የፖለቲካ ቁርጠኝነት ያስፈልጋል::  
የሚፈለገውን ለማግኘት ለድርድር የሚቀርቡ ጉዳዮች 
ይኖራሉ:: የሕጉን አቀራረብ ማወቅ ተገቢ ነው:: ባለው 
ሕጋዊና ታሪካዊ መሠረት ላይ በመቆም የበለጠ ስምምነት 
መፍጠር ያስፈልጋል” በማለት፤ ከዚህ አኳያ የኢትዮጵያ 
ሁኔታ በአፍሪካ ጠረጴዛ ዙሪያ ንግግር እንዲደረግ 
የመጋበዝ ሁኔታዎች ሊፈጠሩ እንደሚገባ ይመክራሉ::  
መርህ ተኮር በሆነ መንገድ፤ የዓለምን የግሎባላይዜሽን 
ሁኔታና የአፍሪካ ቀንድን ጂኦፖለቲካ መነሻ ያደረገ 
ተሰሚነት ካላቸው አካላት ጋር በመሆን የዲፕሎማሲ 
ሥራ መሥራት እንደሚያስፈልግ ያስገነዝባሉ::  

ሁሉም አካሄድ ብሄራዊ ጥቅምን በሚያስከብር ሂደት 
እንዲሆን ጠንከር ያለ ግፊት ከተደረገ በዓለም አቀፍም 
ሆነ በአፍሪካ መድረኮች ውይይት የማድረግ እድል 
እንደሚኖርም ነው የሚገልጹት:: 

ኢትዮጵያ ታሪካዊ የሆነ ብቻ ሳይሆን በዓለም አቀፍ 
ደረጃ  የባሕር በር እንዳላት ሕጋዊ እውቅና የተሰጣት 
መሆኗን ይናገራሉ:: ይህ ደግሞ በውስጠ ታዋቂነት 
ኢትዮጵያ ከዚህ በፊት ከጣሊያን ጋር የነበራትን 
ስምምነቶች ያፈረሰና ዋጋ ያሳጣ መሆኑን ከቬና ስምምነት 
የሕግ የትርጉም አሰጣጥ ተነስቶ  አንድ ድምዳሜ ላይ  
መድረስ ያስችላል ብለዋል:: 

በሕገ መንግሥት አጣሪ ጉባዔ ከፍተኛ የሕገ 
መንግሥት ተመራማሪ የሆኑት አቶ አምደገብርኤል 
አድማሱ፤ የባሕር በር ከሌላቸው ሀገራት ጋር በተገናኘ 
ዓለም አቀፍ ስምምነቶችና ሕግጋት መኖራቸውን ያነሳሉ:: 
እነዚህ ህጎች ኢትዮጵያ የባሕር በር ባለቤት በነበረችበት 

ወቅት የነበሩ መሆናቸው ይጠቅሳሉ::  የመምህር ተከተልን 
ሃሳብ በመደገፍ ኢትዮጵያ የባሕር በሩን ያጣችበት 
መንገድ ትክክል እንዳልሆነና ዓለም አቀፍ ድንጋጌዎች 
ከተደነገጉበት አግባብ ውጪ እንደሆነ ያነሳሉ::    

ይህም ድጋሚ ሊጤን እንደሚገባ በመግለጽ፤  ለዚህ 
ደግሞ አስቻይ ሁኔታዎች ናቸው ብለው ካነሷቸው 
ጉዳዮች አንዱ የባሕር በር የነበራቸውና የባሕር በር 
ተነፍገው ዳግም ያገኙ ሀገራትን የሕግ ሂደት እንደተሞክሮ 
በመውሰድ በዓለም አቀፍ ደረጃ መሞገት እንደሚቻል 
ይናገራሉ:: 

የሕግ መምህሩ  አቶ ተከተል እንደሚሉት፤ ቀደም 
ሲል ብሄራዊ ጥቅምን ወደ ጎን በመተው ለፖለቲካ ጥቅም 
የተደረጉ ስምምነቶች አሉ:: ይህ የኢትዮጵያን ብሄራዊ 
ጥቅም የሚጎዳ ስምምነት ስለሆነ አሁን ላይ አዲስ በትረ 
ሥልጣን የሚይዝ የትኛውም መንግሥት ከኢትዮጵያ 
ጥቅም አንጻር ይህንን መብት በዓለም አቀፍም ሆነ 
በአህጉር ደረጃ ወደ ድርድር አምጥቶ ከሕግ አኳያ 
ሊሞግተው ይገባል:: 

አቶ አምደ ገብርኤል በበኩላቸው፤ ኢትዮጵያ በታሪክ 
ምዕራባውያን ቅኝ ግዛትን በሚያስፋፉበት ወቅትም ሆነ 
ከሁለተኛው የዓለም ጦርነት በኋላ የተደረጉ ትልልቅ ዓለም 
አቀፍ ስምምነቶችን በማድረግ ከአፍሪካ በቀዳሚነት ደረጃ 
የምትጠቀስ ሀገር መሆኗን ያነሳሉ::

ከባሕር በር ጋር በተያያዙ ፕሮቶኮሎችና ስምምነቶች 
ላይ ግንባር ቀደም ተሳታፊ ብትሆንም  ለባሕር ቅርብ ሆና 
የባሕር በር ማጣቷ ተገቢ እንዳልሆና የዛሬም ሆነ የነገ 
ዕጣፈንታዋ ላይ አሉታዊ ጫና እንዳለው ጠቅሰዋል፤ ይህ 
ሁሉ ዓለም አቀፍ ተሳትፎዋና ተሰሚነቷ ለባሕር በሩ ህጋዊ 
ጥያቄዋ ተቀባይነት እንዲኖረው ሊያግዛት እንደሚችልም 
አስረድተዋል:: 

የኢትዮጵያ የባህር በር...

ከአንድ ነጥብ ስድስት ሚሊዮን...

በክልሉ ከማዕድን ዘርፍ...

ኃይል በመጠቀም ጥቃት በመክፈቷ 
ቁጭት ማሳደሩንና አየር ኃይል መቋቋሙን 
አስታውሰዋል። 

  በአሁኑ ጊዜ ጠንካራ የተዋጊዎች 
ሥልጠና በሀገር ውስጥና በውጭ ሀገር 
በመስጠት ሕይወት ሰጥተው ጀብዱ 
በመፈጸም ሀገርን የሚታደጉና የሚያኮሩ 
“የኤሊት ፎርስና” የአየር ኃይል ጥምረት 
እየፈጠረ መሆኑን ጠቅላይ ሚኒስትሩ 
አብራርተዋል፡፡

በትናንትናው ዕለት የኢትዮጵያ አየር 
ኃይልም  ያሠለጠናቸውን አብራሪዎች፣ 
ዕጩ መኮንኖች እና የአውሮፕላን ጥገና 
ሙያተኞችን አስመርቋል፡፡

ጠቅላይ ሚኒስትሩ በዚሁ ወቅት 
እንደተናገሩት ኢትዮጵያ ዝግጁ ትሁን ስንል 
ዘመንን የዋጀ ሥራ በመሥራት መሆኑን 
ጠቁመው፤ አብዝቶ የሠለጠነ በቀላሉ 
ማሸነፍ ይችላል ብለዋል፡፡

   የኢትዮጵያ አየር ኃይል አሁን 
ለደረሰበት ደረጃ እንዲደርስ ላደረጉ 
የአሜሪካ፣ የስውዲን፣ የፈረንሳይ፣ 
የጀርመን፣ የሩሲያ፣ የቼክ ሪፐብሊክ፣ 
የቱርክ፣ የሳውዲ አረቢያ፣ የሊቢያ እና 
የተባበሩት አረብ ኤሜሬትስ አየር ኃይል 
ሙያተኞች ምስጋና ያቀረቡ ሲሆን፣ 
ኢትዮጵያ ውለታና ወዳጅነት የማትረሳ 
ናት፤ ውለታን አሁን አሊያም በልጆቿ 
የምትከፍል መሆኑን ላረጋግጥ እወዳለሁ 
ብለዋል።

የኢትዮጵያ አየር ኃይል 88ኛ ዓመት 
የምሥረታ በዓል “በመስዋዕትነት ሀገርን 
የዋጀ የኢትዮጵያ አየር ኃይል” በሚል መሪ 
ሃሳብ ከሕዳር 20 ቀን 2016 ዓ.ም ጀምሮ 
የተከበረ ሲሆን ትናንት የጥቁር አንበሳ 
የአየር ላይ ትርዒትና የማጠቃለያ መርሃ 
ግብር ተከናውኗል። 

ኢትዮጵያ በሁሉም...

የሕይወት ገጽታ 
            አዲስ ዘመን   እሁድ ታኅሣሥ 7 ቀን 2016 ዓ.ም

ማህበራዊ

ወደ ገጽ 7 ዞሯል

እፀገነት አክሊሉ 

እድሜያቸውን ሙሉ  ለትምህርትና በትምህርት 
የኖሩ  ሰው ናቸው። የዛሬ 70 ዓመት አብዛኛው 
ዜጋ ስለ ትምህርት ባልገባውና ባልተረዳበት 
ወቅት ትምህርትን ወደውና አስቀድመው 
ጠንክረው በመማር  በሀገራችን የመጀመሪያዎቹ 
13 ኢትዮጵያዊያን በዲግሪ ሲመረቁ አንዱ ለመሆን 
ችለዋል። በትምህርት ዓለም ከተማሪነት እስከ 
ዩኒቨርሲቲ ፕሬዚዳንትነት የሄዱበት ጉዞ ወርቃማ 
እንደነበር ይናገራሉ።

ሁሉንም ዲግሪዎቻቸውን በትምህርት መስክ  
ያገኙ ሲሆን፤ በአለም ባንክ ውስጥ በሚወዱት 
የትምህርት ሙያ በማገልገላቸው ተመስግነዋል። 
የቀዳማዊ ኃይለስላሴ ዩኒቨርሲቲ ፕሬዚዳንት፣ 
የመጀመሪያው የባህል ሚኒስቴር፣  የመጀመሪያው 
አፍሪካዊና ኢትዮጵያዊ የዓለም ባንክ የትምህርት 
መምሪያ ኃላፊ፣ በዩኒሴፍ የመጀመሪያው የትምህርትና 
ስልጠና መምሪያ ኃላፊ ሆነው ከማገልገላቸውም 
በላይ የቀዳማዊ ኃይለስላሴ ዩኒቨርሲቲ ታሪክ በሚል  
600 ገፅ ያለው መጽሐፍ ያሳተሙ ናቸው፡፡ መጽሐፉ 
የኢትዮጵያን የትምህርት ታሪክ ተንትኖ የሚያስረዳ 
ነው።

የዛሬው የህይወት ገጽታ አምድ እንግዳችን ዶ/ር 
አክሊሉ ሀብቴ ይህንንና ሌሎች ሊነገሩ የሚገቧቸውን 
ታሪካቸውን በዚህ መልክ አሰናድተነዋል፡፡ 

አክሊሉ (ዶ/ር) ሀብቴ የተወለዱት በ1921ዓ.ም 
አዲስ አበባ ከተማ በተለምዶ "ኦርማ ጋራዥ" 
በሚባለው ሰፈር ነበር፡፡ ነገር ግን ብዙም ሳይቆዩ 
የጣሊያን ወረራ በመከሰቱ ምክንያት እርሳቸውና 
ቤተሰቦቻቸው አዲስ አበባን ለቀው ለመውጣት 
ተገደዱ፡፡

"……የተወለድኩት አዲስ አበባ የአሁኑ 
ሊሴገብረማርያም ትምህርት ቤት አካባቢ ኦርማ 
ጋራዥ እየተባለ የሚጠራው ሰፈር ነበር፡፡ ነገር ግን 
ጣሊያን ሲገባ እኛም ከአዲስ አበባ ሎሜ ወደሚባለው 
የአባቴ አባት ሀገር ለመሄድ ተገደድን " ይላሉ፡፡

በወቅቱ ዶ/ር አክሊሉ  ገና ትንሽ ልጅ ቢሆኑም 
ጣሊያን ሀገሪቱን መቆጣጠሩን፤ ቤተሰቦቻቸውም ሆነ 
ሌላው ማህበረሰብ በሚያወራውና በሚያደርገው 
ድርጊት ለመረዳት አልተቸገሩም፡፡ ከሁሉም በላይ 
ደግሞ ‹‹ጣሊያን እየዞረ ቤት ያቃጥላል›› በመባሉ 
ምክንያት ዶ/ር አክሊሉ ፤ ቤተሰቦቻቸው አርፈውበት 
የነበረውን ቤት ለቀው በአቅራቢያው ወዳለ ዋሻ 
ገብተው በመሸሸግ የጣሊያኖችን ሥራ ያስተውሉም 
እንደነበር ይናገራሉ፡፡

እንደአጋጣሚ ግን አባታቸው ለማረፊያ 
ሰርተውት የነበረው ቤት የቆርቆሮ ስለነበርና 
ለመቃጠልም አስቻይ ሁኔታ ስላልነበረ ሳይቃጠል 
መቅረቱንም ነው ዶክተር አክሊሉ የሚያስረዱት። 
አካባቢው ላይ ትንሽ ከቆዩ በኋላም እርሳቸው 
በውል በማያውቁት ምክንያት ዳግም ወደሞጆ 
መሄዳቸውንም ያስታውሳሉ፡፡

"……ሞጆ ኮልባ ጊዮርጊስ የሄድነው የአባታችን 
እናት ሀገር ስለሆነ ነው፡፡ እኔም ነብስ እያወኩ 
የነበርኩበት ጊዜ ስለነበር የሚደረጉትን ነገሮች ሁሉ 
አውቃለሁ፡፡ ጣሊያን ሀገራችንን ለቆ እስከሚወጣ 
ድረስም የቆየነው እዛው ነው፡፡"ይላሉ፡፡

በእንዲህ ያለው ሁኔታ ውስጥ ሆነው 
ልጅነታቸውን ሲያስታውሱ፤ "…. እንደ ሁሉም 
ኢትዮጵያዊ ልጅ ከብት እንጠብቃለን ቤተሰቦቻችንን 
ማገዝ ባለብን ነገሮች ሁሉ እናግዛለን እንላላካለን 
በዚህም ልዩ ትዝታ ያለኝ ነኝ" በማለት ሁኔታውን 
ያስታውሳሉ፡፡

ዶ/ር አክሊሉ እንዲህ እንዲህ እያሉ እድሜያቸው 
ለትምህርት በመድረሱ ምክንያት ፊደል ይቆጥሩ 
ዘንድ አባታቸው ከሩቅ ቦታ አስተማሪ አፈላልገው 

በማምጣት ፊደል እንዲቆጥሩ አደረጉ፡፡  ዶ/ር አክሊሉ  
ግን ከፊደል ቆጠራ አልፈው በመምህራቸው ዳዊት 
እስከመድገም መድረሳቸውን እና ከመምህራቸው ጋር 
አብረው መቆየታቸውን ነው የሚናገሩት፡፡ 

ዶ/ር አክሊሉ  ሲናገሩ፤ በፈጣሪ እርዳታና 
በአርበኞች ቆራጥ ተጋድሎ ጣሊያኖች ኢትዮጵያን 
ለቀው መውጣታቸውን ተከትሎ፤ አባታቸው 
የመንግሥት ሥራ በማግኘታቸው ከሞጆ ወደ ቢሾፍቱ 
ቤተሰባቸውን ጠቅለው መጡ፡፡ በወቅቱ ዶ/ር አክሊሉና 
ታናሽ ወንድማቸው ዘመናዊ ትምህርትን ለመማር 
በእጅጉ ፈልገው ነበር፡፡ ነገር ግን አባታቸው ‹‹የፈረንጁን 
ትምህርት ትደርሱበታላችሁ መጀመሪያ የሀገራችሁን 
ትምህርት አድቅቁት፡፡›› በማለታቸው ምክንያት 
አጎታቸው ግቢ ውስጥ መምህር ተፈልጎ ለአንድ አመት 
ያህል አማርኛና የግዕዝ ትምህርት እንዲማሩ በመደረጉ 
ከግዕዝ ወደ አማርኛ የመተርጎም ሂደቱን ሙሉ በሙሉ 
መለየት ቻሉ፡፡ 

የአንድ አመት ግዴታቸውን ከተወጡ በኋላም፤ 
አሁን ወደ ፈረንጅ ትምህርት ቤት መግባት ትችላላችሁ 
መባላቸውን የሚያስታውሱት  ዶ/ር አክሊሉ  
የተመኙትን ለመማርም ወደመረጡት ትምህርት ቤት 
ገቡ፡፡

"…….ትምህርት ስንጀምር አሁን ሊሴ ገብረማርያም 
የሆነው ትምህርት ቤት የአሁኑን ይዘቱን ከመያዙ 
በፊት የአርበኛ ልጆች ትምህርት ቤት ይባል ነበር። 
በወቅቱ ወላጆቻቸውን ያጡ የአርበኛ ልጆችም 

እያደሩ እንዲማሩበት ይደረግ ነበር፤ እኛ 
ደግሞ ቤታችንም አቅራቢያው ላይ ስለነበር 
በተመላላሽነት እንማር ነበር፡፡ " ይላሉ፡፡

ዶ/ር አክሊሉ  የአሁኑ ሊሴገብረማርያም 
የቀድሞው የአርበኞች ልጆች ትምህርት 
ቤት ውስጥ ብዙ መቆየትን አልፈለጉም፤ 
ይልቁንም ተፈሪ መኮንን ትምህርት ቤት ሄደው 
የሚወዱትን ዘመናዊ ትምህርት በተሻለ ሁኔታ 
ለመቅሰም አሰቡ፤ ይህንን ሲያስቡ ደግሞ 
ለአባታቸውም ሆነ ለተቀሩት ቤተሰቦቻቸው 
ምንም ያሉት ነገር አልነበረም፡፡

ይህንን ፍላጎታቸውን ለማስፈጸም ከአንድ 
የሰፈር ጓደኛቸው ጋር በመሆን በቀጥታ 
ያመሩት ትምህርት ሚኒስቴር ነበር፡፡ እዛም 
ደርሰው ሚኒስትሩ ቢሮ በመግባት በተፈሪ 
መኮንን ትምህርት ቤት ትምህርታቸውን 
መቀጠል እንደሚፈልጉ ይናገራሉ፡፡ 
ሚኒስትሩም አጠገባቸው የነበረውን መጽሐፍ 
እስኪ አንብብ ብለው በመስጠት ከፈተኗቸው 
በኋላ፤ በሚፈለገው ልክ ስለነበሩ በቀጥታ ተፈሪ 
መኮንን ትምህርት ቤት ገብተው እንዲማሩ 
የሚያስችላቸው ደብዳቤ እንደተጻፈላቸው 
ያብራራሉ፡፡ 

"…..በወቅቱ ተፈሪ መኮንን ትልቅ ትምህርት 
ቤት ከመሆኑም በላይ ለሁለት የተከፈለ ነበር። 
አንደኛው በጣም ህጻናት (ልጆች) የሆኑ 

የሚማሩበት ሲሆን፤ ሁለተኛው ደግሞ እድሜያቸው 
ከፍ ከፍ ያሉ ከፖሊስነት ጀምሮ ለተለያዩ ሙያዎች 
እንዲሁም ለውጭ ሀገር የትምህርት እድል ሲፈለጉ 
የሚመለመሉበት ነበር፡፡ እኛም ሁለተኛ አልያም 
ሶስተኛ ክፍል እንድንገባ ተብሎ ነበር፡፡" በማለት 
ሁኔታውን ያስታውሳሉ፡፡

ዶ/ር አክሊሉ  የ12ተኛ ክፍል መልቀቂያ 
ፈተናቸውን እስከሚወስዱ ድረስም እዛው ተፈሪ 
መኮንን የተማሩ ሲሆን፤ በእዚህም በተለይም 
የ12ተኛ ክፍል ትምህርትን ተምረው ሲፈተኑ 
ካሉት ተማሪዎች ሁሉ የላቀ ውጤት አመጡ፡፡ 
ትምህርታቸውን በአንደኝነት አጠናቀቁ፡፡

"…..በወቅቱ ንጉሱ እራት ሰዓት  ወይም ደግሞ 
በትምህርት ላይ ባለንበት ወቅት እየመጡ ይጎበኙን 
ልዩ ልዩ ጥያቄዎችንም ይጠይቁ፣ አትክልትና 
ፍራፍሬዎችን እንድንበላ ያመጡልን  ነበር፡፡  በሌላ 
በኩልም ሀገር በሚጎበኙበት ወቅት ጎበዝ ተማሪ 
ሲያገኙ ስጡኝ ብለው ይዘው ይመጡና ተፈሪ 
መኮንን ያስገቡም ነበር፡፡" በማለት በትምህርት ቤቱ 
የነበረውን ሁኔታ ያስታውሳሉ፡፡

 የንጉሱ የእጅ ሰዓት ሽልማት
"……የ 12ተኛ ክፍል ትምህርቴን በሚገባ 

አጠናቅቄ ከክፍል ጓደኞቼ በላቀ ውጤት 1ኛ 
በመውጣቴ ጃንሆይ ሰዓት ሸለሙኝ፡፡ ሰዓቷ 

የትምህርት አባት
ዶ/ር አክሊሉ ሀብቴ

የቀድሞ የቀዳማዊ ኃይለስላሴ ዩኒቨርሲቲ ፕሬዚዳንት

 በቂ የተማረ ሰው ኃይል በሌላት 
ሀገር ላይ ያስተማርናቸውን 

ሰዎች መልቀቅ ተገቢ አይደለም 
የሚሉ ነበሩ፡፡ ነገር ግን ‹‹ቢሄድም 

ለሀገራችን ይጠቅማል፡፡›› 
የሚለው ሃሳብ ስላሸነፈ ዶ/ር 

አክሊሉ  የመጀመሪያው አፍሪካዊ 
ብሎም ኢትዮጵያዊ የዓለም ባንክ  

የትምህርት መምሪያ  ኃላፊ ሆኑ

የሕይወት ገጽታ
ማህበራዊ  

አዲስ ዘመን   እሁድ ታኅሣሥ 7 ቀን 2016 ዓ.ም

ከ6ኛ ገጽ የዞረ

ወርቅ ቅብ የሆነች በጣም ቆንጆ ሆና የተሰራች 
ከመሆናም በላይ የመጽሐፍ ቅዱስ አይነት ገጽታም 
ያላት ነበረች፡፡ እርሳቸውም ሽልማቱን ሲሰጡኝ 
የጠየቁኝ ጥያቄ ‹መጽሐፍ ቅዱስ ታነባለህ?› የሚል 
ነበር። እኔም በአዎንታ መለስኩ እርሳቸውም 
‹በል በንባብህ ቀጥል› ብለው ሰዓቷን ሰጡኝ፤ 
በመቀጠልም ሰዓት የሰጠንህ ልክ እንደ ሰዓት ሁሉ 
በተማርከውና ባወቅከው ልክ ሀገርሀን በእራስህ 
አውቀህ እንድታገለግል ነው ሲሉም መከሩኝ፡፡" 
በማለት ሁኔታውን ያስታውሳሉ። 

ቀዳማዊ ኃይለስላሴ ከጎበዝ ተማሪዎች 
ብዙ የሚጠብቁ ነበሩና ስታድጉ ምን መሆን 
ትፈልጋላችሁ? እያሉ ተማሪዎችን የመጠየቅ ልምድ 
እንደነበራቸው የሚናገሩት ዶ/ር አክሊሉ  ይህ 
ጥያቄ ደግሞ እርሳቸውም ጋር ደርሶ መጠየቃቸው 
አልቀረም፤  መልሳቸው የነበረው ግን ከሆነልኝ 
የህግ ወይም የጤና ባለሙያ ብሆን እፈልግለሁ 
የሚል ነበር፡፡ ንጉሱ ግን ‹‹ለምን መምህር 
አትሆንም፤ መምህርነት ትልቅ ሙያ ነው እናንተን 
ያስተማሯችሁ መምህራንም ተተኪ ይፈልጋሉ።›› 
በማለት የሰጧቸውን ምክር ልባዊ በሆነ ደስታ 
መቀበላቸውንም ነው የሚናገሩት፡፡

ከ 1950 እስከ 1954 ዓ.ም 
የመጀመሪያው የዩኒቨርሲቲ ኮሌጅ ተማሪ 

ዶ/ር  አክሊሉ  የሁለተኛ ደረጃ ትምህርታቸውን 
እጅግ አመርቂ በሚባል ሁኔታ ካጠናቀቁ በኋላ፤ 
በቀጥታ ኮሌጅ የመግባት እድልን አገኙ፡፡ በወቅቱ 
የአርትና ሳይንስ ትምህርት ክፍሎች (ፋኩሊቲ) ብቻ 
ነበር የነበሩት የሚሉት ዶ/ር አክሊሉ  ሁሉም ደግሞ 
አራት ኪሎ ግቢ ውስጥ የነበሩ ስለመሆናቸውም 
ያስታውሳሉ፡፡

"…..አራት ኪሎ ዩኒቨርሲቲ ኮሌጅ ውስጥ 
እንማርበታለን፣ እንመገብበታለን ማታ ደግሞ 
ረጅም በሆነው የማደሪያ ክፍል ውስጥ 18 ያህል 
ወጣቶች አልጋ ተዘርግቶልን እንተኛም ነበር፡፡ ብቻ 
በጠቅላላው ግን እንደ ሀገራችን አቅም ሁሉ ነገር 
ተሟልቶልን ነው ተምረን ያጠናቀቅነው" ሲሉም 
ምስክርነታቸውን ይሰጣሉ፡፡

የውጭ ሀገር የትምህርት እድል
በወቅቱ መንግሥት ጎበዝ ሆኖ የተማረውን 

ሰው ሁሉ ወደ ውጭ ሀገር ሄዶ የተሻለ ትምህርትን 
ቀስሞ መጥቶ ሀገሩን ያገለግል ዘንድ ይሠራ ነበር። 
እነ ዶ/ር አክሊሉም የኮሌጅ ትምህርትቸውን 
በጥሩ ውጤት ያጠናቀቁ በመሆናቸው መንግሥት 
በትምህርት አታሼዎቹ አማካይነት የተለያዩ ሀገራት 
ላይ ያሉ ዩኒቨርሲቲዎችን አወዳድሮ አንዱ ጋር 
ሄደው እንዲማሩ እድሉን ፈጠረላቸው፡፡

"……በወቅቱ የትምህርት እድሉን ለማግኘት 
የሚያስፈልገው ጎበዝ ተማሪ መሆን  እንጂ ከዚህ 
ክፍለ ሀገር መጣህ አንተ እንዲህ ነህ እንደዛ 
የሚባል ነገር በፍጹም አልነበረም፡፡ ብቻ ጎበዝ 
ነወይ? የሚፈልገው ምን መማር ነው? በሚፈልገው 
የትምህርት አይነትስ ትምህርት ያለው የት ነው? 
የሚለውን ተመርጦ ሲጠናቀቅ መንግሥት ሙሉ 
ወጪን ችሎ ያስተምር ነበር፡፡" በማለት እርሳቸውና 
መሰሎቻቸው የውጭ የትምህርት እድልን እንዴት 
ያገኙ እንደነበር ያብራራሉ።

እርሳቸውም የጀመሩትን የመምህርነት 
የትምህርት ዘርፍ ይበልጥ ይሰለጥኑበት ዘንድ 
መንግሥት ወደ ካናዳ እንደላካቸው የሚናገሩት ዶ/ር 
አክሊሉ፤ በካናዳም ዩኒፔግ ዩኒቨርሲቲ በመግባት 
ትምህርታቸውን በብቃት ተምረው፤ በመምህርነት 
የባችለር ዲግሪያቸውን ስለማግኘታቸው ይናገራሉ። 

ይህንን ዲግሪያቸውን ካገኙ በኋላም በቀጥታ 
ወደ አሜሪካን ኦሀዩ ዩኒቨርሲቲ እንዲገቡ 
መምህራኖቻቸው ተነጋግረው መጨረሳቸውን 
ሰሙ፡፡ ወደዛ ሄደውም እስከ ዶክትሬት ዲግሪ 
ድረስ ትምህርታቸውን ተምረውና አጠናቀው 
ወደሀገራቸው መመለሳቸውን ይናገራሉ፡፡

ከመምህርነት እስከ ቀዳማዊ ኃይለስላሴ 
ዩኒቨርሲቲ ፕሬዚዳንትነት 

ዶ/ር አክሊሉ  በ1959 ዓ.ም የውጭ ሀገር 
ትምህርታቸውን አጠናቀው እንደተመለሱ ቀዳማዊ 
ኃይለስላሴ ዩኒቨርሲቲ ገቡ፡፡ ከዛ በፊት ግን ይላሉ 
ዶ/ር አክሊሉ፤ "…..በወቅቱ ንጉሱ በሀገር ደረጃ 
ዩኒቨርሲቲ እንዲኖረን ምኞትና ፍላጎት ነበራቸው። 
ይህንን ህልማቸው ለማሳካት ደግሞ አንዳንድ 
አሜሪካኖች ዩኒቨርሲቲ ለመክፈት ምን ያስፈልጋል? 
የሚለውን እንዲያጠኑላቸው የማድረግ ሁኔታዎች 
በሰፊው ነበሩ። በኋላም ስራው ከአንደኛ ደረጃ 
ጀምሮ የሚሰጠውን ትምህርት ፈር የሚያስይዝ ሆኖ 
በመገኘቱም ዩኒቨርሲቲው እንዲቋቋምና የቀዳማዊ 
ኃይለስላሴ ዩኒቨርሲቲ ተብሎም እንዲጠራ  ሆነ።" 
በማለት የአዲስ አበባ ዩኒቨርሲቲን አመሰራረት 
ይናገራሉ፡፡   

ከዛም ዶ/ር አክሊሉ  በዩኒቨርሲቲ ውስጥ መምህር 
ኋላም በማስተማር (በኤጁኬሽን) ትምህርት ክፍል 
ኃላፊ ከዛም ዲን በመሆን በኃላፊነት መስራታቸውን 
ቀጠሉ፡፡ የአርት ትምህርት ክፍልም ዲን ሆነው ከሰሩ 
በኋላ የዩኒቨርሲቲው ምክትል ፕሬዚዳንት የመሆን 
እድል ማግኘታቸውን ይናገራሉ፡፡

የዩኒቪርሲቲው ምክትል ፕሬዚዳንት ሆነውም 
በአንድ ወቅት ለንጉሱ የዩኒቨርሲቲውን የሥራ 
እንቅስቃሴ የተማሪዎቹን ሁኔታ አስተዳደራዊ 
ስራዎችን ብሎም መሟላት የሚገቡ ነገሮችን 
አስመልክተው ሪፖርት ያቀርባሉ፡፡ በእዚህን ጊዜ 
ደግሞ ንጉሱ ዓይን ውስጥ መግባታቸው አልቀረም፡፡ 
ንጉሱ ዓይን ውስጥ ከመግባታቸውም በላይ ለከፍተኛ 
ኃላፊነት የታጩ ሰው ሆኑ፡፡

"…….በወቅቱ እኔ የዩኒቨርሲቲው ምክትል 
ፕሬዚዳንት እንደመሆኔ አመታዊ የሥራ 
እንቅስቃሴውን በሪፖርት መልክ የማቅረብ ኃላፊነቱ 
የእኔ ነው፡፡ ኃላፊነቴንም ያዘጋጀሁትን ሪፖርት 
በአግባቡ በማቅረብ ተወጣሁ፤ ንጉሱና በዙሪያቸው 
ያሉ እንዲሁም ሌሎች የካቢኔ አባላት መመለስ 
አለበት ያሉትን ጥያቄ ሁሉ ሰነዘሩ፤ እኔም እስከቻልኩ 
ድረስ መለስኩ፡፡ ኋላም ከንጉሱ ሌላ የሥራ ትዕዛዝ 
ተሰጥቶኝ በፍጥነት አጠናቅቄ ቤተመንግሥት 
እንድመጣ ታዘዝኩ " በማለት ሁኔታውን 
ያስታውሳሉ፡፡

ዶ/ር አክሊሉ  ትዕዛዝ መቀበላቸውን እንጂ 
በዚህን ያህል ደረጃ ንጉሱ ስራውን ይከታተላሉ 
ብለው ባለማሰባቸው ትንሽ ዘንጋ ብለው ነበር። 
ነገር ግን ከቀናት በኋላ ከቤተ መንግሥት ስልክ 
ተደውሎ ስራውን ምን አደረስከው? የሚል ጥያቄ 
ይቀርብላቸዋል፡፡ እርሳቸውም እየሰሩ እንዳሉና 
በቀናት ውስጥ እንደሚያጠናቅቁ ተናግረው ስልኩ 
ይዘጋል፡፡

"……እውነት ለመናገር ንጉሱ አዘዙኝ እንጂ እንዲህ 
ተከታትለው ውጤቱን ይጠይቁኛል ብዬ አላሰብኩም 
ነበር፡፡ ተደውሎ ስጠየቅም ተደናግጫለሁ፡፡ ነገር ግን 
ስራው እጄ ላይ የነበረ በመሆኑ በሁለት ቀን ሌት ተቀን 
ሰርቼ ይዤ ቀረብኩ። እርሳቸውም በዙሪያቸው ካሉ 
ሰዎች ጋር ቁጭ ብለው በል ያመጣኸውን አንብበው 
አሉኝ። እኔም አነበብኩ፡፡ በጣም ተደስተውም 
‹‹ከአሁን በኋላ ዩኒቨርሲቲውን በፕሬዚዳንትነት 
የምትመራው አንተ ነህ፤ ደብዳቤ ይደርስሃል፡፡›› 
ብለው አሰናበቱኝ" በማለት የተሾሙበትን አካሄድ 
ይናገራሉ፡፡

ዶ/ር አክሊሉ ሹመታቸውን ተቀብለው 
የዩኒቨርሲቲው ሁለተኛ ፕሬዚዳንት በመሆን የተለያዩ 
የትምህርት ክፍሎች እንዲከፈቱ በማድረግ፤ ከዛም 
በላይ በዝቅተኛው የትምህርት እርከን ላይ ብዙ 
በመስራትና ዘመናዊ ትምህርት በሀገሪቱ እንዲስፋፋ 
በማድረግ በኩል ትልቅ ሚናቸውን እየተወጡ ባሉበት 
ወቅት ንጉሳዊ አስተዳደሩ ወርዶ ወታደራዊው ሥርዓት 
ሀገሪቱን በመቆጣጠሩ እርሳቸውም ብዙ ከሰሩበትና 
ሊሰሩበት ካቀዱበት ቀዳማዊ ኃይለስላሴ ዩኒቨርሲቲ 
ለቀቁ፡፡

ከዩኒቨርሲቲ ፕሬዚዳንትነታቸው ይነሱ እንጂ 
ወታደራዊው ሥርዓትም እንደርሳቸው ያሉ የተማሩ 
ለሀገር ብዙ የሚሰሩ ሰዎች ያስፈልጉት ነበርና 
ለመጀመሪያ ጊዜ እንደ ሀገር ለተቋቋመው ባህል 
ሚኒስቴር ሚኒስትር ይሆኑ ዘንድ ተሾሙ፡፡

የመጀመሪያው የባህል ሚኒስቴር ሚኒስትር
የመጀመሪያ የሚለው ነገር በብዙ መልኩ አስፈሪ 

እንዲሁም ኃላፊነቱም ከባድ ቢሆንም ዶ/ር አክሊሉ  
ግን ሚኒስቴር መስሪያ ቤቱን ለማቋቋም ብዙም 
የተቸገሩ አልነበሩም፡፡ የተሰጣቸውን የሚኒስትርነት 
ኃላፊነት ተቀብለውም ሥራውን "ሀ" ብለው ጀመሩ፡፡ 

"…ባህል ሚኒስቴር አዲስ መሥሪያ ቤት እንደመሆኑ 
ለማቋቋምም ብዙ የሚያስፈልጉ ነገሮች ነበሩ፡፡ እኔም 
እውቀቴን ተጠቅሜ የመንግሥትም ድጋፍ ስለነበር 
የተለያዩ የትምህርትና የሥራ ተቋማትን በአንድ 
አቀናጅቼ ሚኒስቴር መስሪያ ቤቱ በእግሩ እንዲቆም 
አደረኩት፡፡ ነገር ግን  በሚኒስቴር መስሪያ ቤቱ 
ውስጥ  ከሁለት ዓመት በላይ መስራት አልቻልኩም፡፡
" በማለት ሁኔታውን ይናገራሉ፡፡

ዶ/ር አክሊሉ ባህል ሚኒስቴር እያሉ ዓለም አቀፍ 
የሥራ ጥሪ ከዓለም ባንክ ቀረበላቸው፤ እርሳቸውም 
እድሉ  እንዲያመልጣቸው ስላልፈለጉ የልቀቁኝ 
ጥያቄያቸውን ለመንግሥት አቀረቡ፡፡ ነገር ግን 
እርሳቸውን መልቀቅ ቀላል ስላልነበር ሚኒስትሮችና 
ሌሎችም ሁለት ተከፍለው መከራከር ጀመሩ፤ ግማሾቹ 
ዓለም አቀፍ ተቋም ላይ መስራቱ ለሀገራችንም ጠቃሚ 
ነው፤ ሲሉ ሌሎቹ ደግሞ አይ በቂ የተማረ ሰው ኃይል 
በሌላት ሀገር ላይ ያስተማርናቸውን ሰዎች መልቀቅ 
ተገቢ አይደለም የሚሉ ነበሩ፡፡ ነገር ግን ‹‹ቢሄድም 
ለሀገራችን ይጠቅማል፡፡›› የሚለው ሃሳብ ስላሸነፈ 
ዶ/ር አክሊሉ  የመጀመሪያው አፍሪካዊ ብሎም 
ኢትዮጵያዊ የዓለም ባንክ  የትምህርት መምሪያ  ኃላፊ 
ሆኑ፡፡ 

እዛም እየሰሩ ዓለም ባንክና ዩኒሴፍ የመጀመሪያና 
ሁለተኛ ደረጃ ትምህርትን ለማስፋፋት ስምምነት 
ሲያደርጉ  ዶ/ር አክሊሉ በዩኒሴፍ የመጀመሪያው 
የትምህርትና ስልጠና መምሪያ ኃላፊ ሆነው ለመሾም 
በቁ፡፡ በዚህ ተቋም ላይም ለ20 ዓመታት አገልግለው 
በጡረታ ተሸኙ፡፡ 

የቤተሰብ ሁኔታ 
ዶ/ር አክሊሉ  በሥራና ትምህርት በቆዩበት 

አሁንም እየኖሩ ባሉበት  ሀገረ አሜሪካን ባለቤታቸውን 
ወይዘሮ ሰላማዊትን ተዋወቁ፡፡ ትውውቃቸውም ወደ 
ፍቅር አድጎ ከዛም በትዳር ሊተሳሰሩ ሲያስቡ፤ ሁለቱም 
በአንድ ዓመት ልዩነት ማለትም ዶ/ር  አክሊሉ ቀደም 
ብለው ወይዘሮ ሰላማዊት ደግሞ በአመቱ ሀገራቸው 
በመግባት በሀገር ባህል ወግ ሽማግሌ ልከው 
ተፈቅዶላቸው በትዳር አንድ ሆኑ፡፡ ከትዳራቸውም 
አራት ወንድ ልጆችን ያፈሩ ሲሆን፤ ሁለቱ የህክምና 
ዶክተሮች መሆናቸውን በአንደበታቸው ይናገራሉ። 
ዛሬ ላይ ዶ/ር አክሊሉ  10  የልጅ ልጆችን ለማየት 
ችለዋል፡፡  

  እውቅናና ሽልማት 
አዲስ አበባ ዩኒቨርሲቲ በ2014 ዓ.ም ክብርት 

የኢፌዴሪ ፕሬዚዳንት ሳህለወርቅ ዘውዴ፤ እንዲሁም 
የወቅቱ የዩኒቨርሲቲው ፕሬዚዳንት ፕሮፌሰር ጣሰው 
ወልደሃና በተገኙበት ላበረከቱት የላቀ አስተዋጽኦ 
እውቅና ተሰቷቸዋል፡፡ 

ዘንድሮም በ2016 ዓ.ም ለባዊ ኢንተርናሽናል 
አካዳሚ  ከተወዳጅ ሚዲያ ጋር በመሆን የህይወት 
ዘመን ሽልማት ተበርክቶላቸዋል።

የትምህርት...



    አዲስ ዘመን   እሁድ ታኅሣሥ 7 ቀን 2016 ዓ.ም

ባህልና ቱሪዝም 
ኢኮኖሚ

ገጽ 8 

ዳግም ከበደ 

መንግሥት የቱሪዝም ዘርፉን ከአምስቱ ዋና 
ዋና የኢኮኖሚ ምሰሶዎች ውስጥ አንዱ አድርጎ 
በመውሰድ በሀገሪቱ እድገት ላይ ተፅእኖው 
የጎላ እንዲሆን እየሰራ ይገኛል። በተለይ 
አዳዲስ መዳረሻዎችን በመፍጠር፣ የቱሪዝም 
መሰረተ ልማት በማስፋፋት፣ የቱሪዝም ፍሰቱ 
እንዲጨምር እና የገበያና ማስተዋወቅ  ድርሻው 
እንዲያድግ ልዩ ልዩ ስልቶችን በመንደፍ 
ተግባራዊ እያደረገ ነው። 

ቱሪዝም በኢኮኖሚው ላይ የሚኖረው በጎ 
ተፅእኖ እንዲያድግ በዘርፉ የሚገኙ ሀብቶችን 
ማቀናጀት እና  በአግባቡ ለይቶ ማወቅ 
እንደሚያስፈልግ ባለሙያዎች ይመክራሉ። 
ኢትዮጵያ በቱሪዝም እምቅ ሀብት አላቸው 
ተብሎ ከሚጠቀሱ ጥቂት ሀገራት ውስጥ አንዷ 
ነች። በታሪክ፣ ተፈጥሮ፣ ቅርስ፣ ባህልና ልዩ ልዩ 
እሴቶች የተሞላች ነች። ከእነዚህ ሀብቶች ባሻገር 
በባህላዊ ውዝዋዜዎች፣ ምግቦችና አሰራራቸው፣ 
አልባሳት፣ ጌጣጌጦችና የጥበብ ውጤቶችም  
ትታወቃለች። ለዚህ ነው እነዚህን ሀብቶች 
ወደ ኢኮኖሚ አቅም መቀየር እንደሚያስፈልግ 
ታምኖበት ለዘርፉ ትኩረት የተሰጠው። 

በቱሪዝም ዘርፍ ውስጥ ኢኮኖሚያዊ 
ጠቀሜታ ያመጣሉ ተብሎ ከሚታሰብባቸው 
ንኡስ ዘርፎች ውስጥ አንዱ ባህላዊ አልባሳት፣ 
ጌጣጌጦች፣ ቅርፃ ቅርፅ እና ሌሎቸም ምርቶች 
ለአገር ውስጥም ሆነ ዓለም አቀፍ ቱሪስቶች በገበያ 
መልክ ማቅረብ ነው። ከ80 በላይ ብሔሮች 
፣ብሔረሰቦችና ህዝቦች እንዲሁም በርካታ 
ባህላዊ እሴቶች ያሉባት ኢትዮጵያ ደግሞ በዚህ 
የታደለችና የካበተ አቅም እንዳላት ይጠቀሳል። 
የቱሪዝም ምርትን እሴት ጨምሮና ኢትዮጵያዊ 
የሆኑ ማንነቶች ጎልተው እንዲታዩበት አድርጎ 
ወደ ገበያ ማውጣት ኢትዮጵያዊ ቀለምን ለቀሪው 
ዓለም ከማስተዋወቅ ባሻገር ኢኮኖሚያዊ አቅምን 
እንደሚያሳድግ ከዚህም ባሻገር ለበርካታ 
ዜጎች የስራ እድል እንደሚፈጥር  በእጅጉ 
ይታመንበታል።

ከቅርብ ጊዜ ወዲህ የኢትዮጵያን ብሔር 
ብሔረሰቦች ታሪክ፣ ማንነት፣ ባህል እና የኑሮ 
ዘይቤ የሚያሳዩ የቱሪዝም ምርቶችን ገበያ ላይ 
ማቅረብ እየተለመደ መጥቷል። ዓለም አቀፍና 
የሀገር ውስጥ ጎብኚዎችም እነዚህን ምርቶች 
የመግዛት ፍላጎታቸው እያደገ ስለመሆኑ 
መረጃዎች ይጠቁማሉ። አንድ ጎብኚ ወደ 
ኢትዮጵያ ልዩ ልዩ ክፍሎች ተጉዞ ባህላዊ፣ 
ተፈጥሯዊ፣ ታሪካዊ ቅርሶችን ጎብኝቶና ተዝናንቶ 
ከመምጣቱ ባሻገር የአካባቢው መገለጫ የሆኑ 
ጌጣጌጦች፣ አልባሳቶች እና ልዩ ልዩ ቁሶችን 
ለማስታወሻነት ሸምቶ የመምጣት አጋጣሚው 
ሰፊ ነው። ይህ ደግሞ ምርቶቹን በማቅረብ ላይ 
የተሰማሩ ሥራ ፈጣሪዎችን የሚያበረታታ ነው።

ወጣት አቤል ደሳለኝ ይባላል። የኢኖ 
አርቲስቲክ ብሮንዝ መስራች ነው።  ከሌሎች 
ወጣት ባልደረቦቹ ጋር ኢትዮጵያዊ ቀለምን 
የሚያሳዩ ቅርፃ ቅርፆችን በመስራት ለሀገር 
ውስጥና ዓለም አቀፍ ጎብኚዎች ያቀርባል። 
ከቱሪስቶች ባሻገርም ኢትዮጵያዊ መልክ ያላቸው፣ 
ባህላዊ፣ ታሪካዊ እንዲሁም ልዩ ልዩ ቅርፃ 
ቅርፆችን ለሚገዙ ግለሰቦችና ድርጅቶች በትእዛዝ 
እየሰሩ እንደሚያቀርቡ ይገልፃል።  ወጣቶቹ 
የሚሰሩትን  የፈጠራ ስራ ለማስተዋወቅም 
የተለያዩ አውደርእይ እንዲሁም የግንኙነት 
መድረኮችን ተጠቅመው እንደሚያስተዋውቁ 
ይገልፃል። ለአብነት ያህልም መስከረም ወር ላይ 
ተካሂዶ በነበረው የኦሮሚያ ቱሪዝም ሳምንት 
አውደ ርእይ ላይም እንደተሳተፉ ይናገራል።

ከነሀስ ምርት ተጠቅመው ኢትዮጵያዊ 
ባህል፣ እሴት፣ ታሪክና ልዩ ልዩ መገለጫዎችን 

በቅርፃ ቅርፅ መልክ እንደሚያቀርቡ የሚናገረው 
ወጣት አቤል፤ ስራዎቻቸው ከፍተኛ ተቀባይነት 
እንዳላቸው ይገልጻል። ከውጪ ኢትዮጵያን 
ለመጎብኘት የሚመጡና ኢትዮጵያውያን ምርቶቹን 
በፍላጎት እንደሚገዙ ይናገራል። ድርጅቶችም 
በሆቴል፣ በሥራ ቦታ እንዲሁም ለልዩ ልዩ ዝግጅቶች 
ጭምር እንደሚወስዱና ተፈላጊነቱ ከፍተኛ እንደሆነ 
ይናገራል። ምርቶቻቸውን በአውደ ርዕይና በንግድ 
ትርኢቶች ላይ ከማስተዋወቅ ባሻገር በዲጂታል 
አማራጭ በኦላይን እንደሚያቀርቡ ያስረዳል። በዚህ 
ምክንያት የውጪ ሀገር ዜጎችና ድርጅቶች ምርቶቹን 
እንደሚፈልጉና እንደሚገዟቸው ይገልፃል። 

ወጣት አቤል የኢትዮጵያን ታሪክ፣ ባህል፣ 
እሴት እና አጠቃላይ ገፅታ የሚገነባና በበጎ መልኩ 
የሚያስተዋውቅ ምርት ወደ ገበያው ለማቅረብ 
ከወጣት ባልደረቦቹ ጋር እየሰሩ መሆኑን ይናገራል። 
በቅርቡ እራሳቸውን በማደራጀት የቱሪስት መዳረሻ 
በሆኑት በሁሉም የኢትዮጵያ ክፍሎች ላይ ተደራሽ 
ለመሆን እየሰሩ እንደሆነም ገልፆልናል። 

ወጣት መራያድ ደጀኔ የቱሪዝም ምርት 
በማቅረብ በሚታወቀው ቦኩ ክራፍትስ ውስጥ 
በመስራችነትና በባለሙያነት ይሰራል። በሙያው 
የሌዘር ኢንጂነሪንግ ምሩቅ ነው። ድርጅታቸው 
የኢሮሚያን፣ ባህል፣ ታሪክ እሴቶች የሚያሳዩ 
የተለያዩ አልባሳት፣ ቅርፃ ቅርፆች፣ የቆዳ ላይ 
ምርቶችን ዲዛይን በማድረግና በማምረት ለገበያ 
እንደሚያቀርብ ይናገራል። ቦኮ የሚለውን ስያሜ 
ያገኘውም ከወይራ እንጨት ከሚሰራውና በኦሮሞ 
ባህል የስልጣን መገለጫና የሰላም ለማስፈን 
የሚጠቀሙበት ነው። ቦኩ የሚባለውን የሚይዘው 
ሰውም አባ ቦኩ እንዲሁም ቤተሰቦቹ ደግሞ ወረ 
ቦኩ እንደሚባሉ ይናገራል። ከዚህ መነሻ እነርሱም 
ስያቤውን በመውሰድ ባህላዊ እሴቱን ለመጠበቅ 
እንደሞከሩ ይናገራል።

ኢትዮጵያ ሰፊ የቆዳ ሀብት ያላት እንደሆነች 
የሚናገረው ወጣት መራያድ እርሱን በመጠቀም 
የኦሮሚያን ባህል፣ እሴት እና መገለጫዎች ለማቅረብ 
እንደተነሱ ይናገራል። ከቆዳ ባሻገር በእንጨትና 
ተመልሶ ጥቅም ላይ በሚውል ወረቀትም ባህላዊ 
እሴቶቹን በማንፀባረቅ እንደሚያቀርቡ ይናገራል። 
በዚህም ቱሪስቶች ላይ ልዩ ትኩረት በማድረግ 
ምርቶቹን የኦሮሚያን እሴቶች እንዲይዙ በማድረግ 
ለማቅረብ መነሳታቸውንም ይገልፃል። ባህሉን 
ሳይለቅ ዘመናዊ መልከ እንዲኖረው በማድረግ 
ምርቶቻቸውን እንደሚያቀርቡ የሚናገረው ወጣቱ፣  
ተቀባይነት እያገኙ እንደሆነ ይገልፃል። ዋናው 
ግባቸውም የኢትዮጵያንና የኦሮሚያን ቱሪዝም 
ማነቃቃትና ለዚያም ምርቶቹን እንደአጋጣሚ 
መጠቀም እንደሆነ ይናገራል።

በቆዳ ምርቱ የላፕቶፕ መያዣ፣ የሴቶች ቦርሳ እና 
ሌሎች መሰል ምርቶችን ከኦሮሞ ባህላዊ አልባሳትና 
ጨርቆችና ጥለቶች ጋር በማዋሃድ እንደሚያቀርቡ 
የሚናገረው ወጣት መራያድ፣ አዲስ የፈጠራ ይዘትና 
የኢትዮጵያን ቱሪዝም የማስተዋወቅ መንገድ 
መሆኑን ይናገራል። ከኦሮሚያ ባህላዊ እሴቶች 
ባሻገርም የሌሎች የኢትዮጵያዊ እሴቶችን ጨምረው 
እንደሚሰሩም ይገልፃል። ከዲዛይን ስራው 
ጀምሮ እስከመጨረሻው የምርት ውጤት ድረስ 
ተነሳሽነታቸው ከፍ ያለ ወጣቶች እንደሚሳተፉበት 
ይናገራል። በዚህም የሥራ እድል ከመፍጠር ባሻገር 
ባህሉን፣ ታሪኩን፣ ማንነቱንና እሴቶቹን ጠንቅቆ 
የሚረዳ ወጣት እየተፈጠረ መምጣቱን ይናገራል።

ኦሮሚያ በተፈጥሮና በባህል የታደለች ነች 
የሚለው ወጣት መራያድ የወለጋ፣ የባሌ፣ የጉጂ 
ባህላዊ እሴቶችን በእንጨት፣ በቆዳና በወረቀት 
ላይ በማዋሃድ እንደሚያስተዋውቁ ይገልፃል። 
በአፋር፣ በሶማሌ እና በሌሎች የኢትዮጵያ ክፍሎች 
የሚገኙ እሴቶችንም ጭምር በስራዎቻቸው ላይ 
እንደሚያንፀባርቁ ይናገራል።  

ቦኩ ክራፍትስ በወጣቶች ተነሳሽነት የተፈጠረ 
የቱሪዝም ምርት አቅራቢ ድርጅት ነው። ዋና  

ትኩረቱንም የኢትዮጵያን እሴቶች በማስተዋወቅ 
ላይ ያደረገ ነው። እንደ ወጣት መራያድ ገለፃ 
ምርቶቻቸው በጎብኚዎች ተቀባይነት ያለው ነው። 
ኢትዮጵያ መጥተው ማስታወሻ ይዘው መሄድ 
የሚፈልጉ ምርቶቹን ምርጫቸው እንደሚያደርጉ 
በመናገርም ይህ ለዓላማቸው እንዳቀረባቸውና 
ይበልጥ ለመስራት እያነሳሳቸው እንደሆነ ይገልፃል። 

ከውጪ ሀገር ቱሪስቶች ባሻገር የቦኩ ክራፍትስ 
የቱሪዝም ምርቶች በሀገር ውስጥ ዜጎች ተቀባይነት 
እያገኘ መምጣቱን ወጣት መራያድ ይናገራል። 
በምሳሌነት የሚጠቅሰውም የበዓላት ወቅትን 
ነው። በእነዚህ ጊዜያት ባህላዊ ምርቶችና አልባሳት 
ተፈላጊነታቸው እንደሚጨምር ይናገራል። በተለይ 

በመስቀል፣ በጥምቀትና በኢሬቻ በዓላት 
ወቅት በርካታ የሀገር ውስጥ ዜጎች ለምርቶቹ 
ፍላጎት እንደሚያሳዩ ነው የሚገልጸው። የበዓሉ 
ተሳታፊዎች ከሚለብሱት ባህላዊ አልባሳት ጋር 
የሚዋሃድ የቆዳ ምርቶችን ሲፈልጉ በቀጥታ ወደ 
እነርሱ እንደሚመጡም ይናገራል።

የቱሪዝም ምርቶቹ የሚዘጋጁት 
በኤክስፖርት ደረጃ መሆኑን የሚናገረው ወጣት 
መራያድ፣ ግብዓቶቹን ከተለያዩ አቅራቢዎች 
እንደሚያገኟቸው ይገልፃል። ይህም የሥራ እድል 
ፈጠራውን እንደሚያሰፋውና ለገበያ ትስስር 
መፈጠር የራሱ ሚና እንዳለው ይናገራል። 
ከግብዓት አቅራቢዎቹ ባሻገር ድርጅታቸውም 
ወጣቶችን በሙያው በማሰልጠን እየቀጠረ 
እንደሆነ በመናገር ለሥራ እድል ፈጠራ ያለውን 
የጎላ ሚናም ያሳያል። 

ወጣት መራያድ ምርቶቻቸውን 
ለማስተዋወቅና ለመሸጥ ፌስቲቫሎችን፣ አውደ 
ርዕይ እና የንግድ ትርኢቶች ላይ እንደሚጠቀሙ 
ይናገራል። በተለይ ቱሪዝምን መሰረት ያደረጉ 
አውደ ርዕይ ሲዘጋጅ በዚያ ላይ በመሳተፍ 
ያላቸውም  አቅም እንደሚያሳዩ ይገልፃል። ይህም 
በቀጥታ የኢትዮጵያን ባህል የሚወዱ የውጪ 
ዜጎችና የሀገር ውስጥ ተጠቃሚዎች ጋር ግንኙነት 
እንዲፈጥሩ እድሉን እንደከፈተላቸው ይናገራል። 
በተለይ በአውደ ርዕዮች ላይ መሳተፋቸው 
ከውጪም ሆነ ከሀገር ውስጥ አብረው 
ለመስራትና ፅንሰ ሀሳቡን በዓለም አቀፍ ደረጃ 
ለማሳደግ ፍላጎት ያላቸው አካላት ጋር እንዲገናኙ 
አማራጭ እንደሚከፍትላቸው ይገልፃል።

በኢትዮጵያ ውስጥ በርካታ ሥራ አጥ 
ቁጥር መኖሩን የሚናገረው ወጣት መራያድ፤ 
ለዚህ መፍትሄው የሥራ ፈጠራ መሆኑን 
ይናገራል። የቱሪዝም ዘርፍ ለዚህ ምቹ 
መሆኑን በመግለፅም ወጣቶች ትኩረታቸውን 
እንዲያደርጉ ይመክራል። በኦሮሚያ ብቻ 
የቱሪዝም እድገት በከፍተኛ ሁኔታ እየጨመረ 
መሆኑን የሚያነሳው ወጣቱ፣ ይህንን ወደ እድል 
መቀየር እንደሚያስፈልግ ያምናል። ቦኮ ክራፍት 
መንግሥት ለቱሪዝሙ የሰጠውን ትኩረት 
እንደ በጎ አጋጣሚ በማየት የተፈጠረ ድርጅት 
መሆኑንም ይናገራል። አንድ ጎብኚ በደቡብ፣ 
በኦሮሚያና በሌሎች ክልሎች ሲንቀሳቀስ 
ማስታወሻ የሚሆን ምርት እንደሚፈልግ 
በማመን ለዚያ ፍላጎት የሚሆን አቅርቦት ላይ 
መሳተፋቸውን ይናገራል። ሌላውም ወጣት ገና 
ያልተነካና እያደገ ያለው ዘርፍ ላይ ቢሰማራና 
አዳዲስ ሃሳቦችን በማምጣት ቢሳተፍ ውጤታማ 
እንደሚሆን ይናገራል።

የቱሪዝም ምርት ለውጪ ጎብኚዎች ማቅረብ 
ዘርፈ ብዙ ጠቀሜታ እንዳለው የሚገልፀው 
ወጣት መራያድ፤ ከዚህ ውስጥ አንዱ መልካም 
ገፅታ መገንባት እንደሆነ ይናገራል። አንድ ጎብኚ 
ኢትዮጵያ ደርሶና ጎብኝቶ ምርቶቹን ገዝቶ ወደ 
ሀገሩ ሲሄድ ለሌሎች  ሰዎች የማስተዋወቅ እድሉ 
ሰፊ መሆኑን ይናገራል። ይህም ኢትዮጵያን 
በማስተዋወቅ እና ገፅታዋን በመገንባት  የቱሪስት 
ፍሰቱ እንዲጨምር አስተዋጽፆ እንደሚኖረው 
ይገልፃል።

መራያድ እንደሚለው፣ የቱሪዝም ምርት 
ጎብኚዎች ስፍራው ድረስ ሲመጡ ብቻ 
የሚሸምቱት አይደለም። ከርቀት የሚፈልጉትን 
ሀገር  ባህልና ማንነት የሚወክል ምርት በዲጂታል 
አማራጭ ይገበያሉ። ለዚህ ደግሞ በኢትዮጵያ 
ባህላዊ እሴቶችን ጨምረው ወደ ገበያ የሚያቀርቡ 
አምራቾች ምቹ መሆን ይኖርባቸዋል። ቦኩ 
ክራፍት ይህንን አጋጣሚ እንደሚጠቀምና 
በተለያዩ ማህበራዊ አማራጮች ምርቶቹን ገበያ 
ላይ ከማቅረብ ባሻገር የኢ-ኮሜርስ ገበያውን 
ለመቀላቀል ጥረት እያደረገ ይገኛል። 

የቱሪዝም ምርት እና የሥራ እድል ፈጠራ - የወጣቶች ድርሻ

የቱሪዝም ምርት ጎብኚዎች 
ስፍራው ድረስ ሲመጡ ብቻ 
የሚሸምቱት አይደለም። 

ከርቀት የሚፈልጉትን ሀገር  
ባህልና ማንነት የሚወክል 

ምርት በዲጂታል አማራጭም 
ይገበያሉ። ለዚህ ደግሞ 

በኢትዮጵያ ባህላዊ እሴቶችን 
ጨምረው ወደ ገበያ 

የሚያቀርቡ አምራቾች ምቹ 
መሆን ይኖርባቸዋል

ሳምንቱን በታሪክ 
ስፖርት እና መዝናኛ

አዲስ ዘመን   እሁድ ታኅሣሥ 7 ቀን 2016 ዓ.ም

ዋለልኝ አየለ

ይህ ሳምንት በኢትዮጵያ ታሪክ ውስጥ በተለምዶ 
‹‹የታኅሣሥ  ግርግር›› እየተባለ ይጠራል፡፡ ስያሜውን 
ያገኘው ክስተቱ በተከሰተበት ዘመን ያ ሳምንት የግርግር 
ሳምንት ስለነበር ነው፡፡ ግርግር ማለት ሁከት፣ ብጥብጥ፣ 
ጭንቀት፣ በአጠቃላይ አለመረጋጋት የነበረበት ማለት ነው። 
ስያሜው በፈጠረው ተፅዕኖ ምክንያት በሌላ ወር ውስጥ 
የተከሰቱ ግርግሮችን ለማስታውስ ‹‹የ… ግርግር›› የሚሉ 
ፊልሞችም ተሰርተዋል፡፡ 

የታኅሣሥ ግርግር ከ63 ዓመታት በፊት በዚህ 
ሳምንት በቀዳማዊ አጼ ኃይለሥላሴ መንግሥት ላይ 
በተደረገ የመፈንቅለ መንግሥት ሙከራ የተከሰተ ግርግር 
ነው፡፡ ግርግሩ ለአንድ ሳምንት ያህል ቀጥሏል፡፡ ይህን 
ክስተት በሕይወት ያሉ ሰዎች (ከ70 ዓመት በላይ የሆኑ) 
ያስታውሱታል፡፡ ብዙ ጸሐፊዎች የጻፉት በዓይናቸው ያዩትን 
ጭምር ነው፡፡ ለምሳሌ የታሪክ ምሁሩ ፕሮፌሰር ባህሩ 
ዘውዴ የታኅሣሥ ግርግርን በዓይናቸው አይተዋል። 

በዛሬው ሳምንቱን በታሪክ ዓምዳችን የታኅሣሥ 
ግርግርን እና ተደብቆ ነበር ይባል የነበረውን የዳግማዊ 
አጼ ምኒልክን ሕልፈተ ሕይወት እናስታውሳለን፡፡ ከዚያ 
በፊት ግን እንደተለመደው የዚህ ሳምንት ክስተት የሆኑ 
ሌሎች ዓለም አቀፍና የሀገር ውስጥ የታሪክ አጋጣሚዎችን 
እናስታውስ፡፡ 

ከ75 ዓመታት በፊት በዚህ ሳምንት ታኅሣሥ 1 ቀን 
1941 ዓ.ም (በአውሮፓውያኑ አቆጣጠር 1948) ዓለም አቀፉ 
የሰብዓዊ መብቶች ድንጋጌ በተባበሩት መንግሥታት ድርጅት 
ጠቅላላ ጉባኤ ፀድቆ ተፈረመ፡፡ ይህ ዓለም አቀፍ የሰብዓዊ 
መብቶች ድንጋጌ በእንግሊዘኛ ቃሉ ‹‹Universal Declara-
tion on Human Rights (UDHR)›› የሚባለው ነው፡፡  
ቀኑ በየዓመቱ  ታኅሣሥ 1 ‹‹ዓለም አቀፍ የሰብዓዊ መብቶች 
ቀን›› ተብሎ ተሰይሟል፡፡ በዚህ ዓመትም በተለያዩ መገናኛ 
ብዙኃን ቀኑ ታስቦ ዓለም አቀፍ ሁነቶች ሲነገሩበት ነበር፡፡ 
ይህ ዓለም አቀፍ የሰው ልጅ የዕኩልነት መብት የመሰልጠን 
ምልክት በመሆኑ ከፍተኛ ትኩረት ተሰጥቶት ዓለም አቀፍ 
ጉዳይ ሆኖ ይታወሳል፡፡ 

ከ97 ዓመታት በፊት በዚህ ሳምንት ታኅሣሥ 3 ቀን 
1919 ዓ.ም በዳግማዊ አጼ ምኒልክ እና በንግሥተ ነገሥታት 
ዘውዲቱ ምኒልክ ዘመነ መንግሥታት ላቅ ያለ ተሰሚነት እና 
የመሪነት ሚና የነበራቸው (የዳግማዊ አጼ ምኒልክ የቅርብ 
ሰው ነበሩ) ፊታውራሪ ሀብተጊዮርጊስ ዲነግዴ (አባ መላ) 
አረፉ፡፡

ከ94 ዓመታት በፊት በዚህ ሳምንት ታኅሣሥ 3 ቀን 
1922 ዓ.ም የአፍሪካ አንድነት ድርጅት (የአሁኑ አፍሪካ 
ኅብረት) ዋነኛው ጠንሳሽና መሐንዲስ የነበሩት አቶ ከተማ 
ይፍሩ ደጀኔ ተወለዱ፡፡   

ከ20 ዓመታት በፊት በዚህ ሳምንት ታህሣሥ 4 ቀን 
1996 ዓ.ም (በአውሮፓውያኑ አቆጣጠር ዴሴምበር 13 ቀን 
2003) የኢራቅ ፕሬዚዳንት የነበረውና ዓለም አቀፉ አነጋጋሪ 
ሰው ሳዳም ሁሴን በአሜሪካ ወታደራዊ ኃይሎች ተያዘ፡፡ 

ከ13 ዓመታት በፊት በዚህ ሳምንት ታኅሣሥ 6 ቀን 
2003 ዓ.ም ኢትዮጵያ እስካሁን ድረስ ካፈራቻቸውና 
ካየቻቸው ታላላቅ የእግር ኳስ ባለሙያዎች መካከል አንዱ 
የሆነው፣ በኢትዮጵያ የእግር ኳስ ታሪክ ውስጥ ግንባር 
ቀደም ተጠቃሹ፣ ከቅዱስ ጊዮርጊስ ክለብ ተጨዋችነት እስ 
ከኢትዮጵያ ብሔራዊ ቡድን አሰልጣኝነት ድረስ ስኬታማ 
ታሪኮችን ያስመዘገበው የእግር ኳስ ጥበበኛ መንግሥቱ 
ወርቁ አረፈ፡፡ 

በዝርዝር ወደምናየው የታኅሣሥ ግርግር እንሂድ፡፡ 
በተለምዶ ‹‹የታኅሣሥ ግርግር›› እየተባለ የሚጠራው 

ይህ የታኅሣሥ የመጀመሪያ ሳምንት ክስተት ከ63 ዓመታት 
በፊት (1953 ዓ.ም) በወንድማማቾቹ ብርጋዴር ጀኔራል 
መንግሥቱ ንዋይ እና ገርማሜ ንዋይ በቀዳማዊ አጼ 
ኃይለሥላሴ መንግሥት ላይ የተደረገ የመፈንቅለ መንግሥት 
ሙከራ ነው፡፡ ግርግሩም ከታኅሣሥ 4 ቀን ጀምሮ 
በተከታታይ እስከ ታኅሣሥ 8 ቀን ድረስ የቆየ ነበር፡፡ 

ታኅሣሥ 4 ቀን 1953 ዓ.ም በወንድማማቾች መንግሥቱ 
ንዋይ እና ገርማሜ ንዋይ የተጠነሰሰው የመፈንቅለ 
መንግሥት ሙከራ ተጀመረ። በነጋታው ታኅሣሥ 5 ቀን 
የተሞከረው መፈንቅለ መንግሥት ዓላማውን ይፋ አደረገ። 
አሁንም በነጋታው ታኅሣሥ 6  መፈንቅለ መንግሥቱን 
የሚቃረነው ወገን (የንጉሱ ታማኝ) ውጊያ ጀመረ፡፡ ታኅሣሥ 
7  የመፈንቅለ መንግሥት ሞካሪዎቹ ኃይል እየተዳከመ 
በአንጻሩ ደግሞ የአክሻፊዎቹ ኃይል እያየለ ሄደ፡፡ ታኅሣሥ 
8 የመፈንቅለ መንግሥት ሞካሪዎቹ ኃይል ተደምስሶ፤ ንጉሠ 

ነገሥቱም ከብራዚል ተመልሰው በአስመራ በኩል አዲስ 
አበባ ገቡ።

የታሪክ ተመራማሪው ፕሮፌሰር ባህሩ ዘውዴ 
‹‹የኢትዮጵያ ታሪክ ከ1847-1983›› በሚለው መጽሐፋቸው 
እንዳሰፈሩት፤ የመፈንቅለ መንግሥት ሙከራው ባይሳካም 
በፖለቲካው ተቃውሞ ግን ወሳኝ ሚና ተጫውቷል፡፡ 
የመፈንቅለ መንግሥት ሙከራውን አድራጊ ወንድማማቾችም 
ወታደራዊውን እና ሲቪሉን የሚወክሉ ናቸው፡፡ ብርጋዴር 
ጄኔራል መንግሥቱ ወታደራዊውን ሲወክሉ ገርማሜ ደግሞ 
ምሁሩን (ሲቪሉን) ይወክላሉ ማለት ነው፡፡ 

በወንድማማቾቹ ብርጋዴር ጀኔራል መንግሥቱ  ንዋይና 
ግርማሜ ንዋይ የተመራው የመፈንቅለ መንግሥት ሙከራ 
ለኢትዮጵያ የተሻለ የአስተዳደር ስርዓት ለማምጣት ታልሞ 
የተደረገ ነበር፡፡ 

በታኅሣሥ ወር መጀመሪያ 1953 ዓ.ም ቀዳማዊ አጼ 
ኃይለሥላሴ ለጉብኝት ወደ ብራዚል መሄዳቸውን ተከትሎ፣ 
የክብር ዘበኛ ጦር አዛዡ ብርጋዲዬር ጀኔራል መንግሥቱ 
ንዋይ የመፈንቅለ መንግሥት ለማድረግ የመጀመሪያና 
የሁለተኛ ዲግሪ ትምህርታቸውን በዊስኮንሲን ዩኒቨርሲቲ 
እና በኮሎምቢያ ዩኒቨርሲቲ ከተማሩት ታናሽ ወንድማቸው 
ግርማሜ ነዋይ ጋር መከሩ፡፡  

ብርጋዴር ጀኔራል መንግሥቱ  ንዋይ የመፈንቅለ 
መንግሥት ሴራውን ሀሳብ የጠነሰሱት ከወቅቱ የፀጥታና 
ደህንነት ክፍል ኃላፊው ኮሎኔል ወርቅነህ ገበየሁ እና 
ከፖሊስ ኃይል አዛዡ ከብርጋዴር ጀኔራል ጽጌ ዲቡ ጋር 
ሆነው ነበር፡፡ ታኅሳሥ 5 ቀን 1953 ዓ.ም የወንድማማቾቹ 
ቡድን ዓላውን ለሕዝብ ይፋ አደረገ፡፡ 

የተሻለ ማኅበራዊ ኢኮኖሚያዊና ፖለቲካዊ ስሪት 
ያላትን ሀገር እውን ለማድረግ ፍላጎትና ዓላማ እንዳለው 
ገለፀ፡፡ ‹‹ለውጥ ፈላጊ ናቸው›› የሚባሉት ልዑል ራስ 
እምሩ ኃይለሥላሴ በጠቅላይ ሚኒስትርነት መሾማቸውንና 
አልጋ ወራሹን አስፋ ወሰን ኃይለሥላሴንም በማስማማት 
(አስገድደው ነው የሚሉም አሉ) መንግሥት በቆረጠላቸው 
ደመወዝ እየተዳደሩ ለሕገ መንግሥት የሚገዙ ንጉሥ 
ሆነው እንደሚያገለግሉ እራሳቸው ለሕዝቡ በራዲዮ 
እንዲያስተላልፉ አደረገ።

በቀጣዩ ቀን በወንድማማቾቹ  የተጠነሰሰውን 
የመፈንቅለ መንግሥት ሙከራ የሚቃረነው እና የንጉሡ 
ታማኝ የሆነው የእነ ጄኔራል መርዕድ መንገሻ ኃይል 
ሙከራውን ለማክሸፍ ዝግጅቱን ጨረሰ፡፡ በአየር እና 
በታንክ ጭምር የተፋፋመ ውጊያ ሲጀምር፤ ብርጋዴር 
ጀኔራል መንግሥቱ ንዋይ መምሪያ ክፍላቸውን ወደ ገነተ 
ልዑል ቤተ መንግሥት (የአሁኑ የአዲስ አበባ ዩኒቨርሲቲ 
ዋናው ግቢ) አዛወሩ።

በቀጣዮቹ ቀናት የምድር ጦሩንና የአየር ኃይሉን 
ያላሳተፈው የመፈንቅለ መንግሥት ሙከራ እየተዳከመ፤ 
በአንጻሩ ደግሞ የንጉሱ ታማኞች እያደር እየበረቱ 
መሄዳቸውን የተገነዘቡት እነ ብርጋዴር ጀኔራል መንግሥቱ 
ንዋይ  በቁጥጥራቸው ስር የነበሩትን መሳፍንት፣ መኳንንት፣ 
ሚኒስትሮችንና መኮንኖችን ወደ ሌላ ቦታ አዛውረው፣ 
አልጋወራሹንና አዲሱን ጠቅላይ ሚኒስትር ደግሞ ለብቻቸው 

እንዲጠበቁ አደረጉ። 
ጄኔራል ጽጌ ዲቡ ወዲያው ከተቃራኒ ወገን (ከንጉሡ 

ታማኞች ማለት ነው) በተተኮሰ ጥይት ሲገደሉ፣ እነ 
ብርጋዴር ጄነራል መንግሥቱ ደግሞ የያዟቸውን እስረኞት 
ረሽነው ለማምለጥ ወስነው፤ ራስ አበበ አረጋይ፣ ሜጄር 
ጄኔራል ሙሉጌታ ቡሊ፣ ራስ ስዩም መንገሻ፣ አቶ መኮንን 
ሀብተወልድ፣ አባ ሐና ጅማና ሌሎች የንጉሰ ነገሥቱ 
ባለስልጣናት ተረሽነው ሞቱ። 

በሁለቱ ወገኖች መካከል በተደረገ የተኩስ ልውውጥም 
የሞቱ ባለስልጣናት ነበሩ፡፡ ከእነዚህም መካከል የስመ 
ጥሩው አርበኛ የኃይለማርያም ማሞ ልጅ እና የንጉሠ ነገሥቱ 
የልጅ ልጅ የልዕልት ሶፊያ ደስታ ባል የሆኑት ሻምበል ደረጀ 
ኃይለ ማርያም ይጠቀሳሉ፡፡ 

ንጉሰ ነገሥት ቀዳማዊ አጼ ኃይለሥላሴም 
ጉብኝታቸውን አቋርጠው ወደ ኢትዮጵያ ተመለሱ፡፡ 
በመፈንቅለ መንግሥት ሙከራው ተሳትፈዋል የተባሉት 
ወገኖችም እየታደኑ ተገደሉ፡፡ የመንግሥት ግልበጣው መሪ 
የነበሩት ብርጋዴር ጀኔራል መንግሥቱ ንዋይም ተይዘው 
በስቅላት ተቀጡ፡፡ ወንድማቸው ግርማሜ ነዋይ ደግሞ 
በሽሽት ላይ ሳሉ ዝቋላ አካባቢ ከሚያድኗቸው ፖሊሶች ጋር 
በተደረገ የተኩስ ልውውጥ ተገደሉ፡፡ የመፈንቅለ መንግሥት 
ሙከራውም ሳይሳካ በአጭሩ ተቋጨ፡፡ 

እንደ ፕሮፌሰር ባህሩ ገለጻ፤ የመፈንቅለ መንግሥት 
ሞካሪዎች ዋና ስህተት የጦሩ ዋና አካል የሆነውን የምድር 
ጦሩን እና የአየር ኃይሉን አለማሳተፋቸው ወይም ሳይቀድመን 
እንቅደመው በሚል ከጥቅም ውጭ አለማድረጋቸው ነው፡፡ 

‹‹አማፅያኑ ቢወገዱም ያቀጣጠሉት የለውጥ ችቦ 
ከእነርሱ ጋር አልጠፋም›› ያሉት የታሪክ ጸሐፊው፤ 
የመፈንቅለ መንግሥት ሙከራው እንዲያውም የተጀመረው 
ተቃውሞ የበለጠ እንዲጠናከር ነው ዕድል የፈጠረ፡፡ 
ይህንንም በመፈንቅለ መንግሥት ሙከራው ማግስት በህቡዕ 
ይወጡ የነበሩ መልዕክቶች ያረጋግጣሉ፡፡ 

‹‹አንድ ሺህ ቀኖች በግ ሆኖ ከመኖር አንድ ቀን አንበሳ 
ሆኖ መሞት ይሻላል፣ ካለ ደም ስርየት የለም፣ ለአመጸኞች 
መገዛት ኃጢአት ሲሆን በአመጸኞች ላይ ማመጽ 
የተቀደሰ ሥራ ነው፣ የታኅሣሥ ሰማዕታት አልሞቱም አሉ 
በሕይወት….›› የሚሉ መሪ ቃሎች በታሪክ ምሁሩ መጽሐፍ 
ላይ ይገኛሉ፡፡ እንዲህ እንዲህ እያለ ለ13 ዓመታት ያህል 
የቆየው የንጉሡ ሥርዓት፤ መሰረታዊ ለውጥ ማምጣት 
ባለመቻሉ 1966 ላይ ዋናው አብዮት ተቀጣጥሎ ፍጻሜውን 
አገኘ፡፡
ተደብቆ የቆየው የአጼ ምኒልክ ሞት

ሌላኛው የዚህ ሳምንት ክስተት ደግሞ ከ110 ዓመታት 
በፊት በዚህ ሳምንት ታኅሣሥ 3 ቀን 1906 ዓ.ም የተከሰተው 
የዳግማዊ አጼ ምኒልክ ሕልፈተ ሕይወት ነው፡፡ 

መርስዔ ኀዘን ወልደ ቂርቆስ ‹‹የሐያኛው ክፍለ ዘመን 
መባቻ፤ የዘመን ታሪክ ትዝታዬ ካየሁትና ከሰማሁት 1896-
1922›› በሚለው መጽሐፋቸው እንዳሰፈሩት፤ ንጉሠ ነገሥት 
ዳግማዊ አጼ ምኒልክ አምስት ዓመት ከአራት ወር በሕመም 
ላይ ከቆዩ በኋላ ታኅሣሥ 3 ቀን 1906 ዓ.ም በዕለተ አርብ 
አረፉ፡፡

አቤቶ ኢያሱ በዚህ ሌሊት በአዲስ አበባ ፍልውሐ 
በመታጠቢያ ቤታቸው አድረው ነበርና  የንጉሠ ነገሥቱን 
ሞት ሲሰሙ ወደ ቤታቸው መጥተው ተቀመጡ፡፡ 

የንጉሠ ነገሥቱ አጼ ምኒልክ ሞት እንደተሰማ ሕዝብ 
ይሸበራል ተብሎ ስለተሰጋ የሞታቸው ዜና እንዳይነገር 
በጥብቅ ተከለከለ፡፡ በቤተ መንግሥቱ ውስጥ ለቅሶ ጀምረው 
የነበሩትንም ወዲያውኑ አስቆሟቸው፡፡ 

አቤቶ ኢያሱ የንጉሠ ነገሥቱ ሞት እንዳይሰማና 
እንዳይገለጥ በማለት የሐዘን ምልክት ሳያሳዩ ቀሩ፡፡ 
እንዲያውም በማግስቱ ቅዳሜ ወደ ጃንሜዳ ሄደው በፈረስ 
ተቀምጠው ከአሽከሮቻቸው ጋር ጉግስ ሲጫወቱ ዋሉ፡፡ 
ይህም ሐዘን እንደሌለ ለማስመሰል የታቀደ ዘዴ ነበር፡፡

የንጉሠ ነገሥት ዳግማዊ አጼ ምኒልክ ሞት በአቤቶ 
ኢያሱ ዘመነ መንግሥት ሁሉ ሳይገለጽ ተደብቆ ኖረ፡፡ 
ሆኖም ወሬው መሰማቱና መታወቁ አልቀረም፡፡ የምንጃር 
ገበሬ በጤፍ ውቂያ ጊዜ እንዲህ ብሎ እንደገጠመ በታሪክ 
ተቀምጧል፡፡ 

እምዬ ምኒልክ ገንዘብ ስጠኝ ብየ አላስቸግርህም
አምና ነበር እንጂ ዘንድሮ የለህም

ከዚህ በኋላም አጼ ምኒልክ በሕይወት አሉ እየተባለና 
እየተወራ እስከ ሰገሌ ዘመቻ ድረስ ሁለት ዓመት ከአሥር 
ወር ተደበቀ፡፡ የንጉሠ መንግሥቱ ሥራም በስማቸው 
ይካሄድ ነበር፡፡ 

አጼ ምኒልክ የተወለዱት ነሐሴ 12 ቀን 1836 ዓ.ም 
ስለሆነ በሞቱበት ጊዜ ዕድሜያቸው ስድሳ ዘጠኝ ዓመት 
ከአራት ወር ነበር፡፡ 

የፕሮፌሰር ባህሩ ዘውዴ መጽሐፍ ስለ ዳግማዊ አጼ 
ምኒልክ  የሚከተለውን ይነግረናል፡፡ 

‹‹…ምኒልክም ቢሆን እኔ ከሞትኩ ሰርዶ አይብቀል 
የሚል አመለካከት አልነበረውም፡፡ ሌሎች ግፊቶች 
ባይታጡም በ1900 የሚኒስቴር መስሪያ ቤቶችን ያቋቋመበት 
አንዱ ምክንያት ለመንግሥት ድርጅታዊ መሰረትና ቀጣይነት 
ለመስጠት ከነበረው ፍላጎት ይመስላል፡፡››

ከምኒልክ ሕልፈተ ሕይወት በፊት ስለነበረው ሁኔታም 
የታሪክ መጽሐፉ ይህን ይነግረናል፡፡ የንጉሠ ነገሥቱ በሞትና 
ሕይወት መካከል ተንጠልጥሎ መቆየት የኢያሱን የፖለቲካ 
እድልም እንዲሁ በእንጥልጥል እንዲቀር አደረገው።

በ1905 ዓ.ም አጋማሽ ላይ በኢያሱና በግቢ ዘበኞች 
መካከል የተፈጠረው ግጭት መንሥኤም ይኸው የኢያሱ 
ትዕግሥት ማጣት ይመስላል፡፡ ከምኒልክ ሌላ ጌታ 
የማያውቁት ዘበኞች ቀደም ሲል ራስ አባተን ግቢ አናስገባም 
እንዳሉ ሁሉ አሁንም ኢያሱ ምኒልክን ወደ አንኰበር 
ለማስወሰድ ሐሳብ አለው ማለትን ሰምተው እኛ ሳንሞት 
ንጉሣችን ከግቢ አይወጡም ብለው በኢያሱ ላይ በሩን 
ዘጉበት፡፡ 

ኢያሱም ግቢውን ከቦ ዘበኞቹ ከውጭ ምንም ስንቅ 
እንዳያገኙ አደረገ፡፡ አምስት ሰዓት የቆየ ተኩስም ተከፍቶ 
አሥራ ሰባት ያህል ሰዎች ሞቱ፡፡ 

ይህ ሽኩቻ ቀጥሎ ነው እንግዲህ ከዳግማዊ አጼ 
ምኒልክ መሞትና ከልጅ እያሱ መተካት በኋላ የሰገሌ ጦርነት 
የተከሰተው፡፡

ዳግማዊ አጼ ምኒልክብርጋዴር ጀኔራል መንግሥቱ ንዋይ እና ገርማሜ ንዋይ

የታኅሣሥ ግርግር

የዝነኞች ገጽ   
ስፖርት እና መዝናኛ

                      አዲስ ዘመን  እሁድ ታኅሣሥ  7 ቀን 2016 ዓ.ም

ቤዛ እሸቱ

ሌሎችን  በማስመሰል  እራሱን  ያገኘው አዝመራው
ከአስሩ  የቤት አድማቂ  ልጆች መሃል  ለወላጆቹ   

ስድስተኛ ልጅ ሆኖ ይቆጠራል፡፡ ትውልዱ ጎጃም ቡሬ 
ዳሞት ነው፡፡ እስከ አራት ዓመቱ እዛው በተወለደበት 
አካባቢ  አድጓል፡፡ በኋላ  ግን ወንድሞቹ  የሱን እድል  
ለእኛ ባደረገው ሲሉ የተመኙበት አጋጣሚ ተፈጠረ።   
ከአጎቱ ጋር   ለመኖር  ውጭ ሀገር ሊሄድ እንደሆነ 
ነገሩት፡

ውሎ አድሮ    የነገሩ እውነትነት  እያደር ጠራ። 
አሰብ ይኖር የነበረውና ትዳር  ከመሰረተ የቆየው 
አጎቱ    ልጅ ባለመውለዱ ከሚስቱ ጋር    እንደልጃቸው  
ሊያሳድጉት  ከቤተሰብ  መስማማቱ እውን  ሆነ፡፡   

ህጻኑ አዝመራው ሙሉሰው ከተወለደበት  ቀዬ 
የወጣው በደስታ  እየፈነደቀ ነበር፡፡ ‹‹አጎትህ ውጭ ሀገር 
ሊወስድህ ነው›› ተብሎ ውጭ ሀገርን   ምድር፣  የጥግና  
ሰማዩን  ባላ  ለማየት ጓጉቶ ከቀየው ርቆ  ሄደ።  ዛሬ ላይ    
አሰብ ውጭ ሀገር ብትሆንም ያኔ ግን  እሱ ከሚኖርበት  
አካባቢ ርቃ የምትገኝ  የሀገራችን ክፍል ነበረች።  
እንዲያም ሆኖ  በመኪና  ሲጓዝ  አጎቱን  የምድር 
ማብቂያው የቱጋ ነው እያለ ከመጠየቅ አልቦዘነም፡፡

 ‹‹አባቴ›› እያለ ያደገው ከአባት  በላይ ሆኖ 
አሳድጎኛል  የሚለውን የአባቱን ወንድም አጎቱን  አቶ 
አለማየሁ  አላምር እናቴ ሲል ያደገው ደግሞ የአጎቱን 
ባለቤት የሺ ካሳውን  ነው፡፡ አስር ልጅ ካለበት ቤተሰብ 
መሀል  ቢወጣም አጎቱ  ዘንድ  ከሄደ በኋላ የቤቱ ብቸኛ 
ልጅ ሆኖ የልቡ  መሻት  እየተፈጸመለት አድጓል፡፡

ከዘጠኝ እህትና  ወንድሞቹ ተነጥሎ  ወደ አሰብ 
በመዝለቁ በእረኝነት ላለመሰማራቱ ምክንያት ሆኖታል። 
እህትና ወንድሞቹ የአርሶ አደር ልጅ የሚፈጽመውን 
ተግባር  እየፈጸሙ ቢያድጉም እሱ ግን  አሰብ ላይ  
በድሎት አድጓል፡፡

  በልጅ ፍሬ ባልታደሉት  አጎቱና  የአጎቱ  ሚስት 
እጅ ቢያድግም አስተዳደጉ  እንደ  አያት አስተዳደግ  
በድሎት  መሆኑን  ያስታውሳል፡፡ አዝመራው የልጅነት 
ነገር አይረሳምና ‹‹እኔም አሰብን አልረሳም›› ይላል፡፡ 
ከኤርትራ ጋር እርቅ ከተፈጸመ በኋላ አሰብን የመጎብኘት 
እድል አግኝቷል፡፡ ሆኖም በልጅነቱ የሚያውቀውን 
አሰብ አላገኘም፡፡ ወደቡ ፈራርሶ አካባቢው ተጎሳቁሎና  
ጥቂት  ሰዎች  የሚኖርበት ቦታ ሆኖ አግኝቶታል፡፡ 
አሰብ ባይወለድበትም የተወለደበት ያህል ይሰማዋል፡፡  
ከየትኛውም አካባቢ የመጡ ሰዎች በፍቅር የሚኖርበት 
አካባቢ ስለመሆኑም  በልጅነት ትውስታው ተቀርጾ  
ቀርቷል፡፡

ያኔ አሰብ ሳለ ጎረቤት መርጌታ ብርሀን የሚሰኙ 
አባት  ተማሪዎችን ዳዊት ያስደግሙ ነበር፡፡ 
ከተማሪዎቻቸው መሃል አዝመራው አንዱ  ነው፡፡ በዚህ 
ትምህርቱም ዘልቆ ድቁና ለመቀበል ተዘጋጅቶ  ቀናት 
ሲቆጥር የኢትዮ- ኤርትራ ጦርነት ተቀሰቀሰ፡፡

 የጦርነት ክፋቱ  አዝመራውን  ከእጩ ዲያቆንነት 
ወደ ተፈናቃይነት ቀየረው፡፡ ያም ቢሆን በድቁና 
ትምህርቱ ከመንፈሳዊ እውቀቱ ባሻገር የዜማ ፍላጎቱም 
እውቀቱም ጨምሯል፡፡ እዝልን አራራይን ለተማረ 
ሙዚቃው  አይከብድም ይላል፡፡ ያም ቢሆን የሱ ሃሳብ  
በመንፈሳዊ ዓለም መቀጠል  ነበር፡፡

የኢትዮ-ኤርትራን  ጦርነት ተከትሎ እነ አዝመራው  
ሀገራችን ብለው ከኖሩበት አሰብ ለመፈናቀል ተገደዱ።   
ቤት ንብረታቸውን ጥለው ሲወጡ አካላቸው 
ላልለመደው  አየር   በመዳረጋቸው ተቸግረው ነበር። 
‹‹ተፈናቃይ››  የሚል ሥያሜን እንዳገኙ የተወሰኑ 
ሳምንታትን በሎጊያ  በመጠለያ ቆዩ፡፡

ቀጣይ ማረፊያቸው በሆነችው ደሴ ለሁለት ሳምንት 
ዘለቁ ፡፡ ከደሴ የአሳዳጊ  እናቱ ቤተሰቦች ወደሚገኙበት 
ወልዲያ በማምራት     ለሦስት ወራት ተቀመጡ። 
የአዝመራውም  ትምህርት አንድ ቦታ  እንዲቀጥል 
ቤተሰቡም  ተረጋግቶ ኑሮውን እንዲመሰርት በማሰብ 
ወደ ጎጃም ቡሬ ዳሞት ተጓዙ፡፡ በቡሬ ላይ   ስደተኛ  
በሆነ ጊዜ  ያቋረጠውን ትምህርቱን ከአምስተኛ  ክፍል 
ቀጠለ፡፡ 

የኢትዮ- ኤርትራ ጦርነት ጊዜ ቤተሰቡ ከአሰብ ወደ 
ጎጃም ተፈናቃይ  መሆናቸው  መኖሪያቸውን   ቀየረው። 
ብዙም ሳይቆይ አጎቱ በ1994 ዓ.ም  በሞት ተለዩት፡ 
አዝመራው ሙዚቃ መውደዱ  ከመንፈሳዊው የድቁና 
ትምህርቱ ባሻገር አሳዳጊ እናቱ ሚናቸው የጎላ ነው፡፡ 

እሳቸው በተለይ   ለማሪቱ  ለገሰ ሙዚቃ  ያላቸው  ፍቅር  
ልዩ  ነበር፡፡ ይህ እውነታ    የማሪቱን ሙዚቃ    አብረው  
እንዲሰሙት  አጋጣሚ  ፈጥሯል፡፡

  እነሆ !  ዛሬ ልዩ  መታወቂያ  ለሆነለት  የማሪቱ  
ዘፈኖችን የማስመሰል ጥበብ  ይህ እውነት  መነሻው  ሆኗል፡
፡ አዝመራው ሙዚቃን ቢወድና ቢሰማም ልቡ   በአብዛኛው 
ያደላ  የነበረው ወደ መንፈሳዊው  ዓለም ነበር፡፡

አዝመራው አሰብ  በነበረ ጊዜ   ሲቀድስ  ድምጹ  
የሚያምርና   በመንፈሳዊው  ዓለም ሥሙን  የተከለ  
ታዳጊ ነበር፡፡  ወደ ጎጃም  ሲያቀና ይሄን አቀባበል 
ጠብቆ በመንፈሳዊው ዓለም የመቀጠል እቅድ   ነበረው። 
እንዳሰበው ግን አልሆነም፡፡    ከአሰብ የተሰጠው መታወቂያ 
ላይ  የአረብኛ ጽሁፍ ነበረበትና  የእስልምና ቃላት  ነው 
ተብሎ ተፈረጀበት፡፡

 እሱ በተማረው መንፈሳዊ   እውቀት ተማምኖ በጎጃም  
ዋና ቀዳሽ ያደርጉኛል ብሎ  ቢያስብም፤ ፊት  የሚሰጠው 
አላገኘም፡፡   አዝመራው ዓመታትን  በቆየበት  አሰብ 
በድምጸ መረዋነቱ የተመሰከረለትና ነገ የት ይደርሳል ተብሎ 
ተስፋ የተጣለበት ቀዳሽ  መሆኑ ተመስክሮለታል። ጎጃም 
ላይ  ችላ ተብሎ ትኩረት ማጣቱ ከልብ እያሳዘነው ነው፡
፡ ይህን  እውነት በዝምታ አላለፈውም፡፡አጋጣሚው  ወደ 
ዓለማዊው  ሙዚቃ መራው፡፡

በወቅቱ  ታዲያ በቡሬ  የነበረውን  ጽናት  የአማተሮች  
ክበብን  ለመቀላቀል አልዘገየም ፡፡ውሎ ሲያድር ዝናው  
ገነነ፡፡ የከተማውን ሕብረተሰብ በተለያየ ዝግጅቶች 
የሚያዝናና አማተር ድምጻዊ ወጣው፡፡

አዝመራው  ባህርዳር ዩኒቨርሲቲ  ሲገባ   ይሄ ፍላጎቱ 
አብሮት ተጉዟል፡፡ ከትምህርቱ  ጎን ለጎን በዩኒቨርሲቲው  
ባህል  ማእከል እድምተኛውን ማዝናናቱን  ቀጠለ።ይህ 
አጋጣሚ ሌላውን እውነት አስከተለ  ‹‹እናቴ›› እያለ፣‹‹ልጄ›› 
እያሉ  ያሳደጉት   የሺ ካሳው በ1999 ዓ.ም   አረፉ፡፡ውስጡ 
አዘነ፣በእጅጉ ተከፋ፡፡

 አስተዳደጉ፣ ከቤተሰብ መነጠል፤ ተፈናቃይ  መሆን፤ 
ብሎም  አሳዳጊ ማጣት  ያለበት  ቢሆንም ነገሮችን አምኖ 
ተቀበለ፡፡ሁኔታዎችን  ወደ ሳቅ ቀይሮ  የውስጡን  በውስጡ  
ይዞ መኖርን ለመደ፡፡   ከባህር ዳር ዩኒቨርሲቲ በአማርኛ 
ቋንቋና ሥነ-ጽሑፍ በመጀመሪያ ዲግሪ መመረቁን ተከትሎ 
በሽመልስ ሀብቴ ትምህርት ቤት የአማርኛ መምህር ሆኖ 
ተመደበ፡፡ በዚህ አጋጣሚ   የሱና የአዲስ አበባ ትውውቅ 
‹‹ሀ›› ብሎ  ተጀመረ፡፡ 

ለሀገሩ እንግዳ  ለሰው ባዳ የሆነው አዝመራው  ለአንድ  
ዓመት  ከሙዚቃ   የሚያገናኘውን  መስመር አላገኘም፡፡
እንዲህ መሆኑ   ከሙዚቃው ተራርቆ  በማስተማር   ብቻ   
እንዲወሰን  አደረገው፡፡  በተማሪዎቹ ተወዳጅ  መምህር 
ሆኖ   እሱም  የማስተማር ሙያውን ቢወደውም  የሙዚቃ  
መንፈስ   ልክፍት ሆና  ልተወው አልፈቀደችም፡፡ እሱም  
‹‹በጄ›› ብሎ ሊጨክንባት አንጀት አጣ፡፡

አዝመራው   መኖሪያው ስድስት ኪሎ ነው፤ 
በአቅራቢያው ደግሞ ሐምሌ 19 የተሰኘ  በባንድ ሙዚቃ  
የሚቀርብበት ቤት አለ፡፡ በ2003 ዓ.ም ስፍራው ደርሶ   
ሙዚቃ  መጫወት  እችላለሁና ‹‹ቅጠሩኝ›› ሲል ጠየቃቸው፡
፡   አላሳፈሩትም፡፡ ምሽት ቅዳሜና  እሁድ  በ300  ብር 
ወርሃዊ ደመወዝ  ሊያሰሩት ተስማሙ፡ ደስ እያለው የምሽት 
ሥራውን ጀመረ፡፡ ውሎ አድሮ    በሥራው የወደዱት  

  እያለ ይቀጥላል፡፡ በዚህ አጋጣሚም  በሀገር ውስጥ 
ያሉ ኮሽታዎች   እንደሚያልፉና ነገ የተሻለ እንደሚሆን  
ምኞቱን  በዜማው  ያስረዳል፡፡ 

አዝመራው አሁን ላይ  “ንቃ” የተሰኘ ነጠላ ዜማ  
ሠርቶ አጠናቋል፡፡ ይሁን እንጂ   ፕሮዲሰሮቹ ትንሽ  
ይቆይ ማለታቸውን ተከትሎ ለአድማጭ አለመድረሱን 
ያስረዳል። አሁን የኮሜዲ መድረኮች ቀዝቀዝ  በማለታቸው 
አዝመራው የሚቀልድባቸው መድረኮች   ቢቀንሱም ጥርስ 
በማያስከድኑት   የኮሜዲ  ሥራዎቹ   መድረኮችን  አድማቂ 
ነው፡፡

ከኮሜድያንነቱና ከድምጻዊነቱም ባሻገር  የተዋጣለት 
የቴሌቪዥን ፕሮግራም አስተዋዋቂ ነው፡፡ በኢቢኤስ  
የቤተሰብ ጨዋታ ላይ   አርቲስት ነጻነት ወርቅነህ ከሀገር 
ውጪ  ሲወጣ ለተወሰነ ጊዜ  እሱን ተክቶ   ዝግጅቱን 
በግሩም ሁኔታ መርቷል፡፡  ፋና ቲቪ ላይ ይተላለፍ 
የነበረውን  ‹‹ሜዳ ሺ››  የተሰኘ ፕሮግራምም  ለተወሰነ ጊዜ 
ሲመራው ቆይቷል፡፡

አሁንም   በአባይ ቲቪ   ‹‹ድር  ገበያ››  የተሰኘ የኦንላይን 
ገበያ ፕሮግራምን  እየመራ ነው፡፡ ፕሮግራሙ   የተለያዩ 
እንግዶችን ስቱዲዮ ይጋብዛል፡፡   ከእነሱ ጋርም  አዝናኝ 
ቆይታ በማድረግ የጋርመንትና የቆዳ ውጤቶች በፕሮግራሙ 
ላይ በቀጥታ የሚሸጡበት ፕሮግራም ነው።

 ‹‹ለቲቪ ፕሮግራም ዋናው ነገር ነጻ ሰው መሆንና 
አርቴፊሻል ማንነትን ይዞ አለመቅረብ ነው›› የሚለው 
አዝመራው ለቲቪ ፕሮግራሞቹ  ነጻ ሰው   በመሆኑና  
አርቴፊሻል  ማንነትን  ባለመያዙ   ‹‹የመረጡኝ ይመስለኛል››  
ይላል፡፡ 

ከትዳር አጋሩ ስምረት ተሰማ ጋር የተገናኘው የኮሜዲ 
ሾው ሲያቀርብ ነበር፡፡ በመድረኩ የአሁን የትዳር አጋሩ 
ከእህቷ ጋር የኮሜዲ ዝግጅቱን ለመታደም ተገኝታ ነበር። 
እሱ በመድረኩ ላይ የሀብታምና የደሃ ሥም በሚል በግል 
ጥናቱ ላይ ተመስርቶ ቀልድ ያቀርባል፡፡

የደሃ ሥም ተብለው ከተካተቱት ውስጥ  ስሟን ማግኘቷ 
አልተዋጠላትም፡፡ ቅር ተሰኝታም ብቻ አልቆመችም፡፡ 
ከመድረክ ጀርባ ሄዳ ስምረት  ‹‹ምን ሲደረግ የደሃ ዝርዝር 
ውስጥ ተካተተ?›› ስትል ጠየቀችው።   በቀጣይ ዝግጅቱ  
የሀብታም ሥም ዝርዝር ውስጥ አስገብቶ ለመካስ ይመስላል 
ስልክ ተቀያየሩ፡፡ ‹‹ በዚህ አጋጣሚ   ኮከባችን ገጠመ›› 
ይላል ፡፡

እውነትም  ኮከባቸው  ገጥሞ  ዛሬ ላይ የአንድ  
ወንድ ልጅ ወላጆች ሆነዋል፡፡ ሁለተኛ ልጃቸው ይህችን 
ምድር የሚቀላቀልበትን/ የምትቀላቀልበትን/  ቀን በጉጉት   
እየጠበቁ ነው ፡፡ 

ለዚህ ቃለመጠይቅ  ስንገናኝ አንድ የበጎ አድራጎት 
ድርጅት ላዘጋጀው  የገቢ ማሰባሰቢያ ፕሮግራም በርካታ 
የጥሪ ወረቀቶችን እንደያዘ ነበር፡፡ ከያዘው መጥሪያዎች  
ተነስተን  አዝመራውና በጎ አድራጎት እንዴት ናቸው ስንል 
ጠየቅነው፡፡ 

እሱ ብቻ  ሳይሆን በኮሜዲ ሥራ ላይ ያሉ የሀገራችን 
ባለሙያዎች በበጎ አድራጎት ሥራ በቻሉት አቅም 
እንደሚንቀሳቀሱ ይናገራል፡፡ እሱም ሆነ የሙያ ባልደረቦቹ 
በተጠሩበት የበጎ አድራጎት  በመሄድ የሚፈለግባቸውን 
ሙያዊ አስተዋጽኦ አድርገን  እንመለሳለን  ሲል መለሰልን፡

‹‹በዚህ ሰዓት ሀገራችን በርካታ ችግሮችንና ችግረኞችን 
እያስተናገደች  ስለሆነ እነሱን መርዳት ካልቻልን ሰውነታችን 
ምንም ዋጋ የለውም፡፡ ሰው ሰው የሚባለው የተቸገሩትን 
ሄዶ ሲጠይቅ  ድጋፍ ሲያደርግና ሲተባበር በመሆኑ በበጎ 
አድራጎት ሥራ መሳተፍ ግዴታ  ነው››ሲል  ያምናል፤ 
ለዚህም  በቻለው መጠን የበኩሉን ያግዛል፡፡ 

በቀጣይ ‹‹አዝመሪኖ ቲዩብ›› የተሰኘ የዩትዩብ 
ገጽ የመክፈት እቅድ አለው፡፡  ይህን   ካሰበ ቢቆይም 
እስካሁን  ወደተግባር ያልገባሁት በተደራጀ መልኩ በደንብ  
ለመጀመር ነው ይላል፡፡ ‹‹አዝመሪኖ ባንድ›› የተሰኘ የራሱን 
ባንድ ያደራጀ ሲሆን ለባንዱ የሚሆኑ አባላት ስብስብ 
መጠናቀቁን ያነሳል፡፡

ለባንዱ የሚሆኑ ድምጻዊያን፣ መሳሪያ ተጫዋቾች 
በሙሉ መሰባሰባቸውንም  ይናገራል፡፡ ለአዲስ ዓመት  
በአልበም ከአድማጭ ጋር የመገናኘት እቅድ አለው፡፡ 
ለአልበም ሥራው መሳካት  የምሽት የሙዚቃ ሥራውን 
አቁሞ በሙሉ  ልቡ አልበሙ ላይ ማተኮሩን ይናገራል።  
ሀሳቡ ቢሳካ  በቅርቡ አዝመሪኖ ባንድ ሙሉ በሙሉ 
ወደሥራ ገብቶ የተለያዩ መድረኮችን ይዞ የመስራት እቅድም 
አለው፡፡

‹‹እንቅጠርህ››  ለማለት አልዘገዩም፡፡  
 መምህርነት    ለአንድ  ዓመት ብቸኛ   ሙያው 

ነበር። በኋላ  ግን    ለሦስት   ዓመታት  ከሙዚቃው  
ጎን  ሲያራምደው ቆየ  በመሃል የኢትዮጵያ አይዶል  
ውድድር ላይ የመቅረብ ዕድሉን አገኘ፡፡  በሙዚቃው  
ብቅ  ማለቱን ያዩ      ተማሪዎቹ  ታዲያ  በድምጻዊነቱ  
ተገርመው    ክፍል ውስጥ ‹‹ዝፈንልን››  ማለት ጀመሩ።

 ተማሪዎቹ  በእሱ  ክፍለ ጊዜ ከትምህርቱ ወደ 
ሙዚቃው ማጋደል ጀመሩ፡፡ ያኔ   የክለብ ሥራው 
ጫና  ስላለበት  አንደኛና  ሁለተኛ ክፍለ ጊዜ ለመግባት 
ይቸገር ነበር፡፡የተማሪዎቹ የበዛ ፍላጎት ሲጨመር ደግሞ  
በትምህርት  እየጎዳኋቸው ነው ሲል አሰበ፡፡ የሰጋው 
አልቀረም፡፡ በወቅቱ  ታታሪ  ተብሎ  የተሸለመው  
መምህር  ከትምህርት  ቤቱ  አመራሮች  ወቀሳ 
ይቀርብበት ያዘ  ፡፡

ከተማሪዎቹ   ቅርበት የነበረው መምህር  ጠብቀው 
ሲያጡት ‹‹ቲቸር  ምነው  ሳትገባ››  ሲሉ   ቅር 
መሰኘታቸውን ገለጹለት፡፡የእነሱ ቁጥር መበራከት 
ሲጀምር አዝመራው ከውሳኔ ደረሰ፡፡  የተሻለ  ገቢ 
ሳይኖረው   ከመምህርነት ተለያየ ፡፡ 

በሽመልስ ሀብቴ ትምህርት ቤት ለአራት ዓመታት 
አስተምሯል፡፡ መምህርነት ለእሱ  በጣም  የሚወደው 
የሚያከብረው   ሙያ ነው፡፡ አሁንም   ዕድሉን አግኝቶ   
ቢያስተምር  እንደሚወድ   የሚገልጸው የቀድሞው 
መምህር  የአሁኑ ድምጻዊና ኮሜድያን ዛሬ     የቀድሞ 
ተማሪዎቹ ሲያገኙት በተለየ ስሜት  ሰላም እንደሚሉት 
ይናገራል፡፡ 

በበርካቶች  ዘንድ   በኮሜዲው ቢገለጽም  አዝመራው    
ግን ልቡ ለድምጻዊነቱ  ያደላል። አዝመራው  ሲባል 
በብዙ ሰዎች አእምሮ ውስጥ የሚመጣው  የማሪቱንና  
የአስቴር አወቀን ድምጽ አስመስሎ በመጫወት  ነው፡፡ 

የሴት የወንድ ሳይል የሌሎችንም  ሙዚቃ  
በሚያስገርም ብቃት በመጫወቱ  በርካቶች   
ይገረማሉ።አዝመራውም ቢሆን  ‹‹የሰማሁትን  ድምጽ  
ማስመሰል   ከላይ የተሰጠኝ ጸጋ ነው›› ይላል፡፡ 
‹‹ባይገርማችሁ  ሁለት ሦስት ቀን ብቻ  የሰማሁትን 
ድምጽ አስመስዬ  ሌላ ሰው ጋር መደወል እችላለሁ” 
ሲል አረጋግጦልናል፡፡ 

በተለይ ማሪቱ ለገሰን አሰብ እያሉ    እናቱ    
ደጋግመው  ይሰሟት ነበርና  በቅርበት የማዳመጥ 
አጋጣሚን አግኝቷል፡፡    ከዛን ጊዜ  ጀምሮ    እራሷን   
ማሪቱን  እስኪገርማት   ሙዚቃዎቿን አስመስሎ 
አዚሞታል፡፡   ለዚህም መነሻው ደጋግሞ የሰማውን 
ድምጽ ከማስመሰል  ወደ ኋላ አለማለቱ ነው፡፡

   የአስቴር  አወቀን፣ ቢፈልግ  የብዙነሽ  በቀለን፣  
ሲያሻው የባህሩ ቀኜን፣ ደስ ካለው የተሾመ አሰግድን፣ 
የምኒሊክ ወስናቸውን፣ የሙሉቀን መለሰ እንዲሁም  
በዘመኑ የተነሱትን  ድምጻዊያን በሙሉ አሳምሮ 
ከማስመሰል  ወደኋላ አይልም፡፡ 

 አዝመራው  እንደ ሃሳቡ    ከተሳካለት   በ2017 ዓ.ም 
አዲስ ዓመት ላይ አልበሙን  ለገበያ  የማቅረብ  እቅድ 
አለው፡፡ ከዛ በፊትም በነጠላ  ዜማዎች ከአድማጩ 
ጋር የመገናኘት ሃሳብን ሰንቋል፡፡ ‹‹ ቀልድና  ጨዋታ  
ተፈጥሮዬ ነው   ሙዚቃ መጫወት ደግሞ  ከፈጣሪ 
የተሰጠኝ ጸጋ››  ሲል ራሱን   ይገልጸዋል፡፡ 

አዝመራው  ሁለቱንም ሙያ ያከብራል፡፡   ሰዎችን 
ለማስደሰትም ጊዜ ይሰጣል፡፡ከምንም በላይ ግን  
በተሰጠው  ጸጋ ተጠቅሞ   በሙዚቀኝነቱ የመቀጠል 
ሃሳብ አለው ‹‹አልቀበልም››የሚለው ሥራ ከአራት 
ዓመት በፊት በራሱ የተዘጋጀ ነጠላ  ዜማ ነው፡፡ ይህ 
ዜማ   በተለይ  አሁን    ለወጣቱና   የዘር ፖለቲካን 
ለሚያራምዱ       መልዕክት  ያስተላልፋል  ብሎ 
ያምናል። ›› የዘፈኑ መልእክት ነው፡፡ 

     በዘፈኑ መግቢያ ላይ…
ቢሆንም ይሆናል ባይሆንም ያው ነው
ዘንድሮ ምኞቴ  መለያየት ነው
የሚል ግጥም ለአዝማሪው ቢሰጠውም  በአዝማሪ 

የተወከለው አዝመራው ግን በወከለው ማንነት     
 ተቀበል አትበለኝ
  የነጻነት አምባ አንድ ሀገር ነው ያለኝ
 ወንድማማቾች ነን ያንድ እናት ልጆች
ለሚከፋፍለን ከቶም አንመችም
እኔ አልቀበልም 

ፎ
ቶ

፡-
 ገ

ባቦ
 ገ

ብ
ሬ

ዓለም አቀፍ
አዲስ ዘመን   እሁድ ታኅሣሥ 7 ቀን 2016 ዓ.ም

በጋዜጣው ሪፖርተር 

ከአውሎ ንፋሱ የተረፈው የአራት ወር ሕጻን እና 
የአንድ ዓመት ወንድሙ በአሜሪካ፣ ቴኒሲ ውስጥ 
በአውሎ ንፋስ ተወስዶ የነበረው የአራት ወር ሕጻን 
በሕይወት መትረፉን ቤተሰቦቹ ተናገሩ።

ቤተሰቦቹ “በፈጣሪ ቸርነው ነው የተረፈው” 
ብለዋል። አውሎ ንፋሱ ተንቀሳቃሽ ቤታቸውን ይዞት 
እንደሄደና ቤቱ ውስጥ ልጃቸው እንደነበር ገልጸዋል። 

ልጃቸው ዛፍ ላይ በሕይወት እንደተገኘም አክለዋል።
የልጃቸው የአንድ ዓመት ወንድም እንዲሁም 

እናትና አባት አነስተኛ ጉዳት ብቻ ደርሶባቸው 
ተርፈዋል። የ22 ዓመቷ እናት ሲድኒ ሞር እንዳለችው 
አውሎ ንፋሱ ሲመጣ የቤታቸውን ጣርያ ገንጥሎታል።

“ልጄ ሎርድ ቤቱ ውስጥ እያለ ነው በአውሎ ነፋሱ 
ቤቱ የተንሳፈፈው” ብላለች። የልጁ አባት ሎርድን 
በመያዝ ለማዳን ቢሞክርም ሳይቻለው ቀርቷል።

“አውሎ ንፋሱ ሲያሽከረክረው ለመያዝ ቢሞክርም 

አልሆነም” ብላለች እናትየዋ።
ይሄ ሁሉ ሲሆን እናትየዋ የአንድ ዓመት ልጇ 

ፕሪንስተንን አቅፋው ነበር። “እየሮጥኩ ልጄን 
አቀፍኩት። መተንፈስ አቅቶኝ ነበር” ትላለች። አውሎ 
ንፋሱ ሲያልፍ የአራት ወር ልጃቸው ሎርድን መፈለግ 
ጀመሩ።

ዝናብ እየዘነበ ልጃቸው እየፈለጉት ሳለም ዛፍ ላይ 
መገኘቱን ትናገራለች። “እንደሞተ ነበር ያሰብኩት። 
ግን ተረፈ። በፈጣሪ ቸርነት ተረፈ” ብላለች።

ቤታቸውና መኪናቸው በአውሎ ንፋሱ ስለወደመ 
በጎ ፈንድ ሚ ገንዘብ እያሰባሰቡ ይገኛሉ። ገንዘብ 
እያሰባሰቡ ባለበት የበይነ መረብ ገጽ ላይ ከአውሎ 
ንፋስ የተረፈው ልጃቸው ሎርድ ሲገኝ “ዛፉ ላይ 
በደንብ የወሰዱት ተቀምጦ ነው ያገኘው። መላዕክት 
ናቸው የጠበቁትና ወደዚያ ” ብለው ቤተሰቦቹ 
ጽፈዋል።

"ለልጆቼ ሟች ነኝ። አባታቸውም እንደዚያው" 
ስትል እናትየው አክላች።

በአውሎ ንፋስ የተወሰደው የአራት ወር ሕጻን ዛፍ ላይ በሕይወት ተገኘ

በጋዜጣው ሪፖርተር  

የፍሬንድስ ተዋናይ ማቲው ፔሪ ኬተሚን የተባለ 
መድኃኒት ከልክ በላይ መውሰዱ ያስከተለው ውጤት 
ውሃ ውስጥ ሰጥሞ እንዲሞት አድርጓል ተባለ። ከጥቂት 
ሳምንታት በፊት ፍሬንድስ በተሰኘው ሲትኮም ‘ቻንለር 
ቢንግ’ የተሰኘውን ገጸ ባህሪ በመጫወት ዕውቅና ያገኘው 
ማቲው ፔሪ በ54 ዓመቱ ሕይወቱ ማለፉ ይታወሳል።

ተዋናዩ ሎስ አንጀለስ በሚገኘው መኖሪያ ቤቱ 
በመታጠቢያ ገንዳ ውስጥ ተዘፍቆ ሕይወቱ አልፎ 
መገኘቱን የሀገሪቱ ባለሥልጣናት አስታውቀዋል። አሁን 
ላይ ይፋ የተደረገው የእስክሬን ምርመራ ውጤት ከተዋናዩ 

ሞት ጀርባ ምንም አይነት የወንጀል ድርጊት አለመኖሩን 
ያሳየ ሲሆን ጭንቀት እና ድባቴን ለማከም ጥቅም ላይ 
የሚውለው ኬተሚን የተባለው መድኃኒት በሰውነቱ 
ውስጥ በከፍተኛ መጠን ተገኝቷል።

ፔሪ ኬተሚን በደም ስሩ በኩል መወሰዱ በጤና 
ማኅደሩ ላይ ለመጨረሻ ጊዜ እንደወሰደ ተመዝግቦ 
የተገኘው ከሕልፈቱ አንድ ሳምንት በፊት እንደነበረ ነው። 
ተዋናዩ ይህን መድኃኒት ለሚያጋጥመው ጭንቀት እና 
ድባቴ ሲወስድ ቆይቷል።

ፔሪ መድሃኒቱን ለምን ከመጠን በላይ እንደወሰደ 
እንዲሁም መድሃኒቱን በምን አይነት ሁኔታ እንደወሰደ 
በአስክሬን ምርመራ ሪፖርት ላይ የተባለ ነገር የለም።

የአልኮል መጠንን እና የሕመም ማስታገሻ 
መድሃኒቶች ሱሰኛ መሆኑን በይፋ ይናገር በነበረው 
ፔሪ ላይ የተካሄደው የእስክሬን ምርመራ እንደ አልኮል፣ 
ኮኬይን፣ ሄሮይን ወይም ሌሎች የሕመም ማስታገሻ 
መድሃኒቶችን በሰውነት ውስጥ አላገኘም።

እአአ 2016 ላይ ከቢቢሲ ጋር በነበረው ቃለ መጠይቅ 
ፔሪ በአልኮል መጠጥ እና አደንዛዥ ዕጽ ምክንያት 
የፍሬንድስ ሲትኮም የመጨረሻው ሦስት ዓመታት ቀረጻን 
ጨርሶ አላስታውስም ብሎ ነበር።

ይሁን እንጂ በመጸሐፉ ላይ ከአልኮል እና እጽ 
ሱሰኝነት ለመላቀቅ ማገገሚያ ማዕከላት መግባትን ጨምሮ 
የሕክምና ክትትሎችን ሲያደርግ መቆየቱን ገልጿል።

    ተዋናዩ ከእአአ 2001 ጀምሮም አብዛኛውን ጊዜ 
እራሱን ከአልኮል አርቆ ማቆየት መቻሉን ጽፎ ነበር። 
ካናዳዊ አሜሪካዊው ማቲው ፔሪ በሌሎች በርካታ 
ፊልሞች ላይ ቢተውንም ከፍተኛ ዝናን ያተረፈው 
ለአስር ዓመታት ከአውሮፓውያኑ 1994- 2004 በታየው 
ተወዳጁ ሲትኮም ‘ፍሬንድስ’ ነው።

በስድስት ሰዎች ጓደኝነት ላይ የሚያጠነጥነው 
‘ፍሬንድስ’ ከተሠራበት አሜሪካ በተጨማሪ በበርካታ 
የዓለማችን የፊልም አፍቃሪዎች ዘንድ ተወዳጅነትን 
አትርፏል። የመጨረሻው የፊልሙ ክፍል በ 52.5 
ሚሊዮን ሕዝብ በመታየት በ2000ዎቹ ብዙ ተመልካች 
በመያዝ ቀዳሚ ደረጃ ላይ ተቀምጦ ነበር።

ማቲው ፔሪ ለሕልፈት የተዳረገው ኬተሚን የተባለ 
መድኃኒት ከልክ በላይ በመውሰዱ ነው ተባለ

ማስታወቂያ
አቶ አለሙ አብዶ ሐሰን በሆሳና ከተማ በሔጦ ቀበሌ ያላቸው መኖሪያ/ንግድ ቤት የቦታ ማረጋገጫ 
የማረጋገጫ ቁጥር 8640/95 የሆነ እንደጠፋባቸው በፖሊስ ማስመዝገባቸውን አሳውቀውናል፡፡
በመሆኑም በከተማ መሬት ይዞታ ምዝገባ መመሪያ 61/2010 አንቀጽ 70 ን/አ 3 መሠረት ማረጋገጫውን 
ያገኘ ወይም ይዞታውን ይገባኛል የሚል ካለ እስከ ሦስት ወር ድረስ ለሆሳዕና የከተማ መሬት ይዞታ 
ምዝገባና መረጃ ዩኒት ቀርቦ  ያሳውቅ፡፡

በደበብ ብሔር ብሔረሰቦች ሕዝቦች ክልላዊ መንግስት 
በሀዲያ ዞን ሆሳዕና ከተማ አስተዳደር

ሆሳዕና ከተማ ማጋጃ ቤት

የስም ማስታወቂያ
“ዋህዳ ኢስላማዊ ማህበር” የተባለ አገር በቀል ኢስላማዊ ተቋም ሆኖ ለመመዝገብ ለኢትዮጵያ 
እስልምና ጉዳዮች ጠቅላይ ምክር ቤት የምዝገባ ጥያቄ አቅርቧል፡፡ ተቃዋሚ ካለ እስከ ታህሳስ 
12/2016 በኢትዮጵያ አስልምና ጉዳዮች ጠቅላይ ምክር ቤት ይቅረብ፡፡

የኢትዮጵያ እስልምና ጉዳዮች ጠቅላይ ም/ቤት

ንብረትነቱ የፋሪስ ሴይፉ የሆነ ተሽከርካሪ ሰሌዳ ቁጥር 03-51491 ኦሮ፣ ሻንሲ 
ቁጥር JT121JK2100034548፣ ሞዴል KLH22L-R8MRHW፣ ሊብሬ ቁጥር 2KD-

1546333000458506፣ ሰሌዳ ጠፋብኝ በማለት በ27/03/2016 አሳውቀውናል፡፡ ስለሆንም 

የጠፋውን ሰሌዳ ወድቆ ያገኘ ወይም በሌላ ምክንያት ተያዘ የሚል ካለ ይህ ማስታወቂያ 

ከወጣበት ጊዜ ጀምሮ በ15 ቀናት ውስጥ ለመ/ቤታችን ሪፖርት ካላደረጉ የባለንብረቱ ሌላ ሰሌዳ 
የምንሰጠው መሆኑን እንገልጻለን፡፡

በሸገር ከተማ አስተዳደር የፉሪ ክ/ከተማ ትራንስፖርት ጽ/ቤት

በከሳሽ/ይግባኝ ባይ፣ የፍርድ ባለመብት፡- የኦሮሚያ ክልላዊ መንግስት አስተዳደር መልስ ሰጪ/ 
ጣልቃገብ ተከሳሽ አቶ ዘላለም ጀማነህ መካከል ያለውን የፍትሐብሔር ክርክር አስመልክቶ 
የኦሮሚያ ጠቅላይ ፍርድ ቤት ሲቭል ችሎት በቀን 21/03/2016 ዓ.ም በዋለው
ችሎት መሰረት ጣልቃ ገብ ተከሳሽ ለ12/4/2016 ዓ.ም እንዲቀርቡ  የኦሮሚያ ጠቅላይ ፍርድ 
ቤት አዟል፡፡

በኦሮሚያ ጠቅላይ ፍርድ ቤት 
የፍትሐብሔር ጉዳዮች ችሎት

ኦሮሚያ ክልል

በከሳሾች 1ኛ አቶ ናስር አብዱ 2ኛ አቶ አብዱ ያሲን 3ኛ አቶ ሙሳ ፋራህ 4ኛ አቶ አደን ሀቢብ 
እና በተከሣሽ አቶ አብራሀም ሀይሌ መካከል ስላለው የገንዘብ ክስ ክርክር ጉዳይ ተከሣሽ 
ለ12/04/2016  በአውሲ ረሱ ከፍተኛ ፍ/ቤት የፍ/ብሔር ችሎት እንዲቀርብ ፍ/ቤቱ አዟል፡፡

አፋር ብሔራዊ ክልላዊ መንግሥት በአውሲ ረሱ ከፍተኛ ፍ/ቤት

አፋር ብሔራዊ ክልል

ከሳሽ ስዩም ፈንታዬ እና   ተከሳሽ ዝናቡ ዘውዱ መካከል ስላለው የገንዘብ ክስ አስመልክቶ ከፍ/
ቤት መጥሪያ ተልኮለት ሊቀርቡ ስላልቻሉ ለ15/04/2016 ዓ.ም 3፡00 ሰዓት ተከሳሹ እንዲቀርቡ 
ባይቀርቡ ግን ጉዳዩ በሌሉበት ታይቶ አስፈላጊውን ውሳኔ የሚሰጥ መሆኑን ራያ ቆቦ ወረዳ ፍ/
ቤት አዟል፡፡ 

በአማራ ብሔራዊ ክልላዊ መንግሥት በሰ/ወሎ ዞን  
አስተዳደር ከፍተኛው ፍ/ቤት የራያ ቆቦ ወረዳ ፍ/ቤት

አማራ ክልል

ከሳሽ/አመልካች፡- አቶ አብይ አበበ እሸቴ 
 በተከሳሽ/ተጠሪ፡-	 	  ወ/ሮ ሰናይት ይልማ ዘለቀ
	 	     	  ወ/ሮ መሰረት ይልማ ዘለቀ 
	 	 	  ወ/ሮ ሀይማኖት ይልማ ዘለቀ
መካከል በፌ/መ/ደ/ፍ/ቤት አቃ/ቃሊቲ ምድብ 1ኛ ውርስ ችሎት ባለው ክርክር ጉዳይ ተከሳሾች/ 
ተጠሪዎች በ18/04/2016 ዓ.ም በ5፡00 ሰዓት ላለው ቀጠሮ በችሎት እንዲቀርቡ ፍ/ቤቱ አዟል፡፡ 

የፌ/መ/ደ/ፍ/ቤት

አዲስ አበባ አስተዳዳር

ማስታወቂያ
አብደላ ሀሰን ቱኬ በቀበሌ 03 ክልል ውስጥ የሚገኘው የመኖሪያ ቤት ካርታ ቁጥሩ መል/ሊ/5513 
የሆነ ይዞታ ማረጋገጫ /ካርታ/ የጠፋብኝ ስለሆነ በምትኩ ይሰጠኝ ሲሉ አመልክተዋል፡፡ ይህንኑ 
ካርታ በእዳ ይዤዋለሁ ወይም ወድቆ አግኝቸዋልሁ የሚል ካለ ይህ ማስታወቂያ በጋዜጣ ታትሞ 
በወጣ 30 ቀናት ውስጥ ይቅረብ፡፡

የድ/ዳ/መ/ል/ማ/ቢሮ

ነፃ ሃሳብ
አዲስ ዘመን    እሁድ ታኅሣሥ 7 ቀን 2016 ዓ.ም

ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ 
ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል። ከአአዩ 
በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ 
ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።

የስቶክ-ገበያ ነገር
ጠቅላይ ሚኒስትር ዐቢይ አሕመድ በኢትዮጵያ 

‘ስቶክ ማርኬት’ በቅርቡ ወደ ሥራ እንደሚገባ በሕዳር 
ወር መጀመሪያ ሰሞን ለሕዝብ ተወካዮች ምክር ቤት 
በሰጡት ማብራሪያ ገልጸዋል። ጠቅላይ ሚኒስትሩ 
“ምርጥ ሃሳብ” ሲሉ ያሞካሹት ‘ስቶክ ማርኬት’ መቼ 
ወደ ሥራ እንደሚገባ ባይገልጹም በዚሁ የገበያ ሥርዓት 
አማካኝነት የኢትዮ ቴሌኮም “የተወሰነ” ድርሻ ለገበያ 
እንደሚውል፤ቀስ በቀስ የኢትዮጵያ አየር መንገድንና 
ሌሎች የመንግሥት ድርጅቶች በተመሳሳይ መንገድ 
“የሕዝብ” እንደሚሆኑ፤’ስቶክ ማርኬት’ በተለያዩ ሥራ 
የተሰማሩ ዜጎች ከስራቸው ጎን ለጎን በታላላቅ ድርጅቶች 
ላይ ‘ኢንቨስት’ አድርገው እንዲጠቀሙ እንደሚያደርግ 
ጠቁመው “የኢትዮጵያን ኢኮኖሚ በከፍተኛ ሁኔታ 
ይደግፋል” ብለዋል።

የስቶክ ገበያ ወይም ማርኬት ለሕዝብ ሽርክናዎችን 
ወይም ሼርስ በመሸጥ ካፒታልን የማሰባሰቢያ 
ኢኮኖሚያዊ ሥርዓት ነው። በተለይ ታላላቅ ኩባንያዎች 
ኢንቨስትመንታቸውን ለማስፋፋት፤ አዳዲስ 
ፕሮጀክቶችን ለመጀመር እና ለአጠቃላይ እድገት የስቶክ 
ማርኬት ሀብት በማሰባሰብ የማይተካ ሚና አለው። 
ኩባንያዎች ባሰባሰቡት በዚህ ሀብት ለዜጎች የሥራ 
ዕድል ይፈጥራሉ። ምርታማነትን በመጨመር ሀገራዊ 
ኢኮኖሚን በማሳደግ ወሳኝ ሚና ይጫወታሉ።የስቶክ 
ገበያ ቀጥታ ኢንቨስትመንትን ለመሳብ እና ሀገራዊ 
ቁጠባን ለማሳደግ ያበረታታል። 

ነጋዴዎችና ኢንቨስተሮች ያለባቸውን የገንዘብ 
እጥረት ለመቅረፍ ምቹ ሁኔታ ይፈጥራል።ነጋዴዎችና 
ኢንቨስተሮች በፈለጉ ጊዜ ሽርክናቸውን ወይም 
ሼራቸውን በስቶክ ማርኬት ለመሸጥ ያስችላቸዋል።ዜጎች 
ከኩባንያዎች ሼር በመግዛት ባለቤት ስለሚሆኑ ጤናማ 
የሀብት ክፍፍል እንዲኖር ያደርጋል።እነዚህ የስቶክ 
ማርኬት ጠቀሜታዎችን ለማረጋገጥ ጠንካራ የክትትልና 
የቁጥጥር ሥርዓት መዘርጋት፤ ኢንቨስተሮች ስለ ስቶክ 
ማርኬት እውቀትና ግንዛቤ እንዲኖራቸው ማስተማርና 
አስፈላጊ የሆኑ መሠረተ ልማቶችን ማሟላት ግድ ይላል።

አቶ ዘመዴነህ ንጋቱ የፌርፋክስ አፍሪካ ዓለም 
አቀፍ ሊቀመንበር ናቸው። የኢትዮጵያን ምጣኔ ሀብታዊ 
ጉዳዮችም በቅርበት ይከታተላሉ። ለስቶክ ማርኬት 
‘የድርሻ ገበያ’ የሚል አቻ የአማርኛ ትርጉም ልንሰጠው 
እንችላለን ይላሉ። ኩባንያዎች የኩባንያውን የባለቤትነት 
ድርሻ ለገበያ ያቀርባሉ። ሰዎችም ይህን ድርሻ ከገዙ 
በኋላ ኩባንያው ትርፋማ በሆነ መጠን ያላቸውን ድርሻ 
መልሰው በመሸጥ ወይም ከትርፍ ክፍፍል ትርፋማ 
የሚያደርግ አሠራር ነው ሲሉ ለቢቢሲ ይገልጻሉ። አቶ 
ዘመዴነህ ኢትዮጵያ የስቶክ ገበያ ለማቋቋም በዝግጅት 
ላይ ብትሆንም የስቶክ ገበያ ጽንሰ ሃሳብ ለሀገሪቱ 
ገበያ አዲስ አይደለም ይላሉ። በመንግሥት እና በግሉ 
ዘርፍ ጥምረት የሚቋቋመው የስቶክ ገበያ በዋናነት 
የሚከተሉትን ጥቅሞች ለኢትዮጵያ ይዞ እንደሚመጣ 
ይገልጻሉ።

የካፒታል ገበያ በርካታ የሀገር ውስጥ ባንክ 
እና ኢንሹራንሶች ሲመሠረቱ እና ከምሥረታቸውም 
በኋላ የአክሲዮን ድርሻዎችን ሲሸጡ መቆየታቸውን 
በማስታወስ፤ የስቶክ ገበያን ከዚህ የተለየ የሚያደርገው፤ 
ይፋዊ በሆነ መልኩ ተደራጅቶ ቁጥጥር እየተደረገበት 
በግልጽ መገበያየት ማስቻሉ ነው ይላሉ። የኢትዮጵያን 
ሴኪዩሪቲስ ኤክስቼንጅ (ኢኤስኤክስ) እውን ሲሆን፤ 
ባንኮች እና ኢንሹራንሶች ሲቋቋሙም ሆነ ማስፋፋት 
ሲፈልጉ አክሲዮኖቻቸውን ለመሸጥ ይከተሉት የነበረውን 
ረዥም መንገድ እንደሚያሳጥርላቸው፤ “እነዚህ ኩባን 
ያዎች ሲቋቋሙ ስቶክ ኤክስቼንጅ ስላልነበረ በጣም 
ረዥም ሂደት በማለፍ ለእያንዳንዱ ሰው እየዞሩ ነው ሼር 
የሚሸጡት። ይህ ረዥም ጊዜ እና ገንዘብ ይወስዳል። 

አዋጭም አይደለም” ይላሉ ዘመዴነህ።የኢትዮጵያን 
ሴኪዩሪቲስ ኤክስቼንጅ መመሥረት አንዱ ጥቅም አዲስ 
ለሚመሠረቱም ሆነ ለነባር ኩባንያዎች የካፒታል ገበያን 
መፍጠሩ ነው ይላሉ።

ካፒታል ማሰባሰብ ለሚፈልጉም ስቶክ ገበያ መልካም 
አማራጭ እንደሆነ አቶ ዘመዴነህ ያስረዳሉ።“ጥሩ 
ሐሳብ ኖሯቸው የካፒታል እጥረት ላለባቸው ሰዎች 
ይጠቅማል። ዛሬ ላይ ከባንክ ብድር ማግኘትም አስቸጋሪ 
ነው። ለዘመድ ወይም ለጓደኛ ሼር የመሸጥ ሂደትም 
ቀላል አይደለም። ስቶክ ማርኬት አዲስ ለሆኑም ይሁን 
መስፋፋት ለሚፈልጉ ኩባንያዎች የካፒታል ገበያን 
ይፈጥራል።”በአሁኑ ጊዜ ግዙፍ መንግሥታዊ ኩባንያዎች 
ወደ ግሉ ዘርፍ እየተሸጋገሩ እንደሆነ በማስታወስ፣ እነዚህ 
ከመንግሥት ወደ ግሉ የሚዘዋወሩት ግዙፍ ኩባንያዎችን 
ሲገዙ የቆዩት ጥቂት ግለሰቦች እና ኮርፖሬሽኖች መሆኑን 
ይጠቅሳሉ።

ኢኤስኤክስ ሲመጣ ግን መንግሥት የሕዝብን 
ሀብት ፍትሐዊ በሆነ መንገድ ማከፋፈል ይችላል።“ስቶክ 
ማርኬት ላይ አንድ ሼር በአምስትም፣ በአሥርም 
ዶላር ሲሸጥ ሁሉም የየአቅሙን በመግዛት ኢትዮጵያ 
ያካበተችውን ሀብት ማከፋፈል ይቻላል” ሲሉ 
ያብራራሉ። እነዚህ ወደ ግሉ ዘርፍ የሚዘዋወሩ 
ኩባንያዎች ወደ ስቶክ ገበያው ሲገቡ፣ ሁሉም የአቅሙን 
ያህል ባለቤት እንደሚሆንና ይህም የሀብት ክፍፍልን 
ያመጣል። ቁጠባ እና የኢንቨስትመንት አማራጭን 
ማስፋት የኢትዮጵያን ሴኪዩሪቲስ ኤክስቼንጅ እውን 
ሲሆን የቁጠባ ባህልን ከፍ እንደሚያደርግ አቶ ዘመዴነህ 
ይናገራሉ።

ሰዎች በአሁኑ ጊዜ ኪሳራ አያስከትልም ብለው 
በሚያስቡት ዘርፍ ላይ ብቻ መዋዕለ ንዋያቸውን እያፈሰሱ 
ይገኛሉ።“ገንዘብ ያላቸው ሰዎች የቤት ልማት ላይ ብቻ 
ትኩረት ሲያደርጉ ይታያል። የማኑፋክቸሪንግ ዘርፉ 
ደግሞ ተጎድቷል። ይህም ኢንቨስት የሚደረግባቸው 
ዘርፎችን ውስን በማድረግ የቁጠባ አለመመጣጠን 
ይፈጥራል። ስቶክ ማርኬቱ ግን ውጤታማ በሆነ መንገድ 
ካፒታል በሁሉም ዘርፎች ላይ ማሰራጨት ያስችላል።

ግልጽነት፦ ሌላኛው መልካም አጋጣሚ የድርሻ 
ገበያዎችን በቀላሉ፣ ግልጸኝነት በሰፈነበት መልኩ 
መግዛት እና መሸጥ ማስቻሉ ነው። ምን ያህል ሼር 
በምን ያህል ዋጋ ለገበያ እንደቀረበ ግልጽ ነው።“ሰዎች 
ስልካቸው ላይ በሚጭኑት መተግበሪያ በቀላሉ የገበያ 
ድርሻዎችን መግዛት እና የገዙትንም መሸጥ ይችላሉ” 
ይላሉ አቶ ዘመዴነህ።

የባንክ ባለ አክሲዮኖች ዓመት ጠብቀው ትርፍ 
ከመከፋፈል ውጪ በቀላሉ ያላቸውን አክሲዮን መሸጥ 
አይቻላቸውም። ኢኤስኤክስ እውን ሲሆን ግን በቀላሉ 
አክሲዮን የመሸጥ ዕድል ይዘረጋል።

ከበርካታ አሥርት ዓመታት በፊት የተቋቋመው 
የኬንያው ‘ናይሮቢ ሴኪዩሪቲስ ኤክስቼንጅ’ ወደ 60 
ገደማ የሀገር ውስጥ እና የውጭ ኩባንያዎችን ይዟል።አቶ 
ዘመዴነህ የኢትዮጵያው ሴኪዩሪቲስ ኤክስቼንጅ በሁለት 
ዓመታት ውስጥ ከ50 ያላነሱ ኩባንያዎችን በውስጡ 
ይይዛል የሚል ተስፋ አላቸው።የስቶክ ገበያውን 
ሊቀላቀሉ የሚችሉ ኩባንያዎችን ስናስብ በብሔራዊ 
ባንክ ጠንካራ ቁጥጥር የሚደርግባቸውን 18 ባንኮች 
እና ከ18 የማያንሱ የኢንሹራንስ ኩባንያዎች መዘንጋት 
የለብንም ይላሉ።“ሁሉም የስቶክ ገበያውን ላይቀላቀሉ 
ይችላሉ።

ቁጥሩን 30 ብለን እንያዘው። 20ያው ከየት 
ይመጣል? ኢትዮጵያ ውስጥ በርካታ ባለቤትነታቸው 
በቤተሰብ ደረጃ የሆነ ግዙፍ ኩባንያዎች ስቶክ ማርኬት 
ላይ ለመግባት ዝግጁ የሆኑ ይኖራሉ። ከዚህ በተጨማሪ 
ደግሞ ዓለም አቀፍ የሆኑ የውጭ ኩባንያዎች አሉ። ኮካ 

ኮላ፣ ሃይኒከን፣ ዩኒሊቨር እና ቶታልን ማንሳት ይቻላል። 
የእኔ ግምት ከ40 እስከ 70 ነው” በማለት ሃሳባቸውን 
ያጠናክራሉ።ይህ ማለት ግን ሁሉም ኩባንያዎች በአንድ 
ቀን ይገባሉ ማለት አይደለም። ቁጥራቸው በጊዜ ሂደት 
የሚጨምር ይሆናል።

ቢቢሲ በአንድ ወቅት በስቶክ ገበያ ትርፍ እና ኪሳራ 
እንዴት ያጋጥማል?ሲል ለአቶ ዘመዴነህ ላቀረበው ጥያቄ 
ሲመልሱ፤ይህንን ጥያቄ ከመመለሳችን በፊት ስቶክ ገበያ 
ምንድን ነው? እንዴትስ መሸጥ እና መለወጥ ይቻላል? 
የሚለውን እንመልከት። ስቶክ ገበያን በቀላል ቋንቋ 
ለመረዳት የምጣኔ ሀብት ባለሙያዎች አዘወትረው 
የሚጠቀሙትን ቀላል ምሳሌ እንውሰድ።

‘ሀ’፣ ‘ለ’ እና ‘ሐ’ የሚባሉ ሦስት ምናባዊ የሞባይል 
ስልክ አምራች ኩባንያዎች አሉ እንበል።እርስዎ 6 ዶላር 
አውጥተው ከእያንዳንዱ ኩባንያ የሁለት ዶላር የገበያ 
ድርሻ ይገዛሉ።’ሀ’ ለገበያ ያቀረበው ሞባይል ስልክ 
ባትሪው እየፈነዳ ሰዎችን ለጉዳት እየዳረገ መሆኑን 
የሚያመለክት ሪፖርት መውጣት ይጀምራል።የ’ለ’ 
ኩባንያ የሆነው ምርት ደግሞ ባትሪው በፍጥነት እያለቀ 
ከተጠቃሚዎች ቅሬታ ይደርሰዋል።የ’ሐ’ ምርት የሆነው 
ሞባይል ስልክ ግን በአግባቡ ይሠራል።ይህ በገበያ ላይ 
ያጋጠመው ክስተት በሦስቱ ኩባንያዎች ስቶክ ገበያ 
ዋጋ ላይ ለውጥ ያመጣል።የአንድ ኩባንያ ምርት ጥራት 
ሲወርድ የዚያ ኩባንያ ፈላጊዎች ይቀንሳሉ።

በተቀራኒው አንድ ኩባንያ ትርፍማ የሚያደርገውን 
ውሳኔ ወስኖ ትርፍ ሲያጋብስ፣ የትርፉ ተቋዳሽ መሆን 
የሚሹ ሰዎች ቁጥር ከፍ ይላል። በዚህ መሠረት ባትሪው 
እየፈነዳ ሰዎችን ለአደጋ እያጋለጠ ያለው የሞባይል ኩባንያ 
ድርሻ በከፍተኛ መጠን ሊወርድ ይችላል። በሁለት ዶላር 
የገዙትን ድርሻ መልሰው መሸጥ ቢፈልጉ ከግማሽ ባነሰ 
ዋጋ እንኳን የሚገዛዎትን ላያገኙ ይችላሉ። ይህ ሞባይል 
አምራች ኩባንያ ሲከስር እርስዎም የኩባንያው ባለድርሻ 
እንደመሆንዎ ኪሳራ ያጋጥምዎታል።

ስለዚህ በኩባንያ ‘ሀ’ ላይ ያደረጉት ኢንቨስትመንት 
ኪሳራን ያስከትላል።የ ‘ሐ’ ምርት የሆነው ስልክ ግን 
በገበያ ተፈላጊነቱ ሲጨምር የኩባንያው ዋጋም ከፍ 
ይላል። ምናልባት በሁለት ዶላር የገዙትን የኩባንያውን 
ድርሻ፣ አሁን ላይ በ4 ዶላር ሸጠው ትርፍ ሊያገኙ 
ይችላሉ ሲሉ ያስረዳሉ።

በ”The Ethiopian Economiat View” ድረ 
ገጻቸው ቢዝነስ ፣ ኢኮኖሚክስና ወቅታዊ ጉዳዮች ላይ 
በመጻፍ፤ ማህበራዊ ሚዲያውን በተለይ ፌስቡክን ለበጎ 
አላማ በማዋል የሚታወቁት የኢኮኖሚክስ ባለሙያው 
አቶ ዋሲሁን በላይ ስለ ስቶክ ማርኬት ታሪካዊ ዳራ 
በማህበራዊ ሚዲያ ባጋሩን ገለጻ፤መደበኛ ቁጥጥር 
የሚደረግባቸው የመገበያያ ገበያዎች ሊኖሩ ይችላሉ 
(የክፍያ ሥርዓታቸው በመደበኛ የፋይናንስ ተቋማት 
በኩል ሊያልፍ ይችላል)፡፡ 

ነገር ግን የስቶክ ገበያ (Stock Market) ካምፓኒዎችን 
ለበርካታ ህዝብ የመሸጥ እና የመግዛት ሂደት የሚመራበት 
የገበያ አይነት ነው፡፡ስቶክ ገበያን ለመጀመር በአውሮፓ 
የቀደሙ ሀገራት ቢኖሩም እንግሊዛውያን የስቶክ ገበያን 
1773 (የለንደን የስቶክ ገበያ/London Stock Exchange 
በቡና ቤት/በካፌ ውስጥ በመገናኘት ግብይት ጀመሩ። 
በአሜሪካ የመጀመሪያው የስቶክ ገበያ የተቋቋመው 
በፊላደልፊያ በ1790 ሲሆን ከ2 ዓመት በኋላ 1792 
ገበያው ወደ New York’s Wall Street ተዘዋውሯል፡፡

በመደበኛ ገበያ ገንዘብ/ብር መገበያያ ሆኖ 
ሲያገለግል በስቶክ ገበያ ግን መተማመኛ ወረቀት/ቦንድ 
መገበያያ ሆኖ ያገለግላል፡፡ የስቶክ ገበያ በሂደት እየዘመነ 
በመምጣት በወቅቱ ለገዢ እና ለሻጭ ይሰጥ የነበረው 
ሰርተፍኬት ሲሆን አሁን ላይ ወደ ዲጂታል ሰነድነት 
ተዘዋውሯል፡፡ይህንን ድርጅትን ለበርካታ ሰዎች 

የማሻሻጥ ሥራ የሚሰሩ በህግ እን በደንብ የሚቋቋሙ 
እና ቁጥጥር የሚደረግባቸው የስቶክ አሻሻጮች/Stock 
Exchanges ይባላሉ (ለምሳሌ በአሜሪካ መደበኛ 
የፋይናንስ ሁኔታን ከሚቆጣጠሩት በተጨማሪ ራሱን 
የቻለ Securities and Exchange Commission አለ)፡
፡ የተቆጣጣሪ ድርጅቶች ሚና ለተገበያዮች በቂ ጥበቃ 
መሰጠቱን ማረጋገጥ፤ ፍትሃዊ ገበያ መኖሩን ማረጋገጥ፤ 
ጤነኛ የካፒታል ዝውውር መኖሩን ማረጋገጥ፤ ወዘተ 
ነው፡፡

በዓለም ላይ ታዋቂ የመንግሥት፤ የመንግሥት እና 
የግል እንዲሁም የግል የስቶክ አሻሻጭ ድርጅቶች ያሉ 
ሲሆን! በዓለም ላይ ግዙፎቹ የስቶክ ገበያዎች መካከል 
ዋናዎቹ የአሜሪካኖቹ (New York Stock Exchange 
እና NASDAQ)፤ የጃፓኑ (Tokyo Stock Exchange)፤ 
የቻይናዎቹ (Shanghai Stock Exchange እና Hong 
Kong Stock Exchange)፤ የእንግሊዙ (London 
Stock Exchange) ናቸው፡፡

በኢትዮጵያ ስቶክ (ሰነድ መዋእለ ንዋይ) ለማገበያየት 
የሚቋቋሙ ድርጅቶች የ25 ከመቶ የመንግሥት እና 75 
ከመቶ የግል ባለቤትነት ድርሻ ያላቸው ይሆናሉ። የስቶክ 
ገበያ የንብረት ሻጭ እና ገዢን የማገናኘት እና ግብይት 
እንዲፈጽሙ የሚያደርጉ ተቋማት ናቸው (እንደቀጥተኛ 
ማለትም ሻጭም ገዢም ቀርበው እንደሚገበያዩበት 
የገበያ አይነት ይቆጠራል)፡፡ ይህ ገበያ አዋጪ ዋጋ፤ 
በቀላሉ ክፍያ የመለዋወጥ እና ታማኝነት ያላቸው የነጻ 
ገበያ ባህሪ አላቸው፡፡

ካምፓኒዎች ላላቸው ድርጅት ተጨማሪ ካፒታል 
በሚፈልጉ ጊዜ ወይም አዲስ ድርጅት ለማቋቋም ምን 
ያህል ካፒታል እንደሚፈልጉ እና የት እንዲሸጥላቸው 
እንደሚፈልጉ ለነዚህ ስቶክ አገበያዮች ያሳውቃሉ፡፡ 
ከዚያ እነዚህ የስቶክ አገበያዮች ባላቸው ፕላትፎርም 
በተባለበት ቦታ በሙሉ አክሲዮኑን ለሽያጭ በማቅረብ 
ከገዢ ገንዘብ በመቀበል የድርጅቱን ድርሻ ስለመግዛቱ 
ማረጋገጫ ሰርተፍኬት ይሰጣሉ ማለት ነው፡፡

በስቶክ ግብይት ወቅት የአንድ አክሲዮን ዋጋ ከፍ 
እና ዝቅ ባለ ቁጥር ሻጭ ድርጅትም ሆነ አክሲዮን ገዢ 
የአክሲዮን ትርፋቸው ከፍም ዝቅም ሊል ይችላል! 
ይህንን በሙሉ እነዚህ የአክሲዮን ገበያዎች ይመሩታል 
(አንድ ሰው አንድ አክሲዮን ቀድሞ አክሲዮኑን ከገዛ 
ሰው ከገዛ ሁለተኛ ገበያ ይባላል! ምክንያቱም ከድርጅቱ 
በቀጥታ ሳይሆን ከገዢ ስለገዛው ነው፡፡ የአክሲዮን 
ገበያዎቹ ለሰሩበት ከሻጭ እና ከተሳታፊዎች የአገልግሎት 
ክፍያ ያገኛሉ፡፡

በቀላል ምሳሌ ለማስረዳት በኢትዮጵያ የስቶክ ህግ 
እና ሥርዓት በአግባቡ ስላልነበር በዚህ ወቅት ባንኮች 
በውክልና የተለያዩ አክሲዮኖችን እያሻሻጡ እንዳሉት 
ማለት ነው፡፡የስቶክ ገበያዎች መኖር ሻጭም ሆነ ገዢ 
ስለገበያው እና ስለፍትሃዊ የመሸጫ ዋጋው በቂ መረጃ 
እንዲኖራቸው ያደርጋል፡፡ በስቶክ ገበያ ሰንሰለት ውስጥ 
የሚሳተፉት የስቶክ ገበያ አመቻቾቹ፤ ሻጮች፤ ገዢዎች 
እና ደላሎች (ለምሳሌ አንዳንዶች እንደቋሚ ቁስ 
አክሲዮኖችን ገዝተው ሲወደድ የሚሸጡ አሉ!) ናቸው፡፡

የስቶክ ገበያ መኖር ትንንሽ ገንዘብ ያላቸው 
ሰዎች ወደ ትርፍ ሊያመጡ ወደሚችሉ የአክሲዮን 
ገበያ በመግባት ትርፍ እንዲያገኙ፤ የካፒታል ፍላጎት 
ያላቸው ሰዎች/ድርጅቶች ካፒታል በመፍጠር 
ኢንቨስትመንትን ለማሳደግ እና በኢኮኖሚው ውስጥ 
ፈጣን የገንዘብ እንቅስቃሴ እንዲኖር የማድረግ ቀጥተኛ 
ተጽዕኖ ሲኖራቸው የውጪ ባለሀብቶችን ከመሳብ 
በተጨማሪ ከተፈጠረው የካፒታል እድገት በሚፈጠር 
ኢንቨስትመንት ኢኮኖሚው የሥራ እድል እና የግብር 
ገቢው እንዲያድግ ያደርጋል፡፡

ሻሎም ! አሜን።

ስፖርት
እድሜ የማይገድበው “አቦ ሸማኔ”

ቦጋለ አበበ

ዓለማችን በታሪክ ካየቻቸው የምንጊዜም ድንቅ 
አትሌቶች አንዱ ነው። በሀገር አቋራጭ፣ በጎዳና እና በመም 
ላይ ያከናወናቸው ውድድሮች እና አንፀባራቂ ድሎቹ 
በታሪክ ከታዩት ታላላቅ አትሌቶች መካከል እንዲመደብ 
አድርገውታል። በረጅም ርቀት ሩጫ የመጨረሻውን ዙር 
እንደ አጭር ርቀት ሯጭ ሲሮጥ ያዩት ብዙዎች ፍጥነቱን 
ሲገልጹ “አቦ ሸማኔ” ይሉታል። 

ለዓመታት የቅርብ ተፎካካሪው ሆኖ የቆየው ኬንያዊ 
አትሌት ክፕሮፕ  እንዲህ ሲል ይገልጸዋል “ከኃይሌ ጋር 
ስትሮጥ እስከ መጨረሻው እንደምታሸንፍ ተስፋ አድርገህ 
ትሮጣለህ፤ ተወዳዳሪህ ቀነኒሳ ሲሆን ግን ገና ከመነሻው 
ያሸንፍሃል”። 

ጀግናው ኢትዮጵያዊ አትሌት ከ1500 ሜትር 
እስከ ማራቶን በተሳተፈባቸው ውድድሮች ከ17 በላይ 
ክብረ-ወሰኖችን ሰባብሯል። አሁንም ጎልምሶ የተለያዩ 
ክብረወሰኖችን ከመስበር ወደ ኋላ አላለም።

በአንድ የኦሊምፒክ ውድድር ሁለት ክብረ-ወሰኖችን 
የሰበረው ይህ ድንቅ ሯጭ፣ በአገር አቋራጭ እና የወጣቶች 
ቻምፒዮናን ጨምሮ ኢትዮጵያን ወክሎ በዓለም አቀፍ 
መድረኮች በተወዳደረባቸው ርቀቶች 26 የወርቅ፣ 3 የብር 
እና 2 የነሐስ አጠቃላይ 31 ሜዳሊያዎችን ማጥለቅ ችሏል። 

ከረጅም ጉዳት በኋላ በዘንድሮው ዓመት በተካፈለበት 
የቫሌንሲያ ማራቶን በ4ኛነት ቢያጠናቅቅም 42ኪሎ 
ሜትሩን የጨረሰበት 2:04:19 ሰዓት ከ40 ዓመት በላይ 
ዕድሜ ከ2፡05 ሰዓት በታች የጨረሰ የመጀመሪያው 
አትሌት አድርጎታል። ይህንኑ ተከትሎ የኬንያ ጋዜጦች 
ለቀነኒሳ “ዕድሜ የማይገድበው” የሚል ቅፅል ስም 
ሰጥተውታል። 

የተወለደው ሰኔ 6 ቀን 1974 ዓ.ም በአርሲ ዞን በቆጂ 

ከተማ ነው። በትምህርት ቤት እያለ በስፖርት ክፍለ ጊዜ 
የሚያደርገውን እንቅስቃሴ የተመለከቱት አርቆ አሳቢ 
መምህሩ ወደ አትሌትክሱ ቢገባ ውጤታማ እንደሚሆን 
በነገሩት መሠረት ነው ሩጫ የጀመረው። እንደተባለውም 
ወደ አትሌቲክሱ በገባ በአጭር ጊዜ ውስጥ እጅግ አስደናቂ 
ውጤቶችን አስመዝግቦ ዓለምን አስደምሟል። 

ዓለም አቀፍ ውድድር የጀመረው እ.አ.አ በ2001 
ሲሆን፣ በመጀመሪያ ሩጫውም የወጣቶች ሀገር አቋራጭ 
ሻምፒዮን የወርቅ ሜዳሊያ በማሸነፍ አጠናቅቋል። 
በተመሳሳይ ዓመት 3 ሺህ ሜትር ክብረ-ወሰን የሰበረ 
ሲሆን፣ ይህ ክብረ-ወሰን ለሦስት ዓመት ተኩል ቆይቷል። 

እ.አ.አ 2000 እና 2001 በኔዘርላንድ የተደረጉትን የ15 
ኪሎ ሜትር የጎዳና ሩጫ በአንደኝነት አጠናቅቋል። በ19 
ዓመቱ የጀመረውን ሀገር አቋራጭ ውድድር ለተከታታይ 
አምስት ዓመታት በአሸናፊነት በማጠናቀቅ 11 የወርቅ 
ሜዳሊያዎችን አግኝቷል። 

የ5 ሺህ እና የ10 ሺህ ሜትር የዓለም ክብረ-ወሰኖችን 
እ.አ.አ ከ2004 እስከ 2020 ባሉት ተከታታይ 16 ዓመታት 
ማንም ሳይሰብራቸው የግሉ አድርጓቸው ቆይቷል። 

በ2004 የአቴንስ ኦሊምፒክ ላይ በ10 ሺህ ሜትር 
የወርቅ ሜዳሊያ እንዲሁም በ5 ሺህ ሜትር የብር ሜዳሊያ 
አሸናፊ ሆኗል። 

በ2008 የቤጂንግ ኦሊምፒክ ደግሞ በ5 ሺህ እና በ10 
ሺህ ሜትር ውድድሮች በሁለቱም ውድድሮች ክብረ-ወሰን 
በመስበር ጭምር የወርቅ ሜዳሊያ በማሸነፍ ደማቅ ታሪክ 
ጽፏል።  

በዓለም ሀገር አቋራጭ ሻምፒዮና ታሪክ በ12 ኪሎ 
ሜትር ስድስት እና በ4 ኪሎ ሜትር ደግሞ አምስት የወርቅ 
ሜዳሊያዎችን፣ በአጠቃላይ 11 የወርቅ ሜዳሊያዎችን 
ያሸነፈ እጅግ ስኬታማ አትሌት ነው። 

እ.አ.አ በ2003፣ 2005፣ 2007 እና 2009 በተካሄዱ 

አራት ተከታታይ የዓለም ሻምፒዮናዎች በመሳተፍ በ10 
ሺህ ሜትር 4 የወርቅ፣ በ5 አንድ የወርቅ እና አንድ የነሐስ 
ሜዳሊያዎችን አሸንፏል። 

ቀነኒሳ በ2003 በ10 ሺህ ሜትር ዓለም አቀፍ ሩጫ 
ማድረግ ከጀመረበት እስከ 2011 ድረስ ያልተሸነፈ ብቸኛ 
አትሌት ነው። በ2006 በተካሄደው የዓለም የቤት ውስጥ 
ሻምፒዮናም በ3 ሺህ ሜትር የወርቅ ሜዳሊያ አሸናፊ 
ነበር። 

በ2014 የውድድር ዘመን በፓሪስ ማራቶን ድል 
የተቀዳጀ ሲሆን፣ ያስመዘገበው ሰዓት በታሪክ ስድስተኛውን 
ፈጣን የማራቶን ውድድር ሰዓት ሆኖ ተመዝግቧል። 

እ.አ.አ መስከረም 25 ቀን 2016 የበርሊን ማራቶንን 
2:03.03 በሆነ ሰዓት አሸንፏል። በውድድሩ አዲስ የግል 
ምርጥ ሰዓቱን ያስመዘገበ ሲሆን፣ ይህም በውድድሩ ታሪክ 
ሦስተኛው ፈጣን የማራቶን ሰዓት ነበረ። 

ቀነኒሳ ኢንተርናሽናል ውድድሮችን መሳተፍ 
ከጀመረበት ጊዜ ጀምሮ ላለፉት 22 ዓመታት ከ168 በላይ 
ኢንተርናሽናል ውድድሮችን አድርጓል። ይህም በአማካይ 
ከ7 በላይ ኢንተርናሽናል ውድድሮችን በየዓመቱ አድርጓል 
ማለት ነው። 

5 ሺህ ሜትርን ስድስት ጊዜ ከ12 ደቂቃ ከ48 ሰኮንድ 
በታች ገብቷል፤ አራት ጊዜ ደግሞ ከ12 ደቂቃ ከ49 ሰኮንድ 
እስከ 12 ደቂቃ ከ53 ሰኮንድ ውስጥ ገብቷል። 

10 ሺህ ሜትርን ሰባት ጊዜ ከ26 ደቂቃ ከ46 ሰኮንድ 
በታች፤ ሦስት ጊዜ ደግሞ ከ26 ደቂቃ ከ48 ሰኮንድ እስከ 
26 ደቂቃ ከ53 ሰኮንድ ውስጥ አጠናቋል። 

የእንግሊዙ ሞ ፋራ የቀነኒሳን አይቶ እሱ የሮጠውን 
ያህል እሮጣለሁ ብሎ አስቦ የነበረ ቢሆንም፣ ሞክሮ 
ሲያየው ሊቀርብ ቀርቶ ለመጠጋት ሲያቅተው “ወላሂ እሱ 
ጨካኝ ነው” ሲል ገልጾታል። 

አትሌት ቀነኒሳ በአትሌቲክሱ መድረክ የኢትዮጵያን 

ስም በማስጠራቱ ከአርሲ ዩኒቨርሲቲ የክብር ዶክተሬት 
ተሰጥቶታል። 

ቀነኒሳ ጉዳት ተደጋግሞበት ለረጅም ጊዜ ከውድድር 
ባያርቀው በአትሌቲክሱ ዘርፍ ማንም ሊደርስበት 
የማይችለውን ታሪክ ሊያስመዘግብ ይችል እንደነበረ 
ብዙዎች ይናገራሉ። 

ዕለተ ሰንበት 

ለልጆች

እየሩስ ተስፋዬ 

ሠላም ልጆች እንዴት ናችሁ?ጤና፣ ትምህርት፣ 
ጥናት፣ ጥሩ ነው? ‹‹በሚገባ›› አላችሁ ልጆችዬ ጎበዞች፡፡
ልጆች የተለያየ ፍላጎት እንዳላቸው ታውቃላችሁ አይደል? 
ለወደፊትም ምን መሆን ትፈልጋላችሁ? ተብለው ሲጠየቁ 
ፓይለት፣ ኢንጂነር፣ ጋዜጠኛ፣ ዶክተር፣ ደራሲ፣ መምህር፣ 
ነጋዴ እና የመሳሰሉትን በመጥቀስ ምላሽ ይሰጣሉ። ልጆች 
ዛሬ  ሁሉት ጎበዝ ተማሪዎች ትምህርታቸው እንዴት 
እንደሚከታተሉ እና ከትምህርታቸው ጎን ለጎን ወደፊት 
መሆን ስለሚፈልጉት እያደረጉ ያሉትን ብርቱ እንቅስቃሴ 
እናስቃኛችኋለን እሺ፡፡

አልያና ግርማ በአቡነ ጎርጎሪዮስ ትምህርት ቤት 
የስምንተኛ ክፍል ተማሪ ናት፡፡በምትህርቷ ጎበዝ 
ከሚባሉት ተማሪዎች መካከል አንዷ ናት፡፡ከትምህርቷ 
ጎን ለጎን የሳይበር ደህንነት እና ሀገር በቀል እውቀትን 
እየተማረች እና እያጠናች ትገኛለች፡፡ አልያና ሀገር በቀል 
እውቀት ማንኛውም ኢትዮጵያዊ ማወቅ የሚገባው ነገር 
ነው ትላለች፡፡ እጅግም አስፈላጊ ሲሆን፤ከምዕራባውያን 
እውቀት ይልቅ ስለራሳችን ታሪክ አለማወቃችን 
እንደሚያሳዝናት ትገልጻለች፡፡

ሀገራችን ብዙ የሚጠና ታሪክ ያላት ሀገር ናት፡፡
አሁን ካለው ቴክኖሎጂ ጋር የህክምና ዘርፉን ብናያይዘው 
የህክምና ዘርፍ ላይ ላይ በጎ ተፅዕኖ ማምጣት ይቻላል፡
፡አሁን አሁን ዓለማችን ወደ ቴክኖሎጂው በስፋት 
እየገባች ነው፡፡ከዚህ በኋላም በየብስ እና በአየር ላይ 
የሚደረገው ጦርነት ይቀራል፡፡ ጦርነቱ ፊቱን ወደ  
ቴክኖሎጂ ያዞራል።ይህንን ለመከላከል ደግሞ ሀገራችን 
የሳይበር ወታደሮች ያስፈልጓታል፡፡ለዛ ዘብ የሚቆሙ 

ልጆችን ደግሞ ለማፍራት አሁን ላይ ልጆች ላይ መሠራት 
እንዳለበት ታስረዳለች፡፡

በትምህርቷ ጎበዝ የሆነችው አልያና አሁን 
ባለንበት ዘመን ሞባይል ታብሌት  እና ሌሎችን 
(ስክሪን) አትጠቀሙ ማለት አይቻልም፡፡ነገር ግን 
ከመጠን በላይ ከሆነ ዓይናቸውን ከማሳመም አልፎ 
አእምሮን ያደነዝዛል።ስለዚህ ወላጆች ልጆቻቸው ጌም 
ከሚያጫውቱ ፕሮግራሚንግ፣ ኮዲንንግ በማስተማር 

እንዴት ጌሞችን መሥራት እንዳለባቸው ካስተማሩ 
አእምሯቸው ፈጣን እንዲሆን ያግዛቸዋል፡፡

ተማሪ ኤሊያና ለወደፊት የጥንታዊ መዛግብት 
ተመራማሪ እና የሳይበር ደህነነት ባለሙያ መሆን 
ትፈልጋች፡፡ለዚህም ቤተሰቦቿ እየደገፏት እርሷም በርትታ 
እያጠናች ትገኛለች፡፡ ልጆች በዋነኝነት ተሰጥኦቸውን 
መረዳት አለባቸው የምትለው ኤሊያና፤እንደ እርሷ 
ተመሳሳይ ፍላጎት ያለው ተማሪ ካለ የታሪክ መጽሐፍትን 
ቢያነብ፣ትልቅ ሰዎችን እንዲጠይቅ ትመክራለች፡፡
በተጨማሪም የሳይበር ደህንነት ላይ ፍላጎቱ ያላቸው 
ተማሪዎች ደግሞ ነፃ ድረ ገጾችን በመጠቀም እና 
የኮምፒውተር መምህራቸውም በመጠየቅ መማር 
ይችላሉ፡፡

ሌላኛውን ጎበዝ ተማሪ እናስተዋውቃችሁ፡፡ሃበነዮም 
ጌታቸው ይባላል፡፡በኒውላይፍ አካዳሚ የአምስተኛ 
ክፍል ተማሪ ነው፡፡የኢትዮጵያ ጥንታዊ መዛግብት እና 
ሳይበር ደህንነት ለማወቅ ፍላጎቱ ከፍተኛ እና ደስተኛ 
የሚያደርገው ዘርፍ ነው፡፡ስለጥንታዊ መዛግብት መማር 
ብሎም ማወቅ ለአንድ ሀገር ምርምር መሠረታዊ ነገር 
እንደሆነ ያምናል፡፡

በአሁን ዘመን ጦርነት የሚደረገው በሚታይ መልኩ 
አይደለም፡፡ ስለዚህም ይህንን ለመመከት የሳይበር 
ደህንነት እውቀት  ከትምህርቱ ጎን ለጎን እየቀሰመ 
ይገኛል።ለወደፊት ጥንታዊ መዛግብት ተመራማሪ 
ለመሆን ፍላጎት እና የሳይበር ደህነነት ባለሙያ ለመሆን 
ዛሬ ላይ ተግቶ እየተማረ ይገኛል፡፡

ሃበነዮም ፤ ልጆች በሞባይል በታብሌት(ስክሪን) 
እና የመሳሰሉትን ማብዛታቸውን አይመክርም፡፡
ጌም መጫወት አይከፋም ግን ሲበዛ ጥሩ አለመሆኑን 

በመግለጽ ፤ ጌሞችን ከመጫዋት ወደ መሥራት መሸጋገር 
ይገባል ይላል፡፡በተጨማሪም ልጆች ጌሞችን በመጫወት 
ጊዜያቸውን ከሚያቃጥሉ ጌሞችን እየሠሩ ቢያሳልፉ 
የተሻለ እንደሆነ ይመክራል፡፡

ኤልያና እና ሃበነዮም መደበኛ የትምህርት 
ጊዜያቸውን በትምህርት ቤት ያሳልፋሉ፡፡ የቤት ሥራ 
በመሥራት፣ በማጥናት እንዲሁም ትምህርት ቤታቸው 
በሚገኘው ቤተ መጽሐፍት በማቅናት የተለያዩ 
መጽሐፍትን ያነባሉ።

ከትምህርታቸው ጋር እንዳይጋጭባቸው ብዙውን  
ጊዜያቸውን በጥናት፣ ፈተናዎችን በመሥራት ያሳልፋሉ፡፡ 
ቅዳሜ እና እሁድ ደግሞ የሳይበር ደህንነት ትምህርቶችን 
በመከታተል ያሳልፋሉ፡፡በልጆች ላይ የሚሠራው ‹‹ሸጋ 
ትውልድ›› በትምህርት እና በእውቀት እንዲጎለብቱ 
የተለያዩ እገዛዎችን ያደርግላቸዋል፡፡

አልያና እና ሀበነዮም የኢንፎርሜሽን መረብ ደህንነት 
አስተዳደር (ኢንሳ) የሳይበር ታለንት ተማሪዎች እና 
ተመራማሪዎችም ናቸው፡፡ ልጆችዬ ሳይበር ታለንት 
ሀገራችን የሳይበር ጥቃት ወይም በቴክኖሎጂ አማካኝነት 
ጥቃት እንዳይደርስባት መከላከል ማስቻል ነው፡፡እናም 
ስለሳይበር ደህንነት ምንነት ጥልቅ እውቀት ባይኖረን ነገሩ 
ምን ማለት እንደሆነ እንረዳ የሚሉት ሁለቱ ተማሪዎች፤ 
የሳይበር ደህንነት ላይ በመሥራት ዘመኑን መዋጀት 
አለብን በማለት መልእክታቸውን አስተላልፈዋል፡፡

እነዚህ ሁለት ጎበዝ ተማሪዎች በኅዳር ወር በሀገር 
ፍቅር በተከበረው የሕጻናት ቀን ላይ እያደረጉት 
ባለው የምርምር ሥራ  ሽልማታቸውን ተቀብለዋል፡፡
ልጆችዬ ከእነዚህ ጎበዝ ተማሪዎች ብዙ እንደተማራችሁ 
ምንም ጥርጥር የለኝም፡፡እናንተም በትምህርታቸሁ 
በርቱ፣ የወላጆቻችሁን ድጋፍ፣የመምህራኖቻችሁን 
ድጋፍ በመጠየቅ፤ ነገ ሀገራችሁ የምትኮራባችሁ ዜጎች 
እንድትሆኑ ተግታችሁ ተማሩ፡፡ለዛሬው በዚህ እናብቃ 
አይደል? በሠላም ያገናኘን!

የሳይበር ወታደሮቹ ኤልያና እና ሃበነዮም

ተማሪ ሃበነዮም ጌታቸው እና ኤልያና ግርማ

ቀነኒሳ በቀለ

